
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᓄᕕᐱᕆ 1, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ) (ᑐᓵᔨᑎᒍᑦ): ᐅᑉᓛᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᐊᕿᐊᕈᖅ 

ᒪᑐᐃᕈᓐᓇᖅᐱᐅᒃ ᑐᒃᓯᐊᕐᓂᒃᑯᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᑎᑦ, ᒥᔅᑕ ᑕᐃᕕᑎ ᐊᕿᐊᕈᖅ. ᑐᙵᓱᓪᓕᑦ ᐃᓄᐃᑦ ᑕᐅᑐᒃᑐᑦ ᑏᕖᒃᑯᑦ, ᓈᓚᐅᑎᒃᑯᓪᓗ 

ᓈᓚᒃᑐᑦ. ᐅᑉᓛᒃᑰᑉᐸᑉᓯ. (ᑐᓵᔨᑎᒎᓕᖅᑐᖅ) ᑲᑎᒪᔾᔪᓂ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 497 - 6(2): ᐅᖅᓱᖅᑑᑉ ᓄᓇᓕᐊᓄᑦ ᖃᐅᔨᓵᑦ ᓂᕿᑦ ᐴᒃᓴᖏᑦ 

ᐅᓗᕆᐊᓇᖏᑦᑐᓂᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒫᓐᓇ ᐅᖃᐅᓯᕆᔭᕋ 

ᐃᓕᓐᓄᑦ ᑐᕌᖅᑐᖅ, ᐅᖃᖅᑎᑦᓯᔩ. 

 

ᐅᖃᖅᑎᑦᓯᔩ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᓄᑖᒥᒃ ᐱᓕᕆᐊᖑᓂᐊᖅᑐᒥᒃ ᐱᓕᕆᕝᕕᑦᑕ 

ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᔨᖏᓐᓂᒃ, ᐱᓕᕆᖃᑎᖃᖅᖢᑎᒃ ᓂᕿᒃᓴᓂᒃ ᐱᕈᖅᑐᓂᒃ ᐊᒻᒪ ᓂᕿᒃᓴᓂᒃ ᑲᓇᑕᒥ 

ᑲᔪᓰᓐᓇᕈᓐᓇᖅᑐᓂᒃ ᑲᓇᑕᒥ ᐱᕈᖅᑐᓂᒃ ᑲᑐᔾᔨᖃᑎᒌᓂᒃ ᐊᒻᒪ ᐃᓄᐃᑦ ᓂᕿᖏᓐᓂᒃ ᑐᓂᐅᖅᑲᐃᖃᑦᑕᕐᓂᕐᒧᑦ 

ᐱᓕᕆᐊᒥᒃ. ᐊᐅᔭᖅ, ᐱᑎᑦᑎᑦᑎᐊᓚᐅᖅᐳᒍᑦ ᓂᕿᓄᑦ−ᖁᐊᖅᓵᕐᓇᙱᑦᑐᓂᒃ ᐴᖅᑲᖅᓯᒪᔪᓂᒃ 

ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ ᓄᓇᓕᖕᒥᐅᓄᑦ ᐊᖑᓇᓱᒃᑎᓄᑦ ᐅᖅᓱᖅᑑᕐᒥᐅᓄᑦ. 

 

ᑕᕝᕘᓇ ᐱᓕᕆᐊᒃᑯᑦ, ᐱᒋᐊᖅᑎᑦᑎᓚᐅᖅᑐᒍᑦ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ ᐅᖅᓱᖅᑑᒥ, ᑐᓂᐅᖅᑲᐃᓪᓗᑕ 

3,000-ᓂᒃ ᓂᕿᓄᑦ ᐴᒃᓴᓂᒃ ᐊᒻᒪᓗ 300-ᓂᒃ ᐊᖏᔪᓂᒃ ᐴᒃᓴᓂᒃ 100-ᓄᑦ ᐊᖑᓇᓱᒃᑎᓄᑦ ᐊᒻᒪᓗ 

ᒥᑭᒋᐊᕐᓂᐊᖅᑎᓄᑦ. ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᐱᐅᓯᕚᓪᓕᕈᑕᐅᓇᓱᐊᖅᐳᖅ ᐊᑦᑕᕐᓇᖅᑕᐃᓕᒪᓂᕐᒥᑦ 

ᑲᒪᒋᔭᖃᕐᓂᕐᒥᒡᓗ ᓂᕿᓪᓚᑦᑖᓂᒃ, ᓱᕈᕐᓇᖅᑐᖃᙱᓐᓂᖅᓴᐅᓕᕐᓗᓂ ᐊᒻᒪ ᐱᐅᓯᕚᓪᓕᖅᑎᑦᑎᓇᓱᐊᖅᖢᓂ 

ᓂᕿᒃᓴᖃᑦᑎᐊᕐᓂᕐᒥᑦ. 

 

ᐱᓕᕆᐊᖅ ᐱᒋᐊᓚᐅᙱᑎᓪᓗᒍ, ᓄᓇᓕᖕᒥᐅᑦ ᐴᖃᖃᑦᑕᓚᐅᕐᒪᑕ ᐊᑦᑕᕐᓇᖅᑐᓂᒃ, ᓱᕈᖅᓴᕋᐃᑦᑐᓂᒃ ᐊᒻᒪ 

ᖁᐊᖅᓵᕐᓇᕈᓐᓇᖅᑐᓂᒃ ᑎᒥᒧᑦ. ᑮᓇᐅᔭᖃᖅᑎᑦᑎᓂᕗᑦ ᐃᑲᔪᕐᓂᖃᖅᓯᒪᔪᖅ ᑕᖏᓕᖕᒥᒃ. ᓄᓇᓕᖕᓂ ᐅᖃᐅᓯᐅᔪᑦ 

ᐱᐅᔪᓂᒃ ᖃᐅᔨᖃᑦᑕᖅᓯᒪᕗᑦ, ᓱᕈᙱᓐᓂᖅᓴᐅᓪᓗᑎᒃ ᓂᖀᑦ ᐊᒻᒪ ᐃᒻᒥᓂᒃ ᐅᒃᐱᕆᓂᖅᓴᐅᓕᖅᖢᑎᒃ 

ᓂᕿᓕᕆᓂᕐᒥᒃ. 

ᐊᑕᐅᓯᖅ ᐊᖑᓇᓱᒃᑎ ᐅᖃᓚᐅᕐᒪᑦ, "ᖁᔭᓕᑦᑎᐊᖅᐳᖓ ᓂᕿᒧᑦ−ᖁᐊᖅᓵᕐᓇᙱᑦᑐᓂᒃ ᐴᒃᓴᖅᑕᖃᓕᕐᒪᑦ! 

ᐊᓯᔾᔩᓯᒪᕐᔪᐊᖅᑐᖅ ᖃᓄᖅ ᑲᒪᒋᖃᑦᑕᕐᒪᖔᑦᑎᒍᑦ ᑐᖅᑯᕐᓗᒋᓪᓗ ᓂᕿᕗᑦ, ᐱᓗᐊᖅᑐᒥᒃ ᐊᖑᓇᓱᒋᐊᖅᓯᒪᑎᓪᓗᑕ 

ᐊᒥᖅᑳᖃᑎᖃᖅᑎᓪᓗᑕᓘᓐᓃᑦ ᖃᑕᙳᑎᑦᑎᓐᓂᒃ ᐱᖃᓐᓇᕆᔭᑦᑎᓐᓂᒃᓗ." 

 

ᐊᖑᓇᓱᒃᑐᓕᕆᔨᒃᑯᑦ ᐅᖃᐅᓯᖃᒃᑲᓐᓂᓚᐅᖅᐳᑦ ᑕᒪᑐᒥᖓ, ᐅᓂᒃᑳᖅᖢᑎᒃ ᓂᕿᒥᒃ 

ᐊᒃᑕᑯᖃᙱᓐᓂᖅᓴᐅᓕᕐᓂᖏᓐᓂᒃ ᐊᒻᒪ ᑲᒪᔾᔪᓯᕐᓂᒃ ᓂᕿᒥᒃ ᓱᕈᖅᑎᑦᑎᑦᑕᐃᓕᒪᓂᕐᒥᒃ. ᐊᑕᐅᓯᖅ ᕿᓚᓗᒐᕋᓱᒃᑎ 

ᐅᖃᖅᓱᓂ, ᐊᑐᕐᖢᓂ ᐴᕐᓂᑦ ᑐᖅᑯᕐᓗᒍ ᒪᒃᑖᖅ, ᓱᕈᐃᓇᔭᓚᐅᖅᑐᖅ ᐅᖅᓲᑎᒥᒃ. ᐃᖃᓗᒐᓱᒃᑏᑦ ᐊᑐᖃᑦᑕᓚᐅᕐᒥᔪᑦ 

ᐴᖅᑲᐃᓪᓗᑎᒃ ᐃᖃᓗᖕᓂᒃ ᐅᑭᐊᒃᓵᒃᑯᑦ ᐅᑭᐅᒃᑯᓪᓗ ᖁᕕᐊᓱᒃᖢᑎᒡᓗ ᐴᒃᓴᖃᖅᑎᑕᐅᓂᖏᓐᓂᒃ. 

 

ᑖᒃᑯᐊ ᐱᓕᕆᐊᖑᑲᐃᓐᓇᖅᑐᑦ ᑕᑯᒃᓴᐅᑎᑦᑎᕗᑦ ᐊᖏᖅᓯᒪᓂᑦᑎᓐᓂᒃ ᐊᒻᒪ ᓴᐳᔾᔨᓯᒪᔪᒪᓪᓗᑕ ᐱᐅᔪᓂᒃ ᐊᒻᒪ 

ᓱᓕᑦᑎᐊᖅᑐᓂᒃ ᐃᓄᓕᖅᑕᐃᑦ, ᓴᖅᑭᔮᖅᑎᑦᑎᒃᑲᓐᓂᕐᓗᑕ ᓂᕿᓂᒃ ᐊᑦᑕᕐᓇᖅᑕᐃᓕᒪᓂᕐᒥᒃ ᐊᒻᒪ ᐊᕙᑎᑦᑎᓐᓂ 

ᖃᓄᐃᙱᑦᑎᐊᕐᓂᕐᒥᒃ. ᓴᖅᑭᓪᓗᒋᑦ ᐱᔭᐅᔪᓐᓇᕐᓂᖏᑦ ᐊᑭᑐᓗᐊᙱᖦᖢᑎᒡᓗ ᐱᓕᕆᖃᑎᒌᖕᓂᒃᑯᑦ ᐊᒻᒪ 

ᐃᑲᔫᑎᒃᓴᓂᒃ ᒪᓕᒋᐊᓕᖕᓂᒃ, ᓂᕿᓄᑦ−ᖁᐊᖅᓵᕐᓇᙱᑦᑐᑦ ᐴᖅᑲᖅᓯᒪᔪᑦ ᐋᖅᑭᒍᑕᐅᔪᓐᓇᖅᐳᑦ 

ᓂᕿᑦᑎᐊᕙᓕᕆᓂᕐᒧᑦ. 

 

ᐃᑲᔪᖅᑐᐃᖏᓐᓇᕐᓂᐊᖅᑐᒍᑦ ᐊᖏᒡᓕᒋᐊᖅᑎᓪᓗᒍᓗ ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ, ᐱᑎᓪᓗᒍ ᐊᑯᓂᐅᔪᒃᑯᑦ 

ᑲᔪᓯᑦᑎᐊᕐᓂᖓ ᑐᑭᓕᐊᕐᓗᓂᓗ ᓄᓇᕗᒻᒥ ᑐᕌᒐᖏᓐᓄᑦ. ᑮᓇᐅᔭᓂᒃ ᐊᑐᕐᓗᑕ ᓂᕿᓄᑦ-ᖁᐊᖅᓵᕐᓇᙱᑦᑐᓂᒃ 

ᐴᖅᑲᐃᓂᕐᒥᒃ, ᐊᑐᕐᓂᐊᖅᐳᒍᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᖁᐊᖅᓵᕐᓇᖅᑕᐃᓕᒪᓂᕐᒧᑦ, 

ᐊᔪᖅᓴᙱᓐᓂᕆᔭᐅᔪᓄᓪᓗ ᓄᓇᕗᒻᒥ ᓄᓇᓕᖕᓄᑦ ᐊᕐᕌᒍᒐᓵᓗᖕᓄᑦ ᐊᒡᒋᖅᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᐅᖅᓱᖅᑑᕐᒥᐅᑦ ᑭᒡᒐᑐᖅᓱᒋᑦ ᖁᔭᓐᓇᒦᒃ, ᑕᐃᕕᑎ ᐊᕿᐊᕈᖅ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐃᓄᓕᕆᓂᕐᒧᑦ, ᒥᓂᔅᑕ ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 498 - 6(2): ᑭᒡᒐᖅᑐᐃᔨ ᓱᕈᓯᓐᓄᑦ ᒪᒃᑯᒃᑐᑦ ᐅᕕᒃᑲᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᑲᑎᒪᔨᐅᖃᒃᑲ ᐊᒻᒪ ᓄᓇᕗᒻᒥᐅᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨᒧᑦ 2023−2024−ᒥ ᐊᕐᕌᒍᓕᒫᖅᓯᐅᑦ ᐅᓂᒃᑳᖅ, ᓴᖅᑭᑕᐅᓚᐅᖅᑐᖅ ᐅᕙᓂ ᐅᑐᐱᕆ 28, 2024−ᒥ. 

 

ᐃᖅᑲᓇᐃᔭᕐᕕᒐ ᐊᒃᓱᕉᑎᖃᖅᑐᖅ ᐱᓕᕆᖃᑎᖃᕐᓂᕐᒥᒃ ᑎᑎᕋᕐᕕᖓᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ 

ᐱᖁᓪᓗᒋᑦ ᐃᓱᒫᓘᑎᑦ ᐱᖁᔭᐅᔪᑦᓗ ᐱᓕᕆᐊᖑᓗᑎᒃ. ᐊᒥᓱᑦ ᖃᓄᐃᓕᐅᕈᑕᐅᖁᔭᑦ ᓴᖅᑭᔮᖅᑎᑕᐅᔪᑦ 

ᑭᒡᒐᖅᑐᐃᔨᐅᑉ ᐅᓂᒃᑳᖓᓂᑦ ᐱᓕᕆᐊᖑᔪᑦ ᐃᓚᓕᐅᔾᔭᐅᓯᒪᓪᓗᑎᒡᓘᓐᓃᑦ ᐃᓚᒌᓄᑦ ᖃᓄᐃᙱᑦᑎᐊᖕᓂᖕᒧᑦ 

ᐃᓚᒌᑦᓯᐊᕐᓂᖅ ᐅᐸᓗᖓᐃᔭᐅᑎᓄᑦ ᖃᓄᐃᓕᐅᖕᓂᖕᒧᑦ ᐸᖕᓇᐅᑎᒥᑦ 2023-2028−ᒧᑦ, ᓴᖅᑭᑕᐅᓵᓚᐅᖕᒥᔪᑦ 

ᒪᓕᒐᓕᐅᕐᕕᖕᒥᑦ. 

 

ᐃᓄᓕᕆᔨᒃᑯᑦ ᐊᒃᓱᕈᖅᖢᑎᒃ ᐱᓕᕆᓯᒪᕗᑦ ᐱᐅᓯᒋᐊᖅᑎᑦᑎᓇᓱᒃᖢᑎᒃ ᐱᔨᑦᑎᕋᐅᑎᓂᒃ ᐊᒻᒪ ᐱᓕᕆᐊᒃᓴᓂᒃ 

ᑲᔪᓯᑎᑕᐅᕙᒃᑐᓂᒃ. ᐱᒻᒪᕆᐅᕗᖅ ᐃᓕᓴᕆᓗᒋᑦ ᐊᒃᓱᕈᖅᖢᑎᒃ 

 

ᐱᓕᕆᖃᑦᑕᖅᓯᒪᔪᑦ ᐊᒻᒪ ᐊᓯᔾᔨᕐᔪᐊᖅᓯᒪᔪᑦ ᐊᑐᓕᖅᑎᑕᐅᓚᐅᖅᑐᑦ ᐱᓕᕆᕝᕕᖕᒧᑦ ᑕᖅᑭᑦ 18 ᐊᓂᒍᖅᑐᓂᒃ. 

ᐱᒃᑯᒋᓚᐅᖃᑎᒋᓚᐅᕐᓯᙵ ᐃᖅᑲᓇᐃᔭᖅᑎᑦᑎᓐᓂᒃ ᐱᓕᕆᐊᖃᓪᓚᕆᒍᒪᕙᖕᓂᖏᓐᓄᑦ ᓄᑕᖅᑲᓄᑦ, ᒪᒃᑯᒃᑐᓄᑦ, 

ᐃᓚᒌᓄᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 499 - 6(2): ᐅᑭᐊᒃᓵᑉ ᓄᕙᒍᓯᐅᓲᑦ ᓄᕙᒡᔪᐊᓐᓇᖅ−19 ᑲᐴᑎᖏᑦ (ᒪᐃᓐ) 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ, ᑲᑎᒪᔨᐅᖃᑎᒃᑳ. ᐅᖃᖅᑎᑦᑎᔩ, ᓄᓇᕗᒻᒥᐅᑦ 

ᖃᐅᔨᒪᑦᓯᐊᕐᒪᑕᐃᓛᒃ ᖃᓄᖅ ᐅᑭᐅᖑᓂᐊᖅᑐᒧᑦ ᖃᐃᔪᒧᑦ ᖃᓄᖅ ᐸᕐᕆᐊᕆᐊᒃᓴᖅ ᖃᐅᔨᒪᑦᓯᐊᕐᒪᑕ. 

ᐅᑭᐅᖅᓯᐅᑏᑦ ᐊᓐᓄᕌᑦ ᐊᑐᐃᓐᓇᐅᑎᒋᐊᖅᖢᒋᑦ, ᐳᐊᓪᓗᕗᑦ, ᑲᒥᕗᓪᓘᓃᑦ ᐋᖅᑭᐅᒪᑦᓯᐊᕆᐊᖅᖢᒋᑦ ᐊᒻᒪ 

ᓯᑭᑑᕆᔭᕗᑦ ᖃᒧᑎᒋᔭᕗᓪᓗ ᐋᖅᑭᒃᓱᖅᓯᒪᖅᐸᒌᖅᖢᒋᑦ ᐅᑭᐅᖑᓂᐊᖅᑐᒧᑦ.  

 

ᑭᓯᐊᓂ ᐊ’ᓄᕌᖅᐳᑦ ᐊᒻᒪ ᐱᖁᑎᕗᑦ ᐋᖅᑭᐅᒪᑦᓯᐊᑐᐊᕋᓗᐊᖅᐸᑕ ᑕᒪᓐᓇ ᐋ’ᓂᐊᕐᓂᖅ 

ᓄᖅᑲᖓᔾᔪᑕᐅᓯᒪᕆᐊᖃᕐᒪᑦ ᖃᐅᔨᒪᓂᐊᖅᐳᒍᑦ ᐅᑭᐅᕐᓗ ᖃᓄᐃᓕᐅᕋᔭᕋᓗᐊᖅᖢᑕ. ᑕᒪᓐᓇ ᐋ’ᓂᐊᕐᓂᖅ 

ᓄᖅᑲᖓᔾᔪᑕᐅᓯᓐᓇᕆᐊᖃᕐᒪᑦ.  

 

ᑭᓯᐊᓂ ᑕᒪᓐᓇ ᐅᓗᕆᐊᓇᕋᓗᐊᖅᑎᖦᖢᒍ ᖁᕕᐊᓇᖅᑐᓂᑦ ᐃᑲᔫᑕᐅᔪᓂᑦ ᐱᑕᖃᖅᐳᖅ ᑲᐴᑎᓂᒃ 

ᐋ’ᓂᐊᓕᕇᒃᑯᑕᐅᔪᓂᒃ ᓄᕙᖕᓇᕐᔪᐊᖅ−19−ᒧᑦ ᐋ’ᓂᐊᓕᕇᒃᑯᑕᐅᔪᖅ ᐊᒻᒪᓗ ᓄᕙᖕᓇᕐᒧᑦ ᐋ’ᓂᐊᓕᕇᒃᑯᑕᐅᔪᑦ. 

ᐃᑲᔫᑕᐅᓪᓗᐊᕐᒪᑕ ᐋ’ᓂᐊᓕᕐᔪᐊᕋᔭᕋᓗᐊᖅᑎᓪᓗᑕ ᐋ’ᓂᐊᓕᙱᓂᖅᓴᐅᔫᓪᓗᐊᕋᑉᑕ ᑕᕝᕘᓇ. 

 

ᑖᒃᑯᐊ ᑲᐴᑎᑦ ᑲᐱᔭᐅᓯᒪᒑᖓᑉᑕ ᐋ’ᓂᐊᕐᕕᐊᓗᖕᒧᑦ ᑐᕌᙱᓐᓂᖅᓴᐅᔫᓪᓗᐊᖅᖢᑕ, ᐊᒻᒪᓗ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑕᐅᙱᓐᓂᖅᓴᐅᓪᓗᐊᕋᑉᑕ ᖃᐅᔨᒪᓂᐊᖅᐳᒍᑦ. ᒫᓐᓇ ᑕᐃᒪ ᐸᕐᓇᐃᓇᖅᓯᒻᒪᑦ ᐅᑭᐅᒧᑦ ᖃᐃᔪᒧᑦ. 

ᑲᐱᔭᐅᓯᒪᓂᐊᖅᐳᒍᑦᑐᖅ ᓄᕙᖕᓇᕐᔪᐊᕐᒧᑦ ᓄᕙᖕᓇᕐᔪᓪᓗ ᑕᒪᒃᑯᐊ ᐋ’ᓂᐊᓕᖅᑐᑦ ᓄᕙᓕᖅᑐᖅ 

ᐊᒥᓱᙳᐸᓪᓕᐊᖅᑳᖅᑎᓇᒋᑦ ᓄᓇᓕᖁᑎᑉᑎᒻᓂ ᓄᓇᕗᒻᒥ. 

 

ᐅᖃᖅᑎᑦᓯᔩ, ᑕᒪᓐᓇ ᐅᓗᕆᐊᓇᙱᑦᓯᐊᖅᑐᖅ ᐊᒻᒪ ᐱᖁᔭᐅᓯᒪᑦᓯᐊᖅᖢᓂᓗ ᐃᖢᐊᖅᓴᐃᔨᕐᔪᐊᕐᒧᑦ ᑕᒪᑉᑯᐊ 

ᑲᐴᑎᑦ ᐊᔾᔨᒌᙱᑐᑦ ᑕᑯᔭᐅᓪᓗᓂ ᒪᕐᕉᖕᓂᒃ ᐊᔾᔨᒌᙱᑐᓂᒃ ᑲᐱᔭᐅᓐᓇᖅᑐᖅ. ᑕᒪᒃᑯᐊ ᑲᐱᔭᐅᓯᒪᔪᑦ 

ᐋ’ᓂᐊᓕᕇᒃᑯᑕᐅᔪᒧᑦ ᐊᒥᓱᙳᓯᒪᓂᖅᓴᐅᑎᑉᑯᑦᑎᒍᑦ ᓄᓇᓕᖁᑎᒋᔭᕗᑦ ᒥᐊᓂᕆᔭᐅᑦᓯᐊᕐᓂᖅᓴᐅᔫᓪᓗᐊᕐᓂᐊᕐᒪᑕ. 

ᐅᑯᐊ ᓇᒡᓕᒋᔭᕗᑦ ᒥᐊᓂᕆᔭᐅᔫᓪᓗᐊᕐᓂᐊᑕᒪ ᐃᓚᒋᔭᕗᓪᓗ ᐃᓄᑐᖃᐃᑦ ᐃᓐᓇᐃᑦ ᐃᓚᒋᔭᐅᑉᓗᑎᒃ ᐊᒻᒪ 

ᓄᑕᕋᓛᑦ, ᓄᑕᖅᑲᑦ ᐊᒻᒪᓗ ᑎᒥᒥᒍᑦ ᖃᓄᐃᔾᔪᑎᖃᖅᑐᑦ ᐋ’ᓂᐊᕐᓂᖃᖅᑐᑦ ᒥᐊᓂᕆᔭᐅᔫᓪᓗᐊᕐᓂᐊᖅᖢᑎᒃ. 

 

ᐅᖃᖅᑎᑦᓯᔩ, ᑕᐃᒪ ᐅᑉᓗᒥ ᐱᕕᖃᖅᑎᑕᐅᓂᐊᕋᑉᑕ ᑕᕝᕙᓂ ᒪᓕᒐᓕᐅᕐᕕᖕᒥ ᑲᐱᔭᐅᔫᓪᓗᐊᕐᓂᐊᖅᖢᑕ 

ᐋ’ᓂᐊᓕᕇᒃᑯᑕᐅᔪᓄᑦ ᓄᕙᖕᓇᕐᔪᐊᕐᒧᑦ ᓄᕙᖕᓇᕐᒧᓪᓗ. ᑲᑎᒫᓂᒃᓯᒪᓕᕈᑦᑕ ᐅᑉᓛᖅ, ᐃᓛᒃ 

ᐅᐅᓗᕈᕐᒥᑕᕐᓇᐅᓕᖅᐸᑦ ᐅᑯᐊ ᐋ’ᓂᐊᖅᑕᐃᓕᑎᑦᓯᔨᒃᑯᑦ ᐱᓕᕆᔩᑦ ᐊᑐᐃᓐᓇᐅᓂᐊᕐᒪᑕ ᑲᐴᑎᓂᒃ 

ᑲᐱᔭᐅᕼᐅᐊᖅᑐᓄᑦ ᑲᑉᐱᐅᔫᓪᓗᐊᕐᓂᐊᖅᖢᑎᑦ. ᐃᓛᒃ, ᑐᙵᓱᒃᑎᑦᓯᐊᖅᐸᒃᑲ ᒥᓂᔅᑕᒋᔭᐅᔪᑦ ᐊᒻᒪᓗ 

ᒪᓕᒐᓕᐅᖅᑎᒋᔭᐅᔪᓗᒃᑖᑦ. 

 

ᐅᖃᖅᑎᑦᓯᔩ, ᑕᒪᒃᑯᐊ ᑲᐴᑏᑦ ᐋ’ᓂᐊᓕᕇᒃᑯᑕᐅᔪᑦ ᐅᓗᕆᐊᓇᙱᑦᓯᐊᖅᑐᑦ. ᖃᐅᔨᓴᖅᑕᐅᕌᓂᒃᓯᒪᑦᓯᐊᖅᖢᑎᒡᓗ 

ᐊᒻᒪ ᐊᑑᑎᖃᓪᓚᕆᒃᐳᑦ. ᓄᓇᕗᒻᒥᐅᑦ ᐊᔭᐅᖅᑐᖅᐸᒃᑲ ᐅᑉᓛᖅ ᐊᑏ, ᐅᕙᑉᑎᒻᓂᒃ ᒥᐊᓂᕆᑦᓯᐊᖅᑕ ᐊᒻᒪ 

ᓄᓇᓕᖁᑎᒋᔭᕗᑦ ᒥᐊᓂᕆᑦᓯᐊᖅᑎᒍᑦ ᑲᐱᔭᐅᓯᒪᓂᒃᓯᒪᓂᒃᑯᑦ ᐋ’ᓂᐊᓕᕇᒃᑯᑕᐅᔪᓄᑦ ᓄᕙᖕᓇᕐᔪᐊᕐᒧᑦ 

ᓄᕙᖕᓇᕐᒧᓪᓗ. ᒪ'ᓇ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓄᓇᕗᑦ ᓯᓚᑦᑐᓴᕐᕕᒃᑯᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 500 - 6(2): ᐃᓕᓴᖅᓯᐋᖃᓐᓂᖅ ᐋᓐᓂᐊᓯᐅᑎᙳᖅᑐᓄᑦ ᐊᓂᒍᐃᔪᑦ 

ᐃᓕᓐᓂᐊᕈᑎᑦᑎᒍᑦ ᐋᓐᓂᐊᓯᐅᑎᒃᓴᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᒃᑲᓐᓂᕈᓐᓇᕋᕕᖓ. ᐅᓪᓛᖅ ᐅᓇ ᐅᖃᐅᓯᕆᓂᐊᖅᑕᕋ 

ᐃᓐᓇᐃᑦ ᐃᓕᓐᓂᐊᕐᕕᖓᓃᙶᖅᑐᖅ.  

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔫᓂ 10, 2024−ᒥ, ᑭᕙᓪᓕᕐᒥ ᓯᓚᑦᑐᖅᓴᕐᕕᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐊᓂᒍᐃᔪᓂᒃ ᖁᕕᐊᓲᑎᖃᓚᐅᖅᐳᑦ 

ᑎᓴᒪᓂᒃ ᐊᓂᒍᐃᔪᓂᒃ ᓯᓚᑦᑐᖅᓴᕐᕕᖕᒥ ᓯᕗᓪᓕᖅᐹᒥ ᐃᓕᓐᓂᐊᖃᑕᐅᔪᓂᒃ ᐃᓗᐊᖅᓴᐃᔨᙳᕆᐅᖅᓴᔪᓂᒃ. 

ᖁᕕᐊᓱᒃᐳᖓ ᐃᓕᓴᖅᓯᔪᓐᓇᕋᒪ ᐊᓂᒍᐃᔪᓂᒃ ᐃᓕᓐᓂᐊᖅᑎᓂᒃ: ᔫ-ᐃᐊᓪ ᐊᐃᕈᑦ, ᑭᐅᕆᓇ ᑯᓗᓛᖅ, ᐊᓖᓴ 

ᑐᓗᒐᕐᓈᖅ, ᐊᒻᒪᓗ ᑭᓕᐅ ᑐᑲᓇᑦᓯᐊᖅ. ᖁᕕᐊᓱᒃᑭᕗᖓᑦᑕᐅᖅ ᑐᓴᖅᑎᑦᑎᔪᓐᓇᕋᒪ ᑖᒃᑯᐊ ᑎᓴᒪᑦ ᐃᓕᓐᓂᐊᖅᑏᑦ 

ᐊᓂᒍᐃᓚᐅᕐᒪᑕ ᑲᓇᑕᒥ ᐋᓐᓂᐊᓯᐅᖅᑎᒻᒪᕇᑦ ᐊᑎᓕᐅᖅᑕᐅᓂᖏᓐᓄᑦ ᖃᐅᔨᓴᖅᑕᐅᓂᕐᒥᒃ ᐊᒻᒪᓗ 

ᐱᔪᓐᓇᐅᑎᑖᕈᓐᓇᖅᓯᓪᓗᑎᒃ ᐋᓐᓂᐊᓯᐅᖅᑎᐅᓂᕐᒧᑦ. 

 

ᐅᖃᖅᑏ, ᐊᑑᑎᖃᖅᐳᖅ ᑖᒃᑯᐊ ᑎᓴᒪᑦ ᐃᓕᓐᓂᐊᖅᑏᑦ ᐃᓕᓐᓂᐊᓯᒋᐊᓚᐅᕐᒪᑕ ᓄᓇᕗᑦ ᓯᓚᑦᑐᓴᕐᕕᖓᓂ 

ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᑎᒃ ᐋᓐᓂᐊᓯᐅᖅᑎᕈᓚᐅᖅᑎᓐᓇᑕ. ᐊᒻᒪ ᐃᑲᔪᖅᑐᐃᒃᑲᓐᓂᕋᓱᒃᖢᑎᒃ 

ᐃᓕᓐᓂᐊᖅᑎᖁᑎᑦᑎᓐᓄᑦ, ᓯᓚᑦᑐᖅᓴᕐᕕᒃ ᒫᓐᓇ ᐊᖏᖅᑕᐅᓯᒪᔪᒥᒃ ᖃᐅᔨᓴᕈᑎᒋᔭᐅᓕᖅᐳᖅ ᑲᓇᑕᒥ 

ᖃᐅᔨᓴᖅᑕᐅᕝᕕᖕᒧᑦ, ᐊᑐᐃᓐᓇᕈᖅᑎᑦᑎᓪᓗᑎᒃ ᓅᕝᕕᐅᔪᓐᓇᙱᖦᖢᑎᒃ ᐃᓕᓐᓂᐊᖅᑕᒥᓂᒃ ᐊᓂᒍᐃᔪᓂᒃ 

ᓚᐃᓴᓐᓯᖃᖅᑐᓄᑦ ᓘᒃᑖᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᔭᓐᓇᒦᖅᑕᒃᑲ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔩᑦ 

ᑮᓇᐅᔭᖃᖅᑎᑦᑎᔪᓐᓇᓚᐅᕐᒪᑕ ᓄᓇᕗᑦ ᓯᓚᑦᑐᓴᕐᕕᒃ ᐋᖅᑭᒃᓱᐃᔪᓐᓇᖁᓪᓗᒋᑦ ᐊᒻᒪᓗ 

ᐃᓕᓐᓂᐊᖅᑎᑦᑎᔪᓐᓇᕐᓗᑎᒃ ᐋᓐᓂᐊᓯᐅᖅᑎᙳᕆᐅᖅᓴᓂᕐᒥᒃ. ᑖᓐᓇ ᐃᓕᓐᓂᐊᖅᑕᐅᔪᖅ ᐊᒃᓱᕈᓐᓇᖅᐳᖅ 

ᐊᕐᕌᒎᖕᓄᑦ ᒪᕐᕉᖕᓄᑦ ᐱᓕᕆᐊᖑᓪᓗᓂ ᐅᑯᓂᖓ ᐃᓱᒪᒋᔭᐅᔪᓂᑦ, ᐋᓐᓂᐊᕐᕕᓕᐊᖅᑐᓂᑦ, ᐊᒻᒪᓗ 

ᐱᓕᕆᓪᓚᑦᑖᖅᖢᑎᒃ ᐃᓕᓐᓂᐊᖅᖢᑎᒃ.  

 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᒃᑯᓕᕗᑦ ᐃᓚᒋᔭᐅᔪᓐᓇᕐᒪᑕ ᐱᓕᕆᔨᓂᑦ ᐃᓕᓐᓂᐊᕐᕕᒋᔭᒥᓂ ᖃᔅᓯᑲᓪᓚᖕᓂᒃ 

ᐃᓕᓴᕆᔭᐅᔾᔪᑎᓕᖕᓂᒃ ᐃᓗᐊᖅᓴᐃᔨᓂᒃ ᓴᖅᑭᑦᑎᓪᓗᑎᒃ ᐃᑲᔪᖅᑐᐃᓂᐊᖅᑐᓂᒃ ᓄᓇᕗᒻᒥ ᐋᓐᓂᐊᕐᕕᖕᒥ 

ᑲᒪᒋᔭᐅᔾᔪᑎᖏᓐᓂᒃ ᐊᒻᒪ ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 501 - 6(2): ᐊᓯᕈᐃᔭᖃᓐᓂᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᓲᖏᓄᑦ 

ᐊᐅᓚᑕᐅᓲᑦ ᐊᑐᖅᖢᒍ ᓴᖅᑭᑉᐸᓪᓕᐋᔭᐅᓲᑦ ᓄᑖᓐ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓛᕐᓗ ᑕᕝᕙᓃᑦᑐᑦ ᐊᒻᒪᓗ ᓄᓇᕗᒻᒥᐅᑕᐅᔪᑦ. 

 

ᐅᖃᖅᑎᑦᓯᔩ, ᖁᕕᐊᓱᑉᐳᖓ ᑐᓴᖅᑎᑦᓯᔪᓐᓇᕋᒪ ᐊᓂᒍᖅᑕᐅᓛᖅᑐᒥᒃ ᐃᖏᕐᕋᓂᕆᓂᐊᖅᑕᑦᑎᓐᓂ 

ᐱᐅᓯᒋᐊᕈᑎᑦᓴᓂᒃ ᓄᑖᙳᕆᐊᕈᑎᑦᓴᓂᓪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᖏᓐᓂᒃ ᐱᔨᑦᓯᕋᐅᑎᖏᓐᓂᓪᓗ 

ᑲᔪᓯᑎᑦᓯᓂᕐᒧᑦ. 

 

ᕖᕝᕗᐊᕆ 2025−ᒥ, ᓯᕗᓪᓕᖅᐹᒥ ᐱᓕᕆᐊᖑᓕᖅᐸᑦ ᓅᑎᓪᓗᒋᑦ ᒫᓐᓇ ᐃᖅᑲᓇᐃᔭᖅᑐᓕᕆᔾᔪᑎᓪᓗᐊᑕᐃᑦ 

ᒫᓐᓇᓕᓴᕐᒧᑦ ᐆᕋᐃᑯᓪ ᕕᐅᓴᓐ ᑲᓚᐅᑦ ᓇᒻᒥᓂᖃᖅᑎᓄᑦ ᐃᑲᔫᑎᑦᓴᓄᑦ ᐸᕐᓇᐅᑎᓄᑦ (ERP) ᓴᖅᑭᑕᐅᓛᖅᑐᑦ. 

 

ᐅᖃᖅᑎᑦᓯᔩ, ᑕᒪᓐᓇ ᓅᓐᓂᕆᔭᐅᔪᖅ ᓴᖅᑭᑎᑦᓯᓂᐊᖅᐳᖅ ᒪᕐᕉᓐᓂᒃ ᐱᕐᔪᐊᕐᓂᒃ ᐊᓯᔾᔨᕐᕖᓐᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᓂᕆᕙᑦᑕᖏᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᒻᒪᓗ ᓄᓇᕗᑦ ᒐᕙᒪᖓᑕ 

ᐱᓕᕆᕝᕕᒋᔭᖏᓐᓂ ᑐᑦᑕᕐᕕᒋᔭᖏᓐᓂᓗ.  

 

ᓯᕗᓪᓕᕐᒥ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᓪᓗᐊᑕᖏᑦ ᓲᕐᓗ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪᓗ 

ᐃᖅᑲᓇᐃᔮᖅᑖᖅᐸᓪᓕᐊᓂᖅ ᐋᖅᑭᑦᓯᐊᖅᓯᒪᓂᖅᓴᐅᓂᐊᖅᐳᖅ, ᐊᐃᑉᐸᖓᓗ, ᐊᑕᐅᓯᑦᑕᐃᓐᓇᕐᒥ 

ᐃᓕᓐᓂᐊᖅᑐᓕᕆᔾᔪᑎᒥᒃ ᐊᐅᓚᑦᓯᔾᔪᑎᒥᒃ ᓴᖅᑭᑎᑕᐅᔪᖃᕐᓂᐊᖅᐳᖅ ᖃᕆᑕᐅᔭᒃᑯᑦ ᐱᓕᒻᒪᒃᓴᕈᑎᒃᓴᓂᒃ 

ᐱᓕᕆᔨᒻᒪᕆᓐᓄᓪᓗ ᐱᕙᓪᓕᐊᑎᑦᓯᓂᕐᒧᑦ. 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᖅ ᐊᑐᖅᑕᐅᖃᑦᑕᖅᑐᖅ ᐱᐅᓯᕚᓪᓕᕈᑕᐅᒻᒪᕆᓐᓂᐊᖅᑐᖅ ᐱᐅᓂᖓᓂᑦ, ᐊᒥᓲᓂᖏᓐᓂᑦ ᑭᖑᕙᙱᑦᑐᒃᑯᓪᓗ 

ᑐᓴᖅᑕᐅᑎᑦᓯᔾᔪᑎᓂᒃ ᐊᑐᐃᓐᓇᐅᔪᓂᑦ ᐃᖅᑲᓇᐃᔭᕐᕕᑦᑎᓐᓂᑦ, ᐃᑲᔪᖅᑐᐃᓗᑎᒃ ᐃᖅᑲᓇᐃᔭᖅᑐᓕᕆᓂᒻᒧᑦ 

ᐸᕐᓇᐃᓂᕐᒧᑦ ᑎᑎᖅᑲᓂᓪᓗ−ᐊᐅᓚᑕᐅᔪᓂᑦ ᐃᓱᒪᓕᐅᕆᓂᕐᒧᑦ. 

 

ᐅᖃᖅᑎᑦᓯᔩ, ᐊᑐᓕᖅᑎᓪᓗᑎᒍᑦ ᑖᓐᓇ ᓄᑖᖅ ᐃᓚᓕᐅᑎᓯᒪᔪᖅ ᓇᒻᒥᓂᖃᖅᑎᓄᑦ ᐃᑲᔫᑎᑦᓴᓄᑦ ᐸᕐᓇᐅᑎᓄᑦ 

ᐱᓕᕆᔾᔪᑎᑦ ᐃᖅᑲᓇᐃᔭᕐᕕᑦᑎᓐᓂᑦ, ᒥᑭᓪᓕᕚᓪᓕᑎᑦᓯᔪᓐᓇᕐᒥᔪᖅ ᐊᐅᓚᑦᓯᓂᕐᒧᑦ ᐊᔪᕐᓇᖅᑐᓂᒃ ᓲᕐᓗ 

ᐊᑯᓂᐅᖃᑦᑕᖅᑐᖅ, ᐅᖃᓕᒫᒐᓂᑦ, ᐸᐃᑉᐹᓂᒃ-ᑐᙵᕕᖃᕐᓂᕐᒧᑦ ᑲᔪᓯᑎᑕᐅᓂᖏᓐᓄᑦ. ᑖᓐᓇ ᓄᑖᖅ 

ᐊᑐᖅᑕᐅᓕᖅᑐᖅ ᑐᕌᒐᖃᖅᑐᖅ ᐱᕕᖃᖅᑎᑦᓯᓂᕐᒥᑦ ᐃᖅᑲᓇᐃᔭᖅᑎᓕᒫᓂᑦ ᑐᕌᒐᖃᕐᓂᕐᒥᑦ ᐱᒻᒪᕆᐅᔪᓂᑦ, 

ᐃᓚᒋᔭᐅᑎᑦᓯᓂᕐᒥᑦ ᐱᓕᕆᐊᓂᑦ ᐱᐅᔪᒃᑯᑦ ᐊᑦᑐᐃᓂᖃᕐᓂᕐᒥᑦ ᐱᔨᑦᓯᕋᕐᓂᕐᒥᑦ ᑲᔪᓯᑎᑦᓯᓂᕐᒧᑦ ᓄᓇᕗᒻᒥᐅᓄᑦ. 

ᖁᐊᓇ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ, ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 669 - 6(2): ᑲᔪᓯᑦᑎᐊᖅᑐᓐ ᐅᑭᐊᒃᓵᒥ ᑐᒃᑐᓕᐊᐊᑦᑕᖅᑐᓐ (ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᓯᔩ. ᐅᑉᓛᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ, ᖃᒪᓂ’ᑐᐊᕐᒥᐅᑕᐃᓪᓗ ᐅᑉᓗᖃᑦᓯᐊᕐᓂᐊᖅᐳᓯ.  

 

ᐅᖃᖅᑎᑦᓯᔩ, ᖁᕕᐊᓇᑐᒥᒃ ᐅᖃᐅᓯᖄᓪᓚᒍᐊᖅᐳᖓ ᓰᑏᕙ−ᐋᑦᑑᕝᕙᐅᑎᓪᓗᒍ ᖃᒪᓂ’ᑐᐊᕐᒥ, ᐃᓛᒃ, 

ᖃᒪᓂ’ᑐᐊᕐᒥᐅᑕᐅᔪᑎᒍᑦ ᑐᒃᑐᓂᑦ ᑎᑭᑕᐅᓚᐅᕐᒥᒐᑉᑕ ᐊᒥᒐ’ᔫᓚᐅᕐᒪᑕ ᐊᒥᓱᑦ. ᐃᓛᒃ, ᒪᕐᕉᒃ ᖃᓪᓕᒌᑦ ᖃᒪ’ᑐᐊᕐᒧᑦ 

ᑎᑭᓚᐅᖅᓯᒪᖕᒪᑕ ᖁᕕᐊᓇᓚᐅᖅᑐᑦ.  

 

ᐊᒥᓱᑦ ᓄᑖᓂᒃ ᓂᕿᑖᖅᑑᓗᐊᓚᐅᕐᒪᑕ ᐃᓚᖏᑦ ᐃᓐᓇᐅᔪᓐᓂᓪᓗ, ᐊᔪᕈᑎᓖᓪᓗ ᓂᕿᓂᒃ ᓄᑖᓂᒃ ᑐᓐᓄᓕᖕᓂᑦ 

ᑐᓂᔭᐅᑦᑕᓚᐅᕐᒪᑕ, ᖁᕕᐊᓇᓚᐅᖅᑐᖅ. ᐊᒻᒪᓗ ᓇᓗᓇᖏᑦᑐᖅ ᐃᓚᖏᑦ ᑐᒃᑐᓂ ᐱᑕᓚᐅᖅᓯᒪᖕᒪᑕ, 

ᖁᕕᐊᓇᖅᑐᖅ. ᐊᑏᓗᒃᑲᓐᓂ’ᔪᐊᖅ, ᐊᕐᕌᒍᑕᒫᑦ ᑐᒃᑐᑕᕐᓂᐊᖅᐳᓯ ᑕᐃᒃᑯᐊ ᐱᕙᓪᓕᐊᓕᓵᖅᑐᑦ.  

 

ᐊᒻᒪᓗ ᐃᓚᖏᑦ ᓇᓗᓇᐃᖏᑦᑐᖅ ᐱᕈᐃᔪᓱ’ᑕᕐᒪᖔᒻᑕ ᐃᓕᓐᓂᐊᖅᐸᓪᓕᐊᒫᓕᓚᐅᕐᒪᑕ ᖁᕕᐊᓇᖅᑐᖅ. 

ᐋᖅᑭᒃᓱᐃᑦᓯᐊᕈᑉᑕ ᐱᒋᐊᖅᑰᕋ ᐊᕕᙵᑯᓗᐃᓪᓗ ᑎᕆᐊᑯᓗᐃᓪᓗ ᐅᔭᖅᑲᑦ, ᐅᔭᖅᑲᑎᒎᖅᑐᑎᒃ. ᑳᖕᒪᑕ 

ᐃᑎᐊᓪᓚᒥᐊᖅᑐᖅ ᓂᕿᑉᑎᓐᓄ ᐱᕈᔭᑉᑎᓐᓄᑦ ᑎᑭᐊᓪᓚᒥᐊᓱᕐᒪᑕ. ᐊᒻᒪᓗ ᑖᒃᑯᐊ ᐊᕕᙵᑯᓗᐃᓪᓗ ᑎᕆᐊᓪᓗ 

ᐃᓱᒫᓗᑎᒋᓱᖅᑕᕗᑦ, ᐊᒻᒪᓗ ᖃᕝᕕᑯᓗᐃᓪᓗ ᐊᒃᖤᑯᓗᐃᓪᓗ, ᑖᒻᓇ ᖃᕝᕕᒃ ᐅᖃᕆᐊᖏᑕᕋ ᒥᓂᔅᑕ. ᖃᕝᕕᓪᓗᐊᕕᒃ 

ᑕᐃᒃᑯᐊ ᓂᕐᔪᑏᑦ ᐅᖃᐅᓯᕆᑉᑲ. 

 

>>ᐃᓪᓚᖅᑐᑦ 

 

ᐅᔭᖅᑲᓂᒃ ᐊᐃᑦᑎᓯᖂᖕᒪᑕ ᐱᒡᒍᔪᔾᔫᖕᒪᑕ ᐱᕈᔭᕐᒥ ᑎᒍᓯᒥᐊᕼᐅᖕᒪᑕ, ᖃᓄᖅ ᐋᖅᑭᑦᓱᐃᑦᓯᐊᕼᐅᖕᒪᖔᑉᑖ 

ᐃᓕᓐᓂᐊᓚᐅᖅᑐᑦ ᑕᐃᒃᑯᐊ ᓇᓗᓇᖏᑦᑐᑦ ᑕᐃᒃᑯᐊ ᐱᕈᔨᓂᕐᒥᑦ ᐃᓕᓐᓂᐊᖅᐸᓪᓕᐊᓕᕼᐋᖅᑐᑦ. ᑕᐃᑉᑯᐊ 

ᖃᒪᓂ’ᑐᐊᕐᒥᐅᖃᑎᒃᑲ ᖁᕕᐊᓱᖃᑎᒋᕙᑉᓯ. ᐊᑏᓗᒃᑲᓐᓂᖅ ᐊᕐᕋᒍᑕᒫᑦ ᑐᒃᑐᓕᐊᖅᑕᕐᓂᐊᖅᐳᒍᑦ 

ᖃᓄᐃᖏᑦᓯᐊᒫᕐᓗᑕ. ᒪ’ᓇ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᑏᑦ ᐅᖃᐅᓯᖏᑦ. ᐊᐃᕕᓕᒃ, ᒥᔅᑕ ᒪᓕᑭ. 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 670 - 6(2): ᐅᔾᔨᖅᑐᑦᑎᐊᓪᓕᑦ ᒪᖃᐃᖅᑐᓐ ᐅᑭᐊᒃᓵᒥ ᑲᒪᑦᑎᐊᓪᓕᓐ 

(ᓴᕕᑲᑖᖅ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᑭᒡᒐᖅᑐᖅᑕᒃᑲ, ᓄᓇᕗᒻᒥᐅᓪᓗ. 

ᐅᖃᖅᑎᑦᑎᔩ, ᖃᑯᑎᒃᑰᒐᓗᐊᖅ ᑕᒫᓂ ᓇᖏᖅᓯᖃᑦᑕᕋᒪ ᐃᖅᑲᓇᐃᑎᑦᑎᒋᐊᖅᖢᖓ ᐊᖑᓇᓱᒃᑎᓂᒃ. ᒫᓐᓇ ᑕᐃᒪ 

ᑕᓰᑦ ᑭᑯᕙᓪᓕᐊᓕᖅᑎᓪᓗᒋᑦ ᓇᖏᐊᕐᓇᖅᓯᓂᐊᓕᕐᒥᖓᑦ. ᐃᓚᖏᓪᓗ ᓇᖏᐊᕐᓇᖅᖢᑎᒃ ᖃᓄᐃᑦᑐᖃᖁᖏᓂᕐᒧᑦ. 

ᐃᖅᑲᐃᑎᑦᓯᒋᐊᒃᑲᓐᓂᖅᐳᖓ ᐅᔾᔨᖅᑐᑦᑎᐊᒃᑲᓐᓂᖁᔨᓪᓗᖓ ᐊᖑᓇᓱᒃᑏᑦ ᓄᓇᕗᒻᒥ, ᕿᓂᖅᑕᐅᔪᖃᓕᕌᖓᑦ 

ᓇᒥᓗᒃᑖᖅ ᐊᒃᓱᕈᓕᖃᑦᑕᕐᒪᑕ ᐊᒻᒪ ᐃᓛᓐᓂᒃ ᖃᑯᑎᒃᑰᒐᓗᐊᖅ ᕿᓂᖅᑕᐅᔪᐃᑦ ᐊᑯᓂᐊᓗᒃ ᕿᓂᖅᑕᐅᓕᖃᑦᑕᕐᒪᑕ 

ᑕᐃᒃᑯᐊ ᐱᖏᓐᓇᖅᑐᓕᕆᔩᑦ ᐊᒃᓱᕈᓪᓚᒃᑖᓕᖃᑦᑕᕐᒪᑕ.  

 

ᓇᓂᓯᔪᒪᒨᒐᓗᐊᖅ, ᓲᖃᐃᒻᒪ ᐃᓛᓐᓂᒃᑯᓪᓗ ᓇᓂᓯᙱᓚᐅᖅᐸᒃᖢᑎᒃ, ᑕᐃᒪᐃᒃᑑᖕᒪᑕ. ᖃᓄᐃᑦᑐᖃᖁᔨᖏᓐᓂᕐᒧᑦ 

ᑐᓴᐅᒪᑎᑦᑎᑦᑎᐊᖃᑦᑕᕐᓕᑦ ᐃᓚᒋᔭᖏᓐᓂᑦ ᐊᐅᓪᓚᕐᓂᐊᖅᑐᓂᒃ. ᓇᒧᙵᐅᓂᐊᕐᒪᖔᖅ ᑕᐃᓐᓇᓗ ᐅᖃᐅᓯᕆᔭᖓ 

ᐅᐸᑦᑎᐊᕐᔫᒥᒋᐊᖅ ᒥᒃᓵᓄᑦ ᐅᐸᒋᐊᖃᑦᑕᕐᓗᑎᒃ. ᑖᒃᓱᒥᖓ ᐃᖅᑲᐃᑎᑦᑎᒋᐊᕈᒪᓪᓗᖓ. ᐅᖃᖅᑎᑦᑎᔩ. ᖁᔭᓐᓇᒦᒃ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᓯᖅᑐᖕᒧᑦ, ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 671 - 6(2): ᑐᖁᖓᔪᓕᕆᕝᕕᒻᒥ ᑎᔅᓯᓈᕿᓂᕗᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᓪᓕᒪᖑᕐᒪᑦ ᐃᑉᐸᒃᓴᖅ ᑭᒡᒐᑐᖅᑕᕋ ᔭᐳᕆ 

ᖃᐅᓐᓇᖅ, ᐃᑉᐸᒃᓴᖅ ᐃᓪᓗᖅᑖᑐᐊᓘᓚᐅᕐᒪᑕ ᓇᓂᔭᐅᓇᓱᒃᑐᖅ ᐊᐃᔅ ᒪᑭᑦᑕᐅᑎᒥᒃ-ᒥ ᖃᐅᔨᒪᔭᐅᓕᖅᑐᖅ 

ᖁᕕᐊᒋᔭᕋ ᓵᓚᒃᓴᓚᐅᕐᒪᑦ ᑖᑉᓱᒥᖓ, ᓵᓚᒃᓴᐅᓯᐊᕐᒥᑦ.  

 

ᐊᒻᒪ ᐃᕐᖑᑕᕋ ᐃᓕᓐᓂᐊᖅᑐᖅ ᑖᓐᓇ ᓵᓚᒃᓴᕋ ᑕᑉᐸᐅᖓ ᐃᓕᓐᓂᐊᖅᑐᓄᑦ ᒪᑭᒃᖢᓂ, ᓵᓚᒃᓴᓚᐅᖅᑐᖅ 

ᐃᔪᕐᓇᓛᖑᔪᒥᑦ ᐊᓐᓄᕌᕐᓗᒃᓯᒪᓪᓗᓂ, ᑕᒫᓐ ᐃᔪᕐᓇᖅᑑᔪᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᕐᒧᑦ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 672 - 6(2): ᐊᔭᐅᕆᕗᖓ ᐊᒥᓲᓂᖅᓴᓂᒃ ᐊᕐᓇᓂᒃ ᐆᒃᑐᖁᔨᓪᓗᖓ 

ᑭᖑᓪᓕᒻᒥ ᓂᕈᐊᓐᓇᐅᓛᖅᑐᒥ ᓄᓇᕘᒥ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐋᑦᑑᕝᕙ 27, 2025-ᖑᓕᖅᑲᑦ ᓄᓇᕘᒥᐅᑦ 

ᓂᕈᐊᕆᐊᖅᑐᓛᓕᕐᒥᒻᒪᑕ ᒪᓕᒐᓕᐅᖅᑎᔅᓴᓂᒃ. ᑲᔪᖏᖅᓴᐃᕗᖓ ᐊᕐᓇᓂᑦ ᓄᓇᓕᓐᓂ ᐱᒐᓱᐊᖁᔨᓪᓗᖓ ᐊᒻᒪᓗ 

ᐊᑎᖅᓯᓐᓂ ᑐᓂᓯᒋᔅᓯ,  

ᑐᓂᓯᓛᖅᑯᓯ. ᓄᓇᕗᒻᒥ ᓂᕈᐊᕐᓂᐅᓚᐅᖅᑐᑦ 2021-ᖑᑎᓪᓗᒍ ᐊᕐᓇᐃᑦ 6 ᓂᕈᐊᖅᑕᐅᓚᐅᖅᑐᑦ ᓄᓇᕗᒻᒥ 

ᑭᒡᒐᖅᑐᐃᔨᐅᒍᓐᓇᖁᓪᓗᒋᑦ. ᑕᕝᕙᓂ ᓇᓗᓇᐃᖅᓯᔪᖅ ᑭᙴᒪᑦᑎᓂᕐᒥᒃ ᐊᒻᒪᓗ ᖁᕝᕙᓯᒋᐊᒃᑲᓐᓂᕆᐊᖃᕐᓂᕐᒥᒃ 

ᐊᕐᓇᓂᒃ ᒪᓕᒐᓕᐅᖅᑎᔅᓴᓂᑦ ᓄᓇᕗᒻᒥ. 

 

ᓯᕗᓪᓕᖅᐹᒥᒃ ᐊᕐᓇᒥᒃ ᓂᕈᐊᖅᑕᐅᔪᖃᓚᐅᖅᐳᖅ 1999−ᖑᑎᓪᓗᒍ. ᐊᒻᒪᓗ ᓯᕗᓂᑦᑎᓐᓂ ᐊᔾᔨᒌᒥᒃ 

ᐊᒥᓲᓂᖃᕐᓗᑎᒃ ᑕᑯᓐᓇᕈᒪᕗᒍᑦ ᑭᒡᒐᖅᑐᐃᔨᐅᒍᓐᓇᖅᑐᓂᒃ ᐊᕐᓇᐃᑦ ᑭᒡᒐᑐᖅᑕᐅᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥ. 

 

ᐅᖃᖅᑏ, ᐊᕐᓇᐃᑦ 6 ᒪᓕᒐᓕᐅᖅᑎᐅᓯᒪᔪᑦ ᑕᕝᕙᓂ 27%-ᑐᐃᓐᓇᐅᒻᒪᑕ ᑕᕝᕙᓂ ᐃᔅᓯᕚᕐᓂᕆᔭᖏᑦ. 

ᐊᒥᓲᓂᖅᓴᓂᑦ ᐱᒐᓱᐊᖁᔨᕗᒍᑦ ᐱᓗᐊᖅᑐᒥᒃ ᐃᓅᓰᑦ ᐊᑦᑐᖅᑕᐅᖃᑦᑕᖅᑐᑦ ᐊᒻᒪᓗ ᐃᓱᒪᔅᓴᖅᓯᐅᕆᐊᖃᕐᓃᑦ 

ᓄᓇᓕᒻᒧᑦ ᐱᒻᒪᕆᐅᒻᒪᑦ. ᒪᒥᐊᓇᖅ, ᒪᓕᒐᕐᓂᑦ ᐋᖅᑭᔅᓱᐃᓂᕐᒥᓪᓗ ᐱᖁᔭᓂᑦ ᐊᔅᓱᐊᓗᒃ ᐋᖅᑭᔅᓱᐃᒋᐊᖃᕐᓇᐸᑉᐳᖅ 

ᐃᓚᒌᓄᑦ ᓄᓇᕗᒻᒥᐅᑕᕐᓄᑦ. ᑕᒪᔅᓱᒥᖓ ᐃᓱᒫᓘᑎᒥᒃ ᐱᖃᓯᐅᔾᔨᒋᐊᖃᖅᑯᒍᑦ ᐊᕐᓇᐅᓪᓗᑕ. 

ᐊᒥᓲᔪᑦ ᓄᓇᕗᒻᒥ ᐊᓈᓇᐅᔪᑦ ᐃᑲᔫᓯᐊᖅᐸᑦᑐᑦ, ᐅᖃᐅᑎᕙᔅᓯ, ᑕᕝᕙᓂ ᐃᓚᒋᔭᐅᑦᑎᐊᕈᓐᓇᖅᑐᓯ ᐃᓱᒪᓕᐅᕈᑎᓯ 

ᐃᑲᔫᑎᖃᕈᓐᓇᖅᐳᑦ ᐊᕐᓇᓄᑦ. ᐊᕐᓇᐃᑦ ᐃᓕᓐᓂᐊᕐᕕᒻᒥ ᐱᔭᕇᖅᐸᓪᓕᐊᔪᑦ ᐃᓐᓇᐃᑦ ᐃᓕᓐᓂᐊᕐᕕᖓᓂ ᐅᕝᕙᓗ 

ᓯᒪᑦᑐᓴᕐᕕᕐᔪᐊᒥ. ᐃᓱᒪᓯ ᐱᒐᓱᐊᕐᓂᓯ ᐃᑲᔫᑎᖃᕈᓐᓇᖅᑯᖅ ᑕᕝᕙᓂ. 

 

ᐃᓂᖃᕈᓐᓇᖅᑐᓯ ᑕᕝᕙᓂ ᒪᓕᒐᓕᐅᕐᕕᒻᒥ. ᐊᕐᓇᐃᑦ ᑎᒥᒃᑯᑦ ᐊᔪᕈᑎᖃᕈᑎᒃ ᓇᐅᒃᑯᑐᐃᓐᓇᖅ 

ᑭᒡᒐᖅᑐᐃᔨᐅᑦᑎᐊᕈᓐᓇᖅᐳᓯ ᐊᕐᓇᓂᑦ ᓄᓇᕗᒻᒥᐅᑕᕐᓂᒃ ᐃᑲᔪᕐᓗᓂ. ᐊᕐᓇᐃᑦ ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᓐᓂ, 

ᐃᓄᐃᑦ ᑲᑐᔾᔨᖃᑎᖏᓐᓂᒃ, ᓂᐅᕕᕐᕕᕈᔪᓐᓂᒃ, ᐃᓕᓴᕕᓐᓂ, ᑕᕝᕙᓂ ᐃᓚᒋᔭᐅᖁᕙᔅᓯ ᑭᒡᒐᖅᑐᐃᑦᑎᐊᕈᓐᓇᖁᓪᓗᓯ 

ᓄᓇᕗᒻᒥᐅᑕᕐᓄᑦ. ᐅᖃᖅᑏ, ᐊᐱᕆᒐᓗᐊᖅᐳᖓ ᐱᔭᕇᕈᒪᓪᓗᒍ ᐅᖃᐅᓯᕆᔭᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᓕᑎᒎᓕᖅᑐᖅ) ᑖᓐᓇ ᐊᖏᖅᑕᐅᒍᒪᔪᖅ ᑕᒪᐃᔅᓯᓐᓄᑦ ᐱᐊᓂᒍᒪᔮ ᐅᖃᐅᓯᓂ. ᐊᒃᑳᖅᑐᖃᖅᐹ? 

ᐱᑕᖃᙱᒻᒪᑦ. ᑲᔪᓯᒋᑦ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐊᕐᓇᐃᑦ 

ᑐᓵᔭᐅᒍᒪᕗᖓ ᐃᓕᔅᓯᖕᓄᑦ, ᐃᓕᔅᓯᖕᓂ ᑭᙴᒪᑦᑎᕗᒍᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᐃᓱᒪᒋᖃᑦᑕᖅᑕᓯ, 

ᐃᓱᒫᓘᑎᒋᖃᑦᑕᖅᑕᓯ ᐊᔅᓱᕈᐊᕆᖃᑦᑕᖅᑕᓯ ᐅᐱᒋᓪᓗᒋᑦ ᑕᕝᕙᓂ ᐃᑲᔫᑎᒋᔪᓐᓇᖅᑕᑎᑦ. ᓂᐲᑦ ᐱᓪᓚᕆᐅᕗᖅ 

ᐊᒻᒪᓗ ᐃᓱᒫᓘᑎᒋᔭᑎᑦ. ᐃᓕᖕᓂᒃ ᐱᒍᒪᕗᒍᑦ ᑕᕝᕙᓂ ᓄᓇᕗᒻᒥ ᓂᐱᖃᐅᑎᐅᓗᑎᑦ.  

 

ᐅᖃᖅᑏ, ᐊᕐᓇᐃᑦ ᐅᓪᓗᒥ ᐱᒐᓱᐊᖁᓇᓪᓚᕆᑉᐳᑦ ᐱᓗᐊᖅᑐᒥᒃ ᒪᓕᒐᓕᐅᕐᕕᐅᑉ ᐃᓗᐊᓂ, ᑕᑯᒃᑲᓐᓂᕆᐊᖃᕋᑦᑕ 

ᐊᓯᔾᔨᐸᓪᓕᐊᔪᓂᑦ ᐊᒻᒪᓗ ᕿᑐᕐᖓᕗᑦ ᐅᕙᑦᑎᓐᓂᓐ ᑕᑯᓐᓇᑦᑎᐊᕈᓐᓇᖁᓪᓗᒋᑦ ᑭᒡᒐᑐᑦᑎᐊᕐᓗᒋᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 673 - 6(2): ᖁᕕᐊᓱᑦᑎᐊᓪᓕ ᐃᒃᖑᑖᐱᒐ ᓇᓪᓕᐊᓐᓂᖅᓯᐅᖅᑎᓪᓗᒍ ᐅᑉᓗᒥ 

(ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕿᓂᖅᓯᒪᔭᕋ ᓇᓚᐅᑦᓵᖅ ᐃᑉᐸᒃᓴᖅ 

ᐃᒡᓗᖅᑖᓚᐅᕋᒪ ᐅᖃᖅᑏ. ᐃᓚᓕᐊᓘᔪᒍᑦ ᐊᐅᓱᐃᑦᑐᕐᒧᑦ.  

 

ᐅᑭᐅᑦ ᖁᓕᑦ ᐃᕐᖑᑕᖅᑖᓚᐅᖅᓯᒪᒐᒪ ᐅᑉᓗᒥ ᐅᑭᐅᓂᑦ ᖁᓕᓂᒃ ᓇᒡᓕᐅᑎᖕᒪᑦ ᐅᑉᓗᖃᑦᓯᐊᖁᕙᕗᑦ 

ᓂᕆᐅᖕᓂᐊᕆᕗᖅ ᓇᓪᓕᐅᑎᑉᐸᑦ ᐅᑉᓗᖃᑦᓯᐊᕐᓂᐊᖅᐳᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᓇᖕᓇᖅ−ᑎᑭᕋᕐᔪᐊᕐᒧᑦ, ᒥᔅᑕ 

ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 674 - 6(2): ᕼᐋᑭᓐᓂᕆᓚᐅᖅᑕᖏᑦ ᑐᕌᓐᑐ ᐱᕈᖅᑐᓖᑦ ᕕᓂᐸᒡ 

ᓱᐴᔫᖅᑐᓕᖏᓪᓗ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᑉᓛᑦᓯᐊᖅ. ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) 

ᐃᓛᒃ, ᐅᑉᓗᖃᑦᓯᐊᕈᒥᓇᖅᑐᖅ ᑕᒪᓐᓇ ᕼᐋᑭᓕᕆᔪᒪᓪᓗᖓ. ᑖᒃᑯᐊ ᑐᕌᓐᑐᖁᑎᑎᑦ ᑖᒃᑯ ᕕᓂᐱᒡ ᔨᐊᑦᔅ ᐊᒃᑑᕝᕙ 

28 ᐱᙳᐊᓚᐅᕐᒪᑕ. ᐱᙳᐊᑦᓯᐊᓚᐅᕋᓗᐊᖅᖢᑎᑦ ᕕᓂᐱᒡ 8−ᓂᒃ ᓵᓚᖃᐃᓐᓇᖅᖢᑎᑦ ᑭᖑᓕᕇᑦᑐᓂᒃ 

ᓵᓚᒋᔭᐅᙲᓐᓇᖅᑑᒐᓗᐃᑦ. ᑭᓯᐊᓂ ᑐᕌᓐᑐᒧᑦ ᑎᑭᐊᓪᓚ’ᒪᑕ ᐊᑦᓯᑭᒃᑲᓐᓂᓕᓚᐅᖅᑐᑦ ᑖᒃᑯᐊ ᖃᖓᔫᒐᓗᐃᑦ 

ᕕᓂᐱᒡ ᔨᐊᑦᔅ. 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᑎᖅᑎᑦᓯᓚᐅᖅᑐᑦ ᐃᓕᑕᕆᕼᐅᐊᖅᕼᐅᒋᑦ ᓃᓛᓐᑐᕐ, ᐊᒻᒪᓗ ᓇᐃᑉᔅ ᐹᑦᓱᕆᐊᑎ ᐊᒻᒪ ᔮᓐᑕ ᕙᐃᕋᔅ 

ᐊᕝᕙᕇᕐᓗᕿᖅᑰᔪᐊᕋ ᔮᙳᖃᑎᒋᒐᑉᑯ. ᐱᖓᓱᓂᑦ ᐃᑎᖅᓯᓚᐅᕐᒪᑦ. 

 

ᐅᖃᖅᑎᑦᓯᔩ, ᓯᓚᑐᒐᕕᑦ ᖃᐅᔨᒪᓗᒃᑖᕋᑉᑕ ᐊᒻᒪᓗ ᑐᕌᓐᑐᒥ ᐃᑲᔪᖅᓱᐃᒐᕕᑦ ᖃᐅᔨᒪᓗᒃᑖᕋᑉᑕ. 

ᐃᓕᑕᕆᕼᐅᐊᖅᖢᒋᑦ ᑐᕌᓐᑐ ᒪᐃᐳᓪ ᓖᑉᔅ ᐊᒻᒪ ᕕᓂᐱᒡ ᔨᐊᑦᔅ ᐃᓕᑕᕆᖃᑕᐅᒐᓗᐊᖅᖢᒋᑦ ᐅᑉᓛᖅ. 

ᐅᑉᓗᖃᑦᓯᐊᕐᓂᐊᖅᐳᒍᑦ. ᒪ’ᓇ. 

 

>> ᐸᒃᑕᑐᖅᑐᑦ 

 

>> ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᓂᒃ 4 ᐅᑎᕈᑏᑦ ᐊᐱᖅᑯᑎᓄᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ 

ᖃᕝᕕᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 946 - 6(2): ᑐᒃᑐᓕᕆᓂᖅ ᐊᐅᓚᑕᓄᑦ ᕿᑎᒻᒥᐅᓂ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓛᑦᓯᐊᖅ ᒪᓕᒐᓕᐅᖅᑏᑦ. ᐅᑉᓛᖅ 

ᑭᐅᔾᔪᑎᒃᓴᒥᒃ ᑭᐅᔾᔪᑎᒋᓚᐅᖅᑕᕋ ᐊᐱᖅᓱᕐᓇᐅᑎᓪᓗᒍ ᓇᒡᒐᔾᔭᐅ, ᐊᒃᑑᕝᕙ 28, 2024 ᒪᓕᒐᓕᐅᖅᑎ ᖁᕐᓗᖅᑑᒧᑦ 

ᑐᒃᓯᕋᓚᐅᕐᒪᑦ ᖃᑉᓯᑦ ᑖᒃᑯᐊ ᐸᓯᔭᒃᓴᙳᖅᓯᒪᔪᐃᑦ ᑕᖅᑮᑦ 12 ᑕᒪᒃᑯᐊ ᐊᖑᓇᓱᖕᓂᖅ ᒪᓕᒐᖏᓐᓂᒃ ᑖᒃᑯᐊ 

ᕗᓘᓅᔅ ᐃᔅᑦ ᑐᑦᑐᖁᑎᖏᑦ ᐊᒻᒪᓗ ᔫᓐᐊᓐ ᑐᓪᕕᓐ ᑐᑦᑐᖁᑎᖏᑦ.  

 

ᐅᖃᖅᑎ ᐸᓯᔭᒃᓴᖃᓐᖏᑦᑐᖅ ᐊᕐᕌᒐᐃᑦ 12 ᕗᓘᓅᔅ ᐃᔅᑦ ᐊᒻᒪ ᑐᓪᕕᓐ ᑐᑦᑐᖁᑎᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᔾᔪᑏᑦ. ᐅᖃᐅᓯᒃᑯᑦ ᐊᐱᖅᑯᑎᖏᑦ. ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 925 - 6(2): ᓇᒦᓐᓂᕆᓕᖅᑕᖓ ᑲᑐᔾᔨᖃᑎᒌᓄᑦ ᐋᔩᖃᑎᒌᓐᓂᐅᔪᑦ 

(ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔭᐅᓚᐅᖅᑐᒧᑦ ᔮᓇᑦ ᐱᑦᓯᐅᓛᖅ ᐳᕉᔅᑐᒧᑦ, 

ᐃᖃᓗᐃᑦ ᓯᓈ ᐊᒃᑑᕝᕙ 24, 2024. ᐊᐱᕆᓚᐅᖅᑕᖓ 925−6(2). ᑖᓐᓇ ᐃᖃᓗᐃᑦ ᓯᓈᓂ ᒪᓕᒐᓕᐅᖅᑎ 

ᐊᐱᕆᓚᐅᕐᒪᑦ ᑖᒃᑯᐊ ᑲᑐᔾᔨᖃᑎᒌᖑᔪᐃᑦ ᓄᓇᕗᒻᒥ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖅ ᐊᒻᒪ ᑎᑎᕋᕐᕕᒻᒦᙱᓪᓗᓂ 

ᐊᑐᐊᒐᖅ ᐊᒻᒪ ᑖᒃᑯᐊ ᐊᑐᐊᒐᐅᔪᐃᑦ ᐊᐃᕙᓂᒃᑯᑦ ᐃᓚᒋᔭᐅᔪᐃᑦ ᑲᑐᔾᔨᖃᑎᒌᑦ ᐊᖏᕈᑎᖏᓐᓂ.  

 

ᐅᖃᖅᑎ, ᑖᒃᑯᐊ ᓄᓇᕗᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᔭᖏᑦ ᒫᓐᓇ ᐊᐃᕙᓂᕐᒧᑦ ᑖᒃᑯᐊ 

ᐱᒋᐊᖅᐸᓪᓕᐊᓕᖅᑐᐃᑦ ᐊᖏᖅᐸᓪᓕᐊᒐᓱᐊᕐᓂᕐᒧᑦ. ᑖᒃᑯᐊ ᖃᓄᐃᙱᑦᓯᐊᖁᓪᓗᒋᑦ ᐃᓪᓗᑦᑐᑦ ᑖᒃᑯᐊ 

ᑲᙳᓇᖅᑐᒥᒃ ᐱᓕᕆᔪᐃᑦ ᓴᖅᑭᑎᑕᐅᓂᐊᖅᑐᐃᑦ ᑭᓯᐊᓂ ᑕᒪᕐᒥᒃ ᐱᐊᓂᒃᓯᒪᓕᕌᖓᑕ ᐊᖏᕈᒻᒥᒃ.  

 

ᑖᒃᑯᐊ ᒫᓐᓇ ᐅᖃᕐᓂᖅ ᐊᔪᖅᑐᖓ ᑖᒃᑯᐊ ᐊᐃᕙᔪᐃᑦ ᖃᓄᐃᓘᓕᕐᒪᖔᑕ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᒻᒥᑦ ᐅᑉᐱᒍᓱᑦᑐᐃᑦ ᑕᒪᓐᓇ ᐃᖅᑲᓇᐃᔭᖅᑏᑦ ᑲᑎᒪᖃᑎᒋᖃᑦᑕᖅᑕᕗᑦ ᓄᑖᑦ ᐃᓱᒫᓘᑕᐅᔪᐃᓪᓗ 

ᐊᑐᐊᒐᐃᑦ ᓴᖅᑭᑕᐅᔪᐃᑦ ᒐᕙᒪᒃᑯᓐᓄᑦ ᓯᕗᒧᐊᑉᐸᓪᓕᐊᔪᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓂᑦ. ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 968 - 6(2): ᐃᒡᓗᓕᒑᕐᔪᒻᒥ ᐃᒡᓗᔾᔪᐊᖓ ᑲᒪᒋᔭᐅᔪᓄᑦ (ᓇᑲᓱᒃ) 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ ᑭᐅᔾᔪᑎᒋᓚᐅᖅᑕᕋ ᐃᓚᒋᐊᖦᖢᒍ 

ᒪᓕᒐᓕᐅᖅᑎ ᐋᓕᔅ ᓴᒻᒧᖅᑐᖅ ᑖᒃᑯᐊ ᐃᒡᓗᓕᒑᕐᔪᒻᒥ ᐱᔾᔪᑎᒋᓪᓗᒍ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᖃᐅᔨᓴᖅᑎᒥᑦ 

ᑖᓐᓇ ᓇᔭ ᐃᓴᐱᐅᓪ ᐃᓪᓗᖁᑎᖓ ᑖᓇ ᑕᑯᔭᐅᒋᐊᕐᒪᑦ ᖄᖓ ᐊᐅᒃᓯᒪᔪᖅ ᐊᒻᒪ ᐲᔭᕆᐊᖃᕋᔭᖅᑐᖅ ᓯᓚᑖ. 

ᐱᔭᕆᐊᑐᒐᓚᑦᑐᐃᑦ ᐅᓂᒃᑳᖏᑦ.  

 

ᑖᒃᑯᐊ ᖄᖓᓂ ᐋᖅᑭᒃᓱᕆᐊᖃᒃᑲᓐᓂᓚᐅᖅᑐᖅ ᑕᒪᓐᓇ ᓯᓚᑎᒋᔮ ᓈᒻᒪᒍᓐᓃᖅᓯᒪᒻᒪᑦ ᐋᖅᑭᒃᓱᕆᐊᓕᒃ 

ᐊᑐᖅᑕᐅᓂᖏᓐᓂᖓᓂ. ᑕᒪᓐᓇ ᖃᓄᖅ ᐊᑭᑐᑎᒋᓇᔭᕐᒪᖔᑦ ᐱᓕᕆᐊᖑᓂᐊᖅᑐᖅ, ᑖᒃᑯᐊ 

ᖃᐅᔨᒪᓂᖅᓴᐅᓂᐊᖅᑐᒍᑦ ᖃᓄᖅ ᐋᖅᑭᒃᓱᕆᐊᖃᕋᔭᕐᒪᖔᑦ. ᒫᓐᓇ ᐊᑭᑦᑐᕋᐅᑎᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐃᓕᖅᑯᓯᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 973 - 6(2): ᕿᑎᒻᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ 2024ᒥ 

ᐊᕐᕌᒍᑕᒫᖅᓯᐅᑦ ᑲᑎᒪᓂᔾᔪᐊᖓ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᒥᓂᔅᑕᕆᔭᐅᓪᓗᖓ 

ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ. ᐃᓚᒋᐊᕈᒪᓪᓗᒍ ᑭᐅᔾᔪᑎᒋᓚᐅᖅᑕᕋ ᐋᑦᑑᕝᕙ 30-ᒥ, ᖁᓪᓗᖅᑑᑉ 

ᒪᓕᒐᓕᐅᖅᑎᖓᓄᑦ. 

 

ᐅᖃᖅᑏ, ᖁᔭᓐᓇᒦᖅᑳᕈᒪᔭᕋ ᒪᓕᒐᓕᐅᖅᑎᖓ ᓇᑦᓯᓕᐅᑉ ᒪᓕᒐᓕᐅᕐᕕᒻᒨᖅᓯᓚᐅᕐᖓᑕ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖓᑕ, ᐊᕐᕌᒍᑕᒫᖅᓯᐅᑎᖓᓂᒃ ᑲᑎᒪᕕᔾᔪᐊᕐᓂᖓᓂᒃ ᐱᖁᔨᕗᖔᕈᑎᒥᓂᖏᓐᓂᑦ. ᖁᓪᓗᖅᑑᕐᒧᑦ 

ᒪᓕᒐᓕᐅᖅᑎ ᖁᔭᓐᓇᒦᕈᒪᔭᕋ, ᑕᑯᔅᓴᐅᑎᐊᖅᑎᑦᑎᓚᐅᕐᖓᑦ ᖃᓄᖅ ᑖᒃᑯᐊ ᐱᖁᔨᕗᖔᕈᑏᑦ ᓈᓴᐅᑎᓕᒃ 1824, 

ᒪᓕᑦᑎᐊᕐᓂᕋᖅᑐᒋᑦ ᐱᓕᕆᕕᒻᒪᑦ ᑐᓂᕐᕈᑎᒋᓲᖏᓐᓂᑦ ᑮᓇᐅᔭᓂᑦ.  

 

ᒫᓐᓇ ᑖᓐᓇ ᐱᖁᔨᕗᖔᕈᑎ ᕿᒥᕐᕈᓯᒪᓕᕋᒃᑯ, ᐅᐱᒋᓪᓗᒍ ᑖᒃᑯᑦ ᓴᖅᑭᖅᑕᒥᓂᐅᔪᐃᑦ ᒪᒃᑯᑦᑐᓄᑦ 

ᑲᑎᒪᔭᖅᑐᖅᑐᓄᑦ ᓄᓇᕗᒻᒥ. ᓯᕗᓪᓕᖅᐹᖅ ᑖᓐᓇ ᐱᖁᔨᕗᖔᕈᑎ ᐃᓅᓱᑦᑐᐃᑦ ᑲᑎᒪᔨᕋᓛᖏᓐᓂᑦ 

ᓴᖅᑭᖅᑎᕆᒋᐊᖃᕐᓂᕋᐃᓪᓗᑎᒃ ᓄᓇᓕᖓ ᐱᑕᖃᖏᑦᐸᑦ. 

 

ᒐᕙᒪᕗᑦ $375,000.00 ᐃᓐᓇᑐᖃᕐᓄᑦ ᒪᒃᑯᒃᑐᓄᑦ ᑲᑎᒪᔨᓄᑦ ᑐᓂᕐᕈᑎᔅᓴᖃᖅᐸᑦᑐᒍᑦ. $15,000 ᐃᓛᒃᑯᑦ 

ᓄᓇᓖᑦ ᑐᔅᓯᕈᓐᓇᐸᑦᑐᑦ. ᐊᐃᑉᐸᖓᓗ ᐱᖁᔨᕗᖔᕈᑎᐅᑉ ᐅᖃᖅᓯᒪᒻᒪᑦ, ᒪᒃᑯᑦᑐᓄᑦ ᐅᐸᔅᓴᓂ ᐱᑕᕋᕆᐊᖃᕐᖓᑦ 

ᐅᓪᓗᕆᐊᓇᖏᑦᑐᓂᒃ ᐱᓕᕆᐊᔅᓴᐅᔪᓂᑦ ᒪᒃᑯᑦᑐᓄᑦ ᓄᓇᓕᓕᒫᓂ.  

 

ᐅᖃᖅᑏ, ᐱᓯᒪᑦᑎᔪᒍᑦ $600,000-ᓂᑦ ᐃᓅᓱᑦᑐᓄᑦ ᐃᓐᓇᑐᖃᕐᓄᓪᓗ ᐃᓪᓗᖏᓐᓄᑦ ᐃᑲᔫᑎᐅᒍᓐᓇᖅᑐᓂᒃ. 

ᑖᒃᑯᐊ ᒪᑐᐃᖓᐃᓐᓇᑎᑦᑎᒍᑎᐅᒍᓐᓇᖅᑐᐃᑦ ᐃᓅᓱᑦᑐᐃᑦ ᐅᐸᒐᖏᓐᓂᑦ ᐅᕝᕙᓘᓐᓃᑦ ᓄᑖᓂᑦ ᐸᕐᓇᒍᑎᐅᓗᑎᒃ 

ᐊᒻᒪᓗ ᓴᓇᒋᐊᖅᓯᒍᑕᐅᓗᑎᒃ. 

 

ᑖᒃᑯᐊ ᓄᓇᓕᓐᓂ ᑐᙵᕕᖃᖅᑐᐃᑦ ᑐᔅᓯᕋᐅᑎᒃᑯᑦ ᐱᔭᔅᓴᐅᔪᐃᑦ, ᑐᙵᓱᑦᑎᑦᑎᕗᒍᑦ ᑲᑐᔾᔨᖃᑎᒌᑦ ᐃᓚᖃᖅᑐᒋᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᑮᓇᐅᔭᓕᐅᕋᓱᑦᑎᐅᖏᑦᑐᓂᓪᓗ, ᕼᐋᒻᒪᓚᐃᓪᓗ ᑲᑐᔾᔨᖃᑎᒌᖏᓐᓂᑦ ᓄᓇᕘᒥ. 

 

ᑖᓐᓇᑦᑕᐅᖅ ᒪᓕᒐᓕᐅᖅᑎ ᒐᕙᒪᒃᑯᓐᓄᑦ ᑐᓴᕋᔅᓴᖁᑎᖓᓂᒃ ᐅᕙᖓ ᐱᓕᕆᕕᖓᓃᖔᖅᑐᓂᑦ 

ᐅᖃᐅᓯᖃᓚᐅᕐᒥᒻᒪᑦ, ᑐᔅᓯᕋᐅᑎᓕᐅᕈᒪᔪᓂᑦ ᑐᔅᓯᕋᓚᐅᕋᑦᑕ. ᐊᐃᐹᓂᑦ ᑕᐃᒪ ᑐᔅᓯᕋᖅᑐᖃᒃᑲᓂᕐᓂᐊᓕᕐᒥᔪᖅ 

ᐊᒻᒪᑦᑕᐅᖅ ᐱᒍᒪᔪᐃᑦ ᑲᑐᔾᔨᖃᑎᒌᑦ ᖃᐅᔨᒋᐊᖃᑦᑕᕐᓕᑦ ᐅᕙᖓ ᐃᖅᑲᓇᐃᔭᖅᑎᖏᓐᓄᑦ. 

 

ᐅᖃᖅᑏ, ᐊᒻᒪᓗ ᖁᕕᐊᓱᑉᐳᖓ ᖃᐅᔨᒃᑲᒋᐊᔅᓴᖅ ᒪᓕᒐᓕᐅᖅᑎᖓᓂ ᖁᓪᓗᖅᑑᑉ, ᑎᑎᕋᖅᓯᒪᓕᕋ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖓᑕ, ᐊᖏᔪᖅᑳᖓᑕ ᑐᖏᓕᕆᔭᖓᓄᑦ, ᐃᓄᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ, 

ᐊᐃᑉᐸᖅᓯᓚᐅᖅᓯᒪᔪᒥᒃ ᐱᖁᔨᕗᖔᖁᒻᒥᑦ. 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᔾᔨᖃᑎᒌᓕᖅᐸᓪᓕᐊᑐᐃᓐᓇᖅᑐᒍᑦ ᓄᓇᓕᓐᓂᑦ, ᑮᓇᐅᔭᐃᑦ ᑖᒃᑯᐊ ᐊᑐᑦᑎᐊᖅᑕᐅᕖᖓᖁᓪᓗᑎᒍ ᓄᓇᓕᓐᓂ 

ᐃᓅᓱᑦᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎ 5, ᐃᓕᖅᓴᓯᓂᖅ ᐳᓛᕆᐊᖅᓯᒪᔪᓂᑦ ᐳᓛᕐᕕᖓᓄᑦ. 6-ᖓ, ᐅᖃᐅᓯᒃᑯᑦ 

ᐊᐱᖅᑯᑏᑦ. ᐱᒋᐊᓪᓚᕆᓚᐅᖏᓂᑦᑎᓐᓂ ᒫᓐᓇ ᑲᑎᒪᔩᑦ ᖃᐅᔨᒪᓂᐊᖅᑯᓯ ᑐᓵᔨᑦᑎᓐᓂᑦ ᐅᓪᓛᖅ 

ᓱᒃᑲᓕᓗᐊᖅᑕᐃᓕᒪᒐᓱᓐᓂᐊᖅᑯᓯ. ᐅᖁᒻᒥᐊᒐᓗᐊᖅᑐᐊᓘᓐᓃᕈᔅᓯ ᓱᒃᑲᓕᓗᐊᖅᑐᒥᒃ ᐅᖃᑐᐃᓐᓇᕆᐊᖃᕋᔅᓯ.  

 

ᐅᖃᐅᓯᒃᑯᑦ ᐊᐱᖅᑯᑏᑦ, ᐊᒥᑦᑐᒧ ᒪᓕᒐᓕᐅᖅᑎᖓ. ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 991 - 6(2): ᐃᓱᒪᓕᕆᓂᒻᒧᑦ ᐃᓱᒫᓘᑕᐅᓲᑦ ᑕᒫᓂ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓪᓛᒃᑯᑦ ᐊᒥᑦᑐᕐᒥᐅᑦ, ᓄᓇᕗᒻᒥᐅᓪᓗ, ᒪᓕᒐᓕᐅᖅᑎᐅᖃᑎᒃᑲ 

ᑕᕝᕙᓃᑦᑐᑦ. 

 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐋᓐᓂᐊᖃᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ, ᐆᒥᖓ ᐱᔾᔪᑎᖃᖅᐳᖓ. 

ᑕᒪᒃᑯᐊ ᐃᓱᒪᖏᑎᒍᑦ ᐊᒃᓱᕈᖃᑦᑕᖅᑐᐃᑦ, ᑐᓵᔭᒐᖃᖅᑐᐃᑦ, ᒪᒃᑯᒃᑐᐃᑦ, ᑕᒪᑯᒥᖓ ᐱᕈᖅᐸᓪᓕᐊᓂᖓᓂᒃ 

ᓄᓇᓕᖕᒥ. ᑖᓐᓇ ᑭᒡᒐᖅᑐᖅᑕᕋ ᐊᒥᑦᑐᕐᒥᐅᑦ, ᐅᔾᔨᕐᓇᖃᑦᑕᕐᒪᑕ ᓇᒧᙵᕐᕕᒃᓴᖃᖃᑦᑕᖏᑦᑐᑦ. ᑕᑯᓪᓗᒋᑦ 

ᓇᓪᓕᓇᖅᐴᒐᓗᐊᑦ, ᐅᖃᖅᑏ. 

 

ᑖᒃᑯᐊᓗ ᓇᓪᓕᓇᓗᐊᖃᑦᑕᕐᒥᔪᐃᑦ ᐊᖓᔪᖅᑳᖑᔪᑦ, ᖃᑕᕐᖑᑎᒋᔭᐅᔪᑦ, ᑕᐃᒪᓐᓇ ᑕᐅᑐᓕᕌᖓᒥᒃ. ᐊᒡᓛᓘᓐᓃᑦ 

ᓄᓇᓕᓕᒫᑦ ᐊᒃᑐᖅᑕᐅᓲᑦ, ᐅᖃᖅᑎᑦᑎᔩ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑕᒪᓐᓇ ᐃᓱᒪᖏᑎᒍᑦ ᖃᐅᔨᓴᕐᓂᖃᖃᑦᑕᕐᓂᐊᕐᒪᑕᒎᖅ ᐃᓱᒪᒃᑯᑦ 

ᐋᓐᓂᐊᖅᑕᐃᓕᒪᖁᔨᓂᕐᒧᑦ ᖃᐅᔨᓴᕈᑎᐅᓂᕋᖅᑕᐅᔪᖅ ᖃᓪᓗᓈᑎᑐᑦ. ᒥᓂᔅᑕ ᑕᔅᓱᒥ 

ᓇᓗᓇᐃᖅᓯᓚᐅᖅᓯᒪᒐᓗᐊᕆᓪᓗᓂ, ᐅᖃᖅᑏ.  

 

ᐅᓪᓗᑐᐃᓐᓇᐅᒐᓗᐊᕐᒪᑦ, ᑭᓯᐊᓂ ᓴᖅᑭᓪᓗᒎᒋᐊᖃᓵᕐᒥᖕᒪᑦ ᑕᕝᕙᓂ. ᒥᓂᔅᑕᖃᕐ ᑕᒪᓐᓇ 

ᓇᓗᓇᐃᖅᓯᒃᑲᓐᓂᕈᓐᓇᖅᐳᖅ ᑕᒪᒃᑯᐊ ᐃᓱᒪᖏᑦᑎᒍᑦ ᓈᒻᒪᖏᑦᑐᒥᒃ ᐊᑐᕈᒪᖏᒃᑲᓗᐊᖅᑎᓪᓗᒋᑦ ᐊᑐᓕᕌᖓᑕ. 

ᖃᓄᕐᓕ ᑕᐃᒪ ᑖᓐᓇ ᑕᑯᓯᒪᕙᐅᒃ ᒥᓂᔅᑕᐅᑉ, ᐅᖃᕐᓗᖓ. ᓄᓇᕗᓕᒫᖅ ᑕᑯᒋᐊᕈᑦᑎᒍᑦ ᑕᒪᓐᓇ ᐃᓱᒪᖏᑦᑎᒍᑦ 

ᓈᒻᒪᖏᑦᑐᐃᑦ ᑕᑯᓯᒪᕙᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐱᕈᖅᓯᒪᓕᖅᑐᖅ ᐅᕝᕙᓘᓐᓃᑦ ᓇᐅᒃᑯᑦ ᑕᑯᓯᒪᕙᑦ?  

 

ᑖᔅᓱᒥᖓ ᐊᐱᕆᖅᑳᓚᐅᕐᓗᖓ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ ᐅᖃᐅᓯᕆ’ᒪᒍ ᑕᒪᓐᓇ 

ᐅᖃᐅᓯᐅᔭᕆᐊᖃᕐᒪᑦ. ᐅᖁᒪᐃᓪᓚᕆᑦᑕ’ᒪᑦ ᑕᒪᓐᓇ ᐃᓱᒪᒥᒍᑦ ᖃᓄᐃᔾᔪᑎᖃᖅᑐᖃᓕᕌᖓᑦ. ᑖᒃᑯᐊ ᐃᓚᒌᓗᒃᑖᑦ 

ᐊᒃᓱᖅᑕᐅᕼᐅ’ᒪᑕ, ᐃᒡᓗᔪᐊᕐᒥᐅᖃᑎᒌᑦᑐᓗᒃᑖᑦ, ᐱᖃᓐᓇᕆᔭᐅᔪᑦ, ᐱᓕᕆᕝᕕᓗᖀᓪᓗ, ᓄᓇᓕᓗᒃᑖᑦ 

ᐊᒃᑐᑕᐅᕼᐅᒪᑕ ᓇᓚᐅᑦᑐᖅ ᒪᓕᒐᓕᐅᖅᑎᐅᖃᑎᒐ. 

 

ᐊᖏᓪᓕᖅᐸᓪᓕᐊᕋᐅᔭᕐᓂᖓ ᑕᒪᓐᓇ ᐃᓱᒪᒃᑯᑦ ᖃᓄᐃᔾᔪᑎᖃᖃᑦᑕᕐᓂᖅ ᐅᔾᔨᕆᓯᒪᔭᕗᑦ. ᐊᒻᒪ ᐊᔾᔨᒌᖏᑦᑐᒃᑯᑦ 

ᓴᖅᑭᐅᒪᑦᑕᖅᑐᖅ, ᑕᑯᔭᐅᑦᑕᖅᖢᓂ ᐋᓐᓂᐊᕐᕕᐅᑎᒋᔭᑉᑎᓐᓂᒃ. ᐃᓕᓐᓂᐊᕐᕕᖕᓂᓪᓗ ᐅᔾᔨᕆᔭᐅᑦᑕᖅᖢᓂ. 

ᐱᓕᕆᕝᕕᕋᓗᓐᓂᓪᓗ ᐊᔾᔨᒋᖏᑦᑐᓂᒃ. ᑕᒪᓐᓇ ᐃᓱᒪᒃᑯᑦ ᖃᓄᐃᔾᔪᑎᖃᕐᓂᖅ ᐊᔨᓕᖅᐸᓪᓕᐊᕋᔪ’ᔫᒻᒪᑦ. ᑲᓇᑕᓗᑦᑖᒥ 

ᐊᓪᓛᒃ ᐅᔾᔨᕆᔭᐅᓯᒪᖅᑰᖅᖢᓂ ᑕᒪᓐᓇ ᓇᓚᐅᓐᓂᕈᒪ.  

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐃᑲᔫᑎᒃᓴᓂᒃ ᐱᑕᖃᖅᑐᖅ, ᐱᑕᖃᖅᑐᖅ. ᐊᔪᕐᓇᖅᑕᕋᓗᐊᖅᖢᑎᒃ ᐃᓛᓐᓂᒃᑯᑦ ᓱᓇ ᓈᒻᒪᑦᓯᐊᕐᓂᐊᕐᒪᖔᑦ 

ᑕᐃᑯᖓ ᐃᓄᖕᒧᑦ ᐊᑕᐅᓯᕐᒧᑦ. ᐃᓄᖕᒧᑦ, ᐊᑕᐅᓯᖅ ᑖᓐᓇ ᐃᓄᒃ ᖃᓄᐃᓐᓂᕆᔭᖓ ᑕᐅᑐᒃᑕᐅᒃᖢᓂ ᓇᖕᒥᓂᖅ 

ᓈᒻᒪᒋᔭᖓᓂᒃ ᐊᖅᑭᒃᓱᕈᑎᔭᐅᓂᓗᒃᑕᔪᔪᑦ ᓇᐅᒃᑯᑦ ᐃᑲᔫᑎᒃᓴᓂᒃ ᐱᔾᔪᑎᔭᐅᓂᓗᒃᖢᑎᒃ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᒪᓐᓇ ᑕᑯᓪᓗᒍᐃᓛᒃ ᒫᓂᓘᓐᓃᑦ ᐃᖃᓗᓐᓂ ᐅᔾᔨᕐᓇᕐᒪᑦ, 

ᓇᒥᓕᒫᖑᔪᒃᓴᐅᔪᖅ. ᑭᒡᒐᖅᑐᖅᑕᒃᑲ ᑖᒃᑯᐊ ᐊᒃᓱᕉᑎᒋᓪᓗᒋᑦ ᓂᓪᓕᐊᔾᔪᑎᒋᓇᓱᖃᑦᑕᕋᒃᑭᑦ ᑕᒪᓐᓇ ᐃᓅᓯᕐᒧᑦ 

ᐊᒃᓱᐊᓪᓚᒃᑖᕋᓗᐊᕐᒥᖕᒪᑦ. ᐊᒃᓱᕈᓕᕌᖓᑕ ᓇᒧᓪᓗ ᓵᒃᑕᕆᐊᒃᓴᖅ ᐃᑲᔪᖅᑕᐅᔪᒪᖏᑦᑎᓪᓗᒋᑦ.  

 

ᐅᖃᖅᑎᑦᑎᔩ, ᑕᐃᒪ ᐅᐱᕐᖓᒃᓵᖑᓚᐅᖅᓯᒪᔪᒥᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᒡᒍᒧᑦ, ᐊᐱᖅᓱᕐᓂᖃᖅᑎᓪᓗᒍ 

ᑖᔅᓱᒧᖓ ᒥᓂᔅᑕᐅᔪᒧᑦ ᑕᒪᓐᓇ ᐃᓱᒪᖏᑎᒍᑦ ᐊᒃᓱᕉᑎᖃᕐᓂᖃᑦᑕᖅᑐᖅ. ᐊᒻᒪᓗ ᑖᓐᓇ ᓅᑕᒃᓴᖅ ᐱᖁᔭᕐᔪᐊᒃᓴᖅ, 

ᐃᓱᒪᖏᑎᒍᑦ ᐊᒃᓱᕉᑕᐅᖃᑦᑕᖃᑦᑕᖅᑐᓄᑦ. ᑕᐃᒪ ᒥᓂᔅᑕ ᓇᓗᓇᐃᖅᓯᓚᐅᖅᓯᒪᖕᒪᑦ ᑕᒪᑐᒥᖓ ᐱᖁᔭᒃᓴᕐᔪᐊᕐᒥᒃ 

ᑕᒪᑐᒪᓂ ᐊᕐᕌᒍᑦ ᐊᒡᒋᖅᑐᒥᒃ 2025-ᒥᑦ ᓴᖅᑭᓛᕐᒪᑦ. 

 

ᑭᓯᐊᓂᓕ ᐅᖃᖅᑎᑦᑎᔩ, ᑕᒪᒃᑯᐊ ᑕᐃᒪ ᒫᓐᓇ ᐊᖓᔪᖅᑳᕆᐅᔭᔪᐃᑦ ᐊᒃᓱᕈᖅᓯᒪᔪᐃᑦ ᑕᒪᓐᓇ ᖃᓄᖅ 

ᐃᑲᔪᖅᑕᔪᓐᓇᖅᐸᑦ ᑖᓐᓇ ᒪᒃᑯᒃᓯᑎᓪᓗᓂ? ᑕᒪᒃᑯᐊᓗ ᕿᑐᕐᖓᕆᔭᐅᔪᑦ ᑕᐃᒪᓐᓇ ᑕᐅᑐᖃᑦᑕᖅᑎᓪᓗᒋᑦ, 

ᑕᐃᒪᓐᓇᐅᓇᓱᖏᑦᑎᐊᕋᓗᐊᖅᑎᓪᓗᒋᑦ ᐃᓱᒪᖏᑦᑎᒍᑦ ᐊᒃᓱᕈᕐᓂᑯᒧᑦ ᑕᐃᒪᓐᓇ ᐊᑐᕈᒪᖏᑦᑎᐊᖅᑕᒥᓐᓂ 

ᐊᑐᓕᖃᑦᑕᕐᒪᑕ. ᐊᒡᓛᓪᓘᓐᓃᑦ ᐱᖁᑎᖏᓐᓂᑦ ᓱᕋᑦᑎᕆᓕᖅᖢᑎᒃ ᑕᒪᒃᑯᐊᖑᖃᑦᑕᕐᒪᑕ. ᐊᐃᑦᑖᖑᓇᖅᑑᒐᓗᐊᖅ 

ᐅᒡᒍᓇᖅᑐᖅ.  

 

ᑭᓯᐊᓂ ᖃᓄᖅ, ᖃᓄᕐᓕ ᑕᐃᒪ ᑕᒪᒃᑯᐊ ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ ᑖᒃᑯᐊ ᐃᓱᒪᒥᑦᑎᒍᑦ ᐃᓗᐊᖅᓴᐃᔩᑦ 

ᓇᔭᙳᐊᖑᓂᕋᖅᑕᐅᕙᑦᑐᐃᑦ ᑭᕙᓪᓕᕐᒥᑦ ᖃᓄᖅ ᑕᒪᒃᑯᐊ ᐃᑲᔪᖅᑕᐅᔪᒪᙱᑎᓪᓗᒋᑦ ᑖᒃᑯᓄᖓ 

ᐃᓱᒪᓕᕆᔨᒃᑯᓐᓄᑦ ᓄᓇᓕᓐᓂᑦ, ᐅᕝᕙᓘᓐᓃᑦ ᐸᓖᓯᒃᑯᓐᓄᑦ ᖃᓄᒃᑲᓐᓂᖅ ᐃᑲᔪᖅᑕᐅᔭᕆᐊᒃᓴᖅ ᓇᓗᓕᕌᖓᒥᒃ. 

ᐅᕙᒍᑦᑕᐅᖅ ᒪᓕᒐᓕᐅᖅᑎᐅᓪᓗᑕ ᐅᖃᐅᔾᔭᐅᒑᖓᑦᑕ ᑕᐃᑯᖓᑦᑕᐅᖅ ᑭᓯᐊᓂ ᐅᐸᒍᑎᓗᑕᐅᖃᑦᑕᕐᒥᒐᑦᑕ 

ᐃᑲᔪᕋᓱᒃᖢᑕ ᑭᒡᒐᖅᑐᖅᖢᑎᒍ.  

 

ᑕᐃᒪᓕ ᑕᐃᒪᓐᓇᐅᑕᐅᑎᓪᓗᒋᑦ ᐃᑲᔪᖅᑕᐅᔪᒪᙱᑎᓪᓗᒋᑦ ᐋᓐᓂᐊᕐᕕᒻᒥᑦ ᐸᓖᓯᒃᑯᓐᓂᑦ ᖃᓄᖅ ᑕᐃᒪ ᓄᓇᓕᓐᓂ 

ᒥᓂᔅᑕ ᓇᓗᓇᐃᖅᓯᖅᑲᐅᔪᐃᑦ ᐃᑲᔪᖅᑕᐅᕕᔅᓴᖃᖅᑑᒐᓗᐊᑦ. ᖃᓄᕐᓕ ᑕᐃᒪ ᓄᓇᓕᓐᓃᓪᓗᑎᒃ 

ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ ᐱᑕᖃᕈᓐᓇᖅᐹ ᓴᖅᑭᑦᑎᒃᑲᓐᓂᕈᓐᓇᖅᐱᓰ ᓇᐅᒃᑯᑦ ᐃᑲᔪᖅᑕᐅᔪᒪᔪᓐᓃᑎᓪᓗᒋᑦ 

ᐃᓱᒪᓕᕆᔨᒃᑯᓐᓂᒃ ᐸᓖᓯᒃᑯᓐᓂᒃ, ᓇᒧᑦ ᓵᑦᑐᓐᓇᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ.  

 

ᑕᒪᓐᓇ ᐅᓂᒃᑳᕆᔭᖓ ᑐᓵᑉᓗᒍ ᑐᑭᓯᓐᓇᑦᓯᐊᖅᑐᖅ ᑖᒃᑯᐊ ᐃᓚᒌᑦ ᐊᒃᓱᕈᕐᓇᖅᑐᕐᔪᐊᕐᒧᑦ ᑎᑭᑕᐅᓱᕐᒪᑕ ᑕᒪᓐᓇ 

ᐃᓱᒪᒃᑯᑦ ᖃᓄᐃᔾᔪᑎᖃᕐᓂᖅ ᐱᔾᔪᑎᒋᓪᓗᒍ. ᐊᒻᒪ ᑕᒪᓐᓇ ᐱᔭᕆᐊᑐᔫᓱᕐᒪᑦ ᐃᑲᔪᖅᑐᐊᕈᐊᓂᖅᑕᖃᙱᒃᑳᖓᑦ. 

ᖃᓪᓗᓈᑎᑐᑦ voluntary treatment ᐊᑐᐃᓐᓇᖅᑕᖃᕋᓗᐊᖅᑎᖢᒍ ᐃᑲᔫᑕᐅᔫᓪᓗᐊᖅᑐᒥᒃ ᐅᕝᕙᓘᓐᓃᑦ 

ᐃᓱᐊᖅᓴᕈᑕᐅᔫᓪᓗᐊᖅᑐᒥᒃ ᑖᓐᓇ ᓇᒻᒥᓂᖅ ᐃᑲᔪᖅᑕᐅᓱᐊᙱᓐᓂᕋᕌᖓᑦ ᑐᓗᖅᑕᕈᑕᐅᓕᖅᑕᔪᒻᒪᑦ ᑕᒪᓐᓇ.  

 

ᐱᖁᔭᕐᔪᐊᕆᔭᕗᑦ ᒫᓐᓇ ᐱᔾᔪᑕᐅᔪᖅ ᐃᓚᖓᒍᑦ ᑖᓐᓇ ᐱᖁᔭᕐᔪᐊᖅ ᓄᑖᖑᓂᐊᖅ ᐊᕐᕌᒍ ᐊᑐᓕᕈᒫᖅᑐᖅ 

ᐃᓱᐊᕐᓂᖅᓴᐅᓂᐊᖅᑐᖅ ᑕᕝᕘᓇ ᓄᓇᓕᒻᒥᓯᐅᖅᑐᐃᓐᓇᕐᓗᑎᒃ ᐃᑲᔪᖅᑕᐅᕕᒃᓴᖏᓐᓂᒃ 

ᐋᖅᑭᒃᓱᐃᔨᐅᓪᓗᐊᕐᓂᐊᕋᑦᑕ.  

 

ᒫᓐᓇᐅᔪᖅ ᑖᓐᓇ ᐱᖁᔭᕐᔪᐊᕆᔭᕗᑦ ᐊᑐᕋᑉᑎᒍ ᓱᓕ ᑖᒃᑯᐊ ᐱᓕᕆᖃᑎᒌᑦᑕᖅᑐᖅ ᓄᓇᓕᓐᓂ ᓇᔭᙳᐊᕆᔭᐅᔪᑦ 

ᐳᑭᖅᑕᓖᓪᓗ ᐸᓖᓯᒃᑯᑦ ᐱᓕᕆᖃᑎᒋᑦᑕᖅᖢᑎᒍ ᐃᓄᓕᕆᔨᒃᑯᓪᓗ ᐃᓚᒌᔭᐅᓱᖅᑐᑎᒃ. ᑖᒃᑯᐊ 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙᓘᓯᒪᓂᓗᒃᖢᑎᒍ ᐃᑲᔪᖅᑕᐅᔭᕆᐊᓖᑦ ᓇᐅᒃᑯᑦ ᐊᔾᔨᒌᙱᑐᒃᑯᑦ ᐅᓗᕆᐊᓇᖅᑐᖅᑕᖃᖅᐸᑦ 

ᒥᖓᓂᕆᔭᐅᔫᓪᓗᐊᓐᓂᖅ ᐅᓗᕆᐊᓇᙱᓐᓂᖅᓴᒥᓯᐅᖅᑑᓪᓗᐊᕐᓂᕈᑦᑕ ᑖᒃᑯᐊ ᐃᓚᒌᑦ ᐱᑕᖃᖅᑑᒐᓗᐊᖅ ᑭᓯᐊᓂ 

ᑕᐃᓐᓇ ᐱᖁᔭᕐᔪᐊᖅ ᓄᑖᖅ ᐊᑐᓕᕈᑉᑎᒍ ᐊᕐᕌᒍ ᑕᒪᓐᓇ ᐃᑲᔫᑕᐅᒃᑲᓐᓂᕈᒫᖅᑑᒐᓗᐊᖅ ᓂᕆᐅᒋᔭᕗᑦ. ᒪ’ᓇ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᑖᒃᑯᐊ ᐱᒻᒪᕆᐊᓘᒐᓗᐊᖅᑐᑎᒃ ᐅᖃᐅᓯᔭᕆᐊᖃᕐᖓᑕ. 

ᖃᐅᔨᒪᑦᑎᐊᖃᑦᑕᓂᐊᖅᑲᓯ ᑲᑎᒪᔨᐅᖃᑎᓯ ᓇᓗᓇᐃᖅᑐᐃᑯᑖᓗᐊᖃᑦᑕᖏᓪᓗᓯ ᑭᐅᑯᑖᓗᐊᖃᑦᑕᖏᓪᓗᓯᓗ. 

ᐊᐃᑉᐸᖓ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᐅᒐᓗᐊᖅ ᑎᑎᖅᑲᐅᒐᒃᑯ ᑕᐃᒪᓐᓇᐅᔪᒪᖅᑲᐅᖏᒃᑲᓗᐊᖅᑐᖓ 

ᐋᖅᑭᒃᓱᑦᑎᐊᖅᓯᒪᔪᖅ. ᐅᖃᖅᑎᑦᑎᔩ, ᑕᒪᓐᓇᐃᓛᒃ ᐊᕐᕌᒍ ᐊᒡᒋᖅᑐᖅ ᐊᒥᓱᓄᑦ ᐅᐊᕋᔮᕆᔭᐅᔪᒃᓴᐅᔪᖅ ᑕᒪᒃᑯᐊ 

ᑕᑯᓪᓗᒋᑦ ᐃᓄᐃᑦ ᖃᑕᙳᑎᒋᔭᐅᔪᑦ ᑕᐃᒪᓐᓇ ᐊᒃᑐᖅᑕᐅᓯᒪᑎᓪᓗᒋᑦ.  

 

ᑕᐃᒪᓕ ᐅᖃᖅᑎᑦᑎᔩ ᑕᕝᕙᓂ ᒪᓕᒐᓕᐅᕐᕕᒻᒥ ᑖᓐᓇ ᖄᖏᖅᑎᑕᐅᑎᓪᓗᒍ ᒪᓕᒐᒃᓴᐅᓂᐊᖅᑐᖅ ᐃᓱᒪᖏᑦᑎᒍᑦ 

ᐊᒃᓱᕉᑕᐅᖃᑦᑕᖅᑐᖅ ᐱᖁᔭᕐᔪᐊᖅ, ᑕᕝᕙᓂ 2021-ᖑᑎᓪᓗᒍ ᖄᖐᓚᐅᖅᓯᒪᒐᑦᑎᒍᑦ 

ᐃᑲᔪᖅᓱᑦᑎᐊᓚᐅᖅᓯᒪᑎᓪᓗᒍᓗ. ᐊᒻᒪᓗ ᑖᓐᓇ ᑕᑯᓪᓗᒍ ᓯᕗᓂᔅᓴᒧᑦ ᑕᑯᑦᑎᐊᓚᐅᖅᓯᒪᒐᓗᐊᕋᒃᑯ ᑖᓐᓇ 

ᐱᖁᔭᕐᔪᐊᒃᓴᖅ ᑖᓐᓇ ᓯᕗᒻᒧᑦᑎᐊᖅ ᐃᖏᕐᕋᔾᔪᑎᖃᑦᑎᐊᕈᓐᓇᕐᓂᐊᕐᒪᑦ ᑭᒡᒐᖅᑐᖅᑕᕗᑦ ᐅᕝᕙᓘᓐᓃᑦ 

ᓄᓇᕗᒻᒥᐅᓄᑦ.  

 

ᐊᒻᒪᓗ ᑕᒪᓐᓇ ᓱᓕᔪᒥᒃ ᓴᖅᑭᑦᑎᓯᒪᓂᐊᖅᑐᖅ ᓴᖅᑭᑦᑎᓯᒪᓂᐊᕐᓂᕋᕐᒪᑦ ᑕᒪᒃᑯᐊ ᐃᓄᐃᑦ 

ᐃᑲᔪᖅᑎᐅᖃᑦᑕᕐᓂᐊᖅᑐᐃᑦ ᒪᒥᓴᐃᔨᐅᖃᑦᑕᕐᓂᐊᖅᑐᐃᑦ ᐃᓅᓯᓕᕆᔨᐅᖃᑦᑕᕐᓂᐊᖅᑐᐃ ᑕᒪᑐᒥᖓᒎᖅ 

ᑕᑯᔭᐅᓂᖅᓴᐅᔪᓐᓇᕐᓂᐊᕐᒪᑕ ᑖᓐᓇ ᐃᓱᒪᖏᑎᒍᑦ ᐊᒃᓱᕉᑎᖃᖃᑦᑕᕐᓂᖅ ᐊᒃᓱᕉᑎᖃᖅᑐᓄᑦ.  

 

ᑕᐃᒪᓕᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᑕᕝᕗᖓ ᐃᒡᓗᕐᔪᐊᕐᒧᑦ ᖃᓄᖅ ᑕᒪᓐᓇ ᑕᑯᓯᒪᒻᒪᖔᒍᓕ ᑖᒃᑯᐊ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓄᐃᑦ ᐃᖅᑲᓇᐃᔭᖅᑎᓕᖅᑕᐅᓂᖏᓐᓄᑦ ᑖᓐᓇ 

ᐸᕐᓇᒃᑕᐅᓯᒪᓂᖓ ᓇᓗᓇᐃᖅᓯᓯᒪᓚᐅᖅᓯᒪᒻᒪᑦ ᐃᑲᔪᖅᑎᖃᖃᑦᑕᕐᓂᐊᓕᓂᕋᖅᑕᐅᑎᓪᓗᒋᑦ ᑖᓐᓇ ᒪᓕᒐᕐᔪᐊᒃᓴᖅ 

ᖄᖓ ᐊᑐᓕᖅᐸᑦ ᑕᐃᑲᓂ 2025-ᒥ.  

 

ᖃᓄᕐᓕ ᑕᐃᒪ ᑖᓐᓇ ᑕᑯᓯᒪᓂᐊᖅᐸᖓ ᒥᓂᔅᑕᐅᑉ ᑖᒃᑯᐊ ᐃᓗᐊᖅᓴᐃᔩᑦ ᐃᓱᒪᖏᑦᑎᒍᑦ 

ᖃᓪᓗᓈᖑᖃᑦᑕᖅᑎᓪᓗᒋᑦ. ᑕᐃᒪᓐᓇ ᓯᕗᓂᒃᓴᒧᑦ ᐃᓄᓐᓂᒃ ᐋᓐᓂᐊᖃᖅᑕᐃᓕᑎᑦᑎᔨᒃᑯᒃ ᐃᓅᓯᓕᕆᔨᒃᓴᓂᒃ 

ᐃᖅᑲᓇᐃᔭᖅᑎᑦᑎᔪᓐᓇᖅᓯᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᐃᑲᔪᖅᑐᓪᓚᕆᑦᑕᕗᑦ ᖃᓄᖅ ᐃᓄᓐᓂᒃ 

ᐱᓕᕆᔨᒃᓴᒃᑲᓐᓂᕈᐊᖅᖢᑕ ᐃᓱᒪᓕᕆᓂᐅᑉ ᐃᓗᐊᓂ ᖁᕕᐊᓇᓪᓚᕆᒃᓱᓂᓗ ᑕᒪᒃᑯᐊ 

ᐊᒥᓱᙳᖅᐸᓪᓕᐊᕋᐅᔭᐃᓐᓇᕐᓂᖏᑦ ᑕᐅᑐᒃᑲᑉᑎᒍ.  

 

ᒫᓐᓇ ᐅᖃᖅᑎᑦᑎᔩ, ᐱᑕᖃᕐᒪᑦ, ᖃᓪᓗᓇᐅᔭᓚᐅᕐᓚᖓᐃ. (ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ 107-ᖑᕗᑦ 

ᐃᖅᑲᓇᐃᔭᖅᑐᑦ ᓄᓇᕘᓕᒫᒥ ᐃᓱᒪᓕᕆᓂᕐᒧᑦ ᐊᑖᓃᑦᑐᑦ. ᑖᒃᑯᐊᓗ ᓄᓇᓖᑦ ᑕᒪᒃᑯᐊ ᓴᓂᕋᔭᒻᒥ 

ᐃᓱᒪᓕᕆᔨᖃᐅᖅᑐᑦ ᐃᓪᓗᓕᒻᒥᓗ ᐃᓐᓄᒃᑕᐅᓯᒪᙱᒃᖢᓂ.  

 

ᐅᖃᖅᑎᑦᑎᔩ, ᐱᓕᕆᕙᒃᑎᐊᓪᓚᕆᒻᒪᑕ ᐃᓱᒪᓕᕆᔩᑦ ᐃᓄᐃᑦ ᐊᑐᕐᓂᖅᓴᐅᓪᓗᑎᒃ. ᑐᕌᑦᐸᓪᓕᐊᒋᐊᖃᕐᓂᐊᖅᑕᕗᑦ 

ᑕᒪᓐᓇ ᖃᐅᔨᒪᒐᑦᑎᒍ ᐋᓐᓂᐊᖅᑐᓕᕆᔨᒃᑯᑎᒍᑦ ᑕᒪᒃᑯᐊ ᐃᑉᐱᒋᒋᐊᖃᕋᑦᑎᒍᑦ ᐃᓱᐊᖅᓴᖅᑕᐅᓗᑎᒃ ᐃᓱᒪᓕᕆᔪᑦ 

ᑕᒪᒃᑯᐊᓗ ᐱᓕᕆᕙᑦᑐᑦ ᓄᓇᕘᓗᑦᑖᒥ ᐃᑲᔪᖅᑕᐅᔪᓐᓇᖃᑦᑕᖁᓪᓗᒋᑦᑕᐅᖅ. ᐅᓄᖅᓯᒋᐊᕋᓱᔅᓯᒪᔭᕗᑦ ᐃᖅᑲᓇᐃᔮᑦ 

ᐱᕙᓪᓕᐊᒐᓱᔅᓯᒪᓂᕗᑦ ᒪᓕᓪᓗᒍ ᑕᐃᒪᐃᒍᒪᓯᒪᒐᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒻᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 992 - 6(2): ᑭᒡᒍᓯᕆᔭᓯ ᑖᒃᑯᓄᖓ ᐱᖁᔨᕗᖔᒃᑯᑦ ᓴᖅᑭᑕᐅᓚᐅᖅᑐᓄᓐ (ᖂᖅᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒋᔭᒃᑲ ᓯᕗᓕᖅᑎᒧᑦ.  

 

ᐅᖃᖅᑎᑦᑎᔩ, ᐃᖅᑲᐅᒪᔪᔅᓴᐅᕗᖅ ᐊᑲᐅᓈᕈᔾᔭᐅᕋᑖᔪᒐ ᐃᒡᓗᒧᑦ ᓴᖅᑭᑎᑦᑎᒋᐊᒥᒃ ᐱᖁᔨᕗᖔᕈᒻᒥᒃ 

ᑲᔪᓯᑎᑕᐅᓚᐅᖅᓯᒪᔪᒥᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 2024-ᒥ ᐊᕐᕌᒍᑕᒫᖅᓯᐅᕐᓂᖃᖅᑎᓪᓗᒋᑦ.  

 

ᐅᖃᖅᑎᑦᑎᔩ ᐃᓕᑕᕆᒃᑲᓐᓂᖅᐸᒃᑕ ᑖᒃᑯᐊ ᑲᑐᔾᔨᖃᑎᒌᑦ ᓯᕗᓕᐅᕐᓂᖏᑦ ᑭᒡᒐᑐᖅᑎᕗᓪᓗ ᓄᓇᓕᓐᓂ ᑕᓗᕐᔪᐊᕐᒥ 

ᑰᒑᕐᔪᒻᒥᓗ ᑲᒪᑦᓯᐊᓚᐅᕐᓂᖏᓐᓄᑦ. ᐅᖃᖅᑎᑦᑎᔩ, ᐊᑕᐅᓯᐅᙱᑦᑐᖅ ᐱᖁᔨᕗᖔᕈᑎ ᐊᒃᑐᐃᓯᒪᓂᐊᖅᐳᖅ ᓄᓇᕗᑦ 

ᒐᕙᒪᒃᑯᓐᓂᒃ. ᐅᑉᐱᕆᓪᓗᒍᓗ ᑲᑐᔾᔨᖃᑎᒌᑦ ᑐᑭᓯᐅᒪᑦᓯᐊᕐᓂᖏᓐᓂᒃ ᒐᕙᒪᒃᑯᑦ ᐃᓱᒪᖃᕐᓂᖏᓐᓂᒃ ᐊᑐᓂᒃ 

ᑕᑯᓪᓗᒋᑦ.  

 

ᓯᕗᓕᖅᑎᐅᔪᖅ ᐅᓂᒃᑳᕈᓐᓇᖅᐸ ᐱᐅᓯᐅᒍᓐᓇᖅᑐᒥᒃ ᒐᕙᒪᒃᑯᑦ ᐋᖅᑭᒋᐊᕆᕙᑦᑕᒥᓂᒃ ᐱᖁᔨᕗᖔᕈᑎᐅᓚᐅᖅᑐᖅ 

ᐱᓪᓗᒍ ᐊᕐᕌᒍᑕᒫᖅᓯᐅᕐᓂᖃᖅᑎᓪᓗᒋᑦ ᓄᓇᕗᑦ ᑐᙵᕕᒃᑯᑦ ᐱᖓᓱᓪᓗ ᐃᓄᐃᑦ ᑲᑐᔾᔨᖃᑎᒌᖏᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒧᑦ ᓯᕗᓕᖅᑎ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᑦᑎᐊᕚᓗᒥᒃ ᑕᐃᖃᑦᑕᖅ ᐃᓛᒃ ᐊᐱᕆᕋᑖᕐᒪᐃᓛᒃ.  

 

ᐊᖏᖃᑎᒋᑦᑎᐊᖅᖢᒍ ᑖᒃᑯᐊ ᐊᕕᒃᑐᖅᓯᒪᔪᐃᑦ ᑕᑎᒋᕐᔪᐊᖃᑦᑕᕋᑦᑎᒍᑦ ᑖᒃᑯᐊ ᐱᒻᒪᕆᐅᒍᑎᒋᔪᑦ ᐱᓕᕆᐊᕗᑦ 

ᐊᔾᔨᒌᖃᑦᑕᕐᒪᑕ ᖁᕕᐊᓱᑦᑎᐊᖃᑦᑕᖅᐳᖓ ᑖᒃᑯᐊ ᐱᖁᔨᕗᖔᕈᑎᖏᑦ ᓴᖅᑭᒐᐃᒻᒪᑕ ᑕᕝᕗᖓ ᐃᓪᓗᕐᔪᐊᕐᒧᑦ 

ᑖᒃᑯᐊ ᐊᕕᒃᑐᖅᓯᒪᔪᓄᑦ ᕿᒥᕐᕈᔭᐅᖃᑦᑕᕐᒪᑕ, ᑕᕝᕙᙵᑦ ᓇᐅᒃᑯᑦ ᐱᓕᕆᖃᑎᒌᓐᓂᐊᕐᓂᑦᑕ ᐊᒻᒪ ᓇᐅᒃᑯᑦ 

ᑲᑐᔾᔨᖃᑎᒌᓐᓂᐊᕐᓂᑦᑕ.  

 

ᑖᒃᑯᐊ ᓴᖅᑭᓚᐅᖅᑐᓂᒋᑦ ᑎᒍᒥᐊᓕᕋᑦᑎᒍᑦ ᕿᒥᕐᕈᕙᓪᓕᐊᓕᖅᐸᕗᑦ ᑖᒃᑯᐊ ᓇᐅᒃᑯᑦ ᐱᓕᕆᖃᑎᒌᓐᓂᐊᕐᒪᖔᑦᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᖅᑲᐅᒪᔪᔅᓴᐅᕗᖅ ᓯᕗᓕᖅᑎ 

ᒪᓕᒐᓕᐅᖅᑎᐅᖃᑎᒐ ᑲᖏᖅᓯᓂᐅᑉ ᐅᐊᓐᓈᓄᑦ ᐃᒡᓗᓕᒑᕐᔪᒻᒧᓪᓗ ᐱᕕᖃᕋᑖᔪᒻᒪᑦ ᓴᖅᑭᑎᑦᓯᓪᓗᓂ ᑕᕝᕙᓂ 

ᐃᒡᓗᒥ ᐱᖁᔨᕗᖔᕈᑕᐅᓚᐅᖅᑐᓂᒃ ᑭᕙᓪᓕᕐᒥ ᒪᐃᔭᐅᔪᓄᑦ ᑲᑎᒪᓚᐅᖅᑎᓪᓗᒋᑦ.  

 

ᐅᖃᖅᑎᑦᑎᔩ, ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓖᑦ ᕼᐊᒻᒪᓚᖏᓐᓄᑦ ᓄᓇᕗᒻᒥ ᐊᖏᓂᖅᐹᖑᖃᑕᐅᒻᒪᑦ 

ᑲᑎᒍᑕᐅᕙᑦᑐᓂᑦ ᐃᓱᒪᓕᐅᖅᑎᓂᒃ ᓯᕗᓕᖅᑎᓂᓪᓗ.  

 

ᐅᖃᖅᑎᑦᑎᔩ, ᓯᕗᓕᖅᑎ ᐅᓂᒃᑳᕈᓐᓇᖅᐸ ᒐᕙᒪᒃᑯᑦ ᖃᓄᖅ ᐋᖅᑮᕙᓐᓂᖏᓐᓂᒃ ᓴᖅᑭᑎᑦᑎᔪᖃᕌᖓᑦ 

ᐱᕈᔨᕗᖔᕈᑎᓂᒃ ᓴᖅᑭᑎᑦᑎᔪᖃᕌᖓᑦ ᓄᓇᓖᑦ ᕼᐊᒻᒪᓚᒃᑯᑦ ᑲᑐᔾᔨᖃᑎᒌᖏᓐᓂᒃ ᒪᐃᔭᐅᔪᓪᓗ 

ᐊᕕᒃᑐᖅᓯᒪᓂᐅᔪᓂᒃ ᑲᑎᒪᕌᖓᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕘᒧᑦ, ᐸᐃᓗᓯ ᐊᕿᐊᕈᖅ. 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕆᕙᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᖏᖃᑎᒋᒃᑲᓐᓂᖅᖢᒍ ᑖᒃᑯᐊ ᓄᓇᕗᒻᒥ ᓄᓇᓖᑦ ᕼᐊᒻᓚᖏᑕ ᑲᑐᔾᔨᖃᑎᒌᒃᑯᓐᓃᑦᑐᑦ ᐱᒻᒪᕆᕐᔪᐊᕌᓗᓐᓂᒃ ᑖᒃᑯᐊ 

ᒪᐃᔭᐅᔪᑦ ᐊᒻᒪ ᑲᑎᒪᔨᐅᖃᑎᖏᑦ ᐱᓕᕆᕐᔪᐊᕐᒪᑕ ᑭᒡᒐᖅᑐᐃᓪᓗᑎᑦᑕᐅᖅ ᓄᓇᓕᖁᑎᒥᓂᒃ.  

 

ᐅᖃᖅᑎᑦᑎᔩ, ᑖᓐᓇ ᖁᔭᓕᖃᑦᑕᖅᐳᖓ ᑕᐃᑯᖓ ᑐᙵᓵᕆᔭᐅᖃᑦᑕᕋᑦᑕ ᓂᕆᐅᑦᑎᐊᖅᐳᖓᓗ 

ᐱᓇᓱᐊᕈᓯᐅᓛᖅᑐᒥ ᑕᐃᑯᖓ ᑭᐳᖓᓄᑦ ᐅᓂᒃᑳᕆᐊᑐᕈᓐᓇᓛᕋᑦᑕ ᓈᓚᒋᐊᖅᑐᕈᓐᓇᕐᓗᑕ ᐊᐱᖅᓱᖅᑕᐅᒍᓐᓇᕐᓗᑕ 

ᑖᒃᑯᐊ ᒥᓂᔅᑕᐅᑏᑦ ᒥᓂᔅᑕᐅᖃᑎᒃᑲ ᑕᐃᑯᙵᓛᕋᑦᑕᐃᓛᒃ ᐱᓇᓱᐊᕈᓯᐅᓛᖅᑐᖅ.  

 

ᑖᒃᑯᐊ ᐱᖁᔨᕗᖔᕈᑎᖏᑦ ᑕᐃᑲᙵᑦ ᕿᒥᕐᕈᑦᑎᐊᓲᕆᒐᑦᑎᒍᑦ ᐃᖅᑲᓇᐃᔭᖅᑎᕗᑦ ᑲᑐᔾᔨᖃᑎᖃᖅᑐᑎᒃ 

ᐃᖅᑲᓇᐃᔭᖅᑎᖏᓐᓂᒃ ᓇᒦᓕᕐᒪᖔᑦᑕ ᖃᓄᒃᑲᓐᓂᕐᓗ ᐱᓕᕆᒃᑲᓐᓂᕈᓐᓇᔾᔮᖏᒃᑲᓗᐊᕐᒪᖔᑦᑕ ᕿᒥᕐᕈᓲᖑᒐᑦᑕ. 

ᑕᐃᒃᑯᐊ ᑲᑎᒪᒃᑲᓐᓂᓕᕈᑦᑕ ᓂᕆᐅᑉᐳᒍᑦ ᑐᓴᐅᒪᑎᑦᑎᓛᕋᑦᑕ ᖃᓄᖅ ᐱᓕᕆᖃᑦᑕᖅᓯᒪᓂᑦᑎᓐᓂᒃ ᑖᒃᑯᓄᖓ 

ᓄᓇᕗᒻᒥ ᓄᓇᓖᑦ ᕼᐊᒻᓚᖏᑕ ᑲᑐᔾᔨᖃᑎᒌᒃᑯᓐᓄᑦ ᐱᓇᓱᐊᕈᓯᐅᓛᖅᑐᒥᒃ.  

 

ᑖᒃᑯᐊᓗ ᓂᕆᐅᑦᑎᐊᖅᐳᖓ ᐱᖁᔨᕗᖔᕈᑎᒃᑲᓐᓂᕐᓂᒃ ᓴᖅᑮᑲᓐᓂᕐᓂᕈᑎᒃ ᐱᓕᕆᖃᑎᒋᒃᑲᓐᓂᕐᓂᐊᖅᑕᕗᑦ 

ᓇᓗᓇᙱᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐅᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓂᒃ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓯᕗᓕᖅᑎ ᐃᖅᑲᐅᒪᔪᔅᓴᐅᒻᒪᑦ ᐅᖃᓵᔪᒐᒥ 

ᐃᓂᓪᓚᒋᐊᓪᓚᕆᓚᖓᓕᕐᒪᑕ ᑎᒥᖁᑎᖏᑦ ᐱᒋᐊᕐᓂᖓᓂᒃ 2025-2026 ᐊᕐᕌᒍᒥ. ᐅᖃᖅᑎᑦᑎᔩ, ᐅᓪᓗᒥᐅᔪᖅ 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᔅᓯᖅᑎᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᐱᔪᑦ 

ᐊᑦᑐᖅᑕᐅᓪᓚᕆᓚᖓᒪᑎᒃ. 

 

ᐅᖃᖅᑎᑦᑎᔩ, ᓯᕗᓕᖅᑎ ᐅᖃᕈᓐᓇᖅᐸ ᓇᓪᓕᐊ ᑎᒍᒥᐊᓪᓗᐊᑕᕐᓂᐊᕐᒪᖔᑦ ᒐᕙᒪᒃᑯᑦ ᑭᐅᔾᔪᑎᒋᕙᑦᑕᖏᓐᓂᒃ 

ᐱᖁᔨᕗᖔᕈᑎᐅᕙᑦᑐᓂᒃ ᑲᑐᔾᔨᖃᑎᒋᔭᑦᑎᓐᓂᒃ ᒐᕙᒪᒃᑯᓐᓄᑦ ᐊᒻᒪᓗ ᐊᖏᕐᓂᐊᖅᐸᑦ ᒐᕙᒪᒃᑯᑦ 

ᖃᓄᐃᒍᑎᒋᕙᑦᑕᖏᓐᓂᒃ ᐱᖁᔨᕗᖔᕈᑎᓄᑦ ᐃᒡᓗᒧᑦ ᓴᖅᑭᑕᐅᕙᑦᑐᓂᒃ ᐅᑭᐅᖑᓂᐊᖅᑐᒥ ᐃᒃᓯᕙᓂᖃᓕᖅᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎᐅᖃᑎᒐ.  

 

ᓂᕆᐅᑦᑎᐊᕋᒪ ᐱᓇᓱᐊᕈᓯᐅᓂᐊᖅᑐᒥ ᓇᓗᓇᐃᑦᑎᐊᓚᐅᕋᑦᑕ ᑖᒃᑯᓄᖓ ᑐᙵᓵᕆᔭᐅᒐᑦᑕ ᑖᓐᓇ 

ᐸᕐᓇᐅᑎᒋᕙᓪᓕᐊᓯᒪᔭᕗᑦ ᖃᓄᖅ ᐃᓂᓪᓚᑉᐸᓪᓕᐊᒃᑲᓐᓂᕈᓐᓇᖏᒃᑲᓗᐊᒪᖔᑦᑕ ᐱᓕᕆᕝᕕᐅᔪᑦ 

ᐅᓂᒃᑳᕐᕕᒋᑦᑎᐊᕈᒪᓪᓗᑎᒍᑦ ᒪᑐᐃᖓᕕᒌᓐᓇᖅᓯᒪᒐᑦᑎᒍᑦ ᐱᓇᓱᐊᕈᓯᐅᓕᕈᓂ ᐃᓗᓕᑯᓗᖏᑦ 

ᐅᓂᒃᑳᕐᕕᒋᑦᑎᐊᕈᒪᓂᐊᕋᑦᑎᒍᑦ ᖃᓄᖅ ᐊᓯᔾᔨᖅᐸᓪᓕᐊᓯᒪᓂᐊᕐᓂᖏᑦ ᐊᒻᒪ ᖃᓄᖅ 

ᓴᐃᒻᒪᑦᑎᐊᖅᐸᓪᓕᐊᓂᐊᕐᓂᖏᑦ ᑖᒃᑯᐊ ᐱᒻᒪᕆᐅᒍᑎᒋᔭᖏᑦ ᐱᓕᕆᖃᑎᖃᕐᓂᑦᑎᓐᓄᑦ ᐱᔾᔪᑎᖃᕐᓂᐊᖅᑐᒥᒃ.  

 

ᑖᒃᑯᐊ ᒥᓂᔅᑕ ᐊᕿᐊᕈᖅ ᐊᒻᒪ ᒥᓂᔅᑕ ᔪᐊᓇᓯ ᐃᓚᐅᖃᑎᒋᑦᑎᐊᕐᓗᒋᑦ ᐅᓂᒃᑳᕈᓐᓇᕐᓂᐊᕋᑦᑕ ᖃᓄᖅ 

ᐊᓯᔾᔨᖅᓯᒪᓂᖏᑦ ᐃᑉᐱᒋᓪᓗᑎᒍᑦ ᑭᓯᐊᓂ ᑖᓐᓇ ᐱᒻᒪᕆᐅᒋᓂᖅᐹᕆᓪᓚᑦᑖᕋᑦᑎᒍᐃᓛᒃ ᑲᑐᔾᔨᖃᑎᖃᕆᐊᖃᕐᓂᑦᑕ 

ᑖᒃᑯᐊ ᓂᕈᐊᖅᑕᐅᓯᒪᔪᓂᒃ ᑕᒪᓐᓇ ᑲᔪᓰᓐᓇᖅᐸᓪᓕᐊᑦᑎᐊᕐᓂᐊᕐᒪᑦ ᖃᓄᖅ 

ᐱᓕᕆᖃᑎᒌᖃᑦᑕᖅᓯᒪᓂᐊᖅᑕᑦᑎᓐᓂᒃ ᑖᒃᑯᐊ ᐱᖁᔨᕗᖔᕈᑎᖏᑦ.  

 

ᓂᕆᑦᑎᐊᕐᓂᐊᖅᐳᖓ ᐅᓂᒃᑳᖃᑎᒋᑦᑎᐊᓚᐅᕐᓗᑎᒍ ᑕᐃᑰᓇ ᓴᖅᑭᓐᓂᐊᕋᑦᑎᒍᑦ ᐱᓕᕆᖃᑦᑕᖅᓯᒪᔭᕗᑦ ᐅᓪᓗᒥᒧᑦ 

ᑎᑭᖦᖢᒋᑦ. ᑖᓐᓇ ᓄᑖᖅ ᓴᖅᑭᓐᓂᐊᖅᑐᖅ ᕿᒥᕐᕈᑦᑎᐊᓚᐅᕐᓗᑎᒍ ᐃᓱᒪᔅᓴᖅᓯᐅᕈᑎᒋᑦᑎᐊᓛᖅᐸᕗᑦ ᖃᓄᖅ 

ᐅᓂᒃᑳᑦ ᓴᖅᑮᒐᔭᙱᒃᑲᓗᐊᕐᒪᖔᑕ ᑕᕝᕗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᑲᖏᖅᓯᓂᐅᑉ ᐅᐊᓐᓈᓄᑦ ᐃᓪᓗᓕᒑᔪᒻᒪᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 993 - 6(2): ᑮᓇᐅᔭᒃᑯᑦ ᐃᑲᔪᖅᑕᐅᓲᑦ ᓂᖃᐃᓲᑎᓄᑦ ᐱᔨᑦᑎᓐᓂᖏᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᕆᔪᒪᓪᓗᒍ ᐃᓄᓕᕆᓂᕐᒧᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᓯᑏᕝᕙᒥ ᒐᕙᒪᒃᑯᑦ ᐅᖃᔪᒻᒪᑕ ᐃᓄᓕᕆᔾᔪᓯᐊᖅᐸᑦᑐᑦ ᐃᑲᔫᓯᐊᖅᐸᑦᑐᑦ ᐊᓪᓚᕝᕕᒃ 

ᐃᖃᓗᑦᑑᑦᑎᐊᕐᒥ ᒪᑐᓯᒪᔪᒻᒪᑦ ᐊᒥᒐᕐᓂᖏᓐᓄᑦ ᐃᖅᑲᓇᐃᔭᖅᑎᓂᒃ. ᑖᓐᓇᓗ ᑕᐃᒪᐃᒐᔪᑦᑑᕗᖅ ᑭᕙᓪᓕᕐᒥ ᐊᒻᒪ 

ᐊᑦᑐᐃᓂᓪᓗᖃᑦᑕᖅᓱᓂ ᐃᓄᓕᕆᕙᑦᑐᓂᒃ.  

 

ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐹ ᖃᓄᖅᑑᕆᐊᖅᓯᒪᓕᕐᒪᖔᑖ ᑕᒪᒃᑯᐊ ᐊᒥᒐᓕᖅᐸᓐᓂᖏᑦ ᐃᖅᑲᓇᐃᔭᖅᑏᑦ 

ᐃᓱᒪᒋᓪᓗᒋᑦ ᐃᓄᓕᕆᕙᑦᑐᓄᑦ ᐱᓕᕆᕙᑦᑐᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐃᖅᑲᓇᐃᔭᖅᑎᓂᑦ 

ᐃᓛᓐᓂᒃᑯᑦ ᐃᖅᑲᓇᐃᔭᖅᑎᑭᔅᓱᖃᑦᑕᕋᑦᑕ ᐊᔾᔨᒌᙱᑦᑑᑕᓄᑦ ᐊᐅᓪᓚᕆᐊᖃᕋᐃᒻᒪᑕᓘᓐᓂᑦ ᐋᓐᓂᐊᕕᒻᒧᑦ ᐅᕝᕙᓗ 

ᐋᓐᓂᐊᒍᑎᒃ, ᖃᓄᐃᑦᑐᖃᖅᑲᓪᓘᓐᓃᑦ ᐊᓪᓚᕝᕖᑦ ᐃᓄᖃᐃᓐᓇᕈᓐᓇᖃᑦᑕᙱᓚᐅᓲᖑᒻᒪᑕ 

ᑕᐃᒪᐃᖏᓐᓇᙱᒃᑲᓗᐊᖅᑐᑎᑦ.  

 

ᑭᓯᐊᓂ, ᑐᓴᐅᒪᑎᑦᑎᒐᓱᓲᑦ ᐃᖅᑲᓇᐃᔭᑏᑦ ᑭᒃᑯ ᐃᑲᔪᕈᓐᓇᕐᒪᖔᑕ. ᐱᓗᐊᖅᑐᒥᒃ ᐊᕕᑦᑐᖅᓯᒪᔪᓂ ᐊᓪᓚᕝᕕᒻᒥ 

ᐸᖕᓂᖅᑑᒥ ᐃᑲᔪᓲᖑᑦᑕᖅᑯᑦ ᑕᒫᓂᓗ ᐃᖃᓗᓐᓂ ᐊᒻᒪ ᑲᖏᖅᖠᓂᕐᒥ ᐊᒻᒪ ᐃᖃᓗᒃᑑᑦᓯᐊᕐᒥ. ᓇᓪᓕᐊᒃ 

ᐱᒍᓐᓇᙱᒃᑯᓂ ᐊᓪᓚᕝᕕᒃ ᐃᑲᔪᕈᓐᓇᓲᑦ ᖃᕋᓴᐅᔭᒃᑰᕐᓂᖅᓴᐅᖃᑦᑕᓕᕐᖓᑕ ᑖᒃᑯᐊ ᐃᑲᔫᓯᐊᖃᑦᑕᕆᐊᓖᑦ 

ᖃᕋᓴᐅᔭᒃᑯᑦ ᖃᐅᔨᒪᔭᐅᓂᖅᓴᐅᖃᑦᑕᓕᖅᑐᐃᑦ ᖃᓄᐃᓕᖓᒋᐊᖃᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᑕᐅᓯᖅ ᐃᑲᔫᓯᐊᖅᐸᑦᑐᑦ ᐱᓪᓗᒋᑦ 

ᐅᖃᐅᓯᐅᓯᒪᔪᓪᓕ ᐅᕙᒻᓄᑦ ᑲᒪᔩᑦ ᖃᑦᓯᐅᓂᖏᑦ ᐊᐅᓚᑦᓯᔩᓪᓗ ᑐᓴᐅᒪᓪᓗᐊᖅᐸᙱᒻᒪᑕ ᐃᓄᐃᑦ 

ᐃᓕᖅᑯᓯᖓᖕᓂᒃ, ᐃᓚᒌᑦ ᖃᓄᐃᓕᖓᓕᕐᓂᖏᑦ, ᐃᓅᓯᖏᓐᓂᓘᓐᓃᑦ. 

 

ᑐᓴᖅᐸᑦᓯᒪᕗᖓᓗ ᐊᒥᓱᐃᖅᓱᖓ ᐃᖅᑲᓇᐃᔭᖅᑎ ᓲᔭᖅᑐᖅ ᐃᑲᔪᖅᑕᐅᓗᐊᖅᐸᙱᒻᒪᑕ ᓄᑖᓄᑦ 

ᐊᐅᓚᑦᓯᔨᐅᓕᖅᑐᓄᑦ ᓄᓇᕗᑉ ᓯᓚᑖᓂᙶᖅᑐᕕᓂᕐᓄᑦ. 

 

ᒥᓂᔅᑕᐅᔪᖅ ᐅᖃᕈᓐᓇᖅᐹ ᖃᓄᖅ ᐃᓕᖅᑯᓯᕐᒥᒃ ᐃᓕᓴᐃᕙᒻᒪᖔᑖ ᓄᑖᓄᑦ ᐃᑲᔫᓯᐊᖅᑐᓕᕆᔨᐅᓂᐊᓕᖅᑐᓄᑦ? 

ᖃᓄᕐᓗ ᑖᒃᑯᐊ ᑲᒪᔨᐅᔪᑦ ᐊᐅᓚᑦᓯᔨᐅᔪᓪᓗ ᐃᓕᓐᓂᐊᖃᑦᑕᕋᓗᐊᕐᒪᖔᑖ ᑕᒪᑐᒧᖓ ᐃᖅᑲᓇᐃᔭᒥᓂᒃ 

ᐊᑐᖅᐸᓪᓗᓂᔾᔪᒃ? ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐊᐱᖅᑯᑎᑦᑎᐊᕙᒃ. 

ᑕᐃᒃᑯᐊ ᓄᑖᖑᔪᐃᑦ ᐃᖅᑲᓇᐃᔭᖅᑏᑦ ᐅᖃᐅᓯᕆᖃᑦᑕᕋᒃᑯ ᖃᓄᖅᑑᕈᑕᐅᖃᑦᑕᕐᖓᑕ 

ᐃᓕᓐᓂᐊᒃᑲᓐᓂᕈᓐᓇᖁᓪᓗᒋᑦ ᐃᓄᐃᑦ ᐃᓕᖅᑯᓯᖓᓂᒃ, ᐅᖃᐅᓯᖓᓂᓪᓗ. 

 

ᐃᓄᓐᓂᒃ, ᐃᓄᐃᓐᓇᑦᑎᐊᖑᒻᒪᑕ ᑕᐃᒃᑯᐊ ᐃᑲᔫᓯᐊᖅᑐᓕᕆᔩᑦ ᓄᓇᕗᒻᒥ ᐃᑲᔪᖅᓱᖅᑕᐅᑦᑎᐊᖃᑦᑕᖁᔭᕗᑦ 

ᐃᖅᑲᓇᐃᔭᕐᕕᖏᓐᓂᒃ ᐃᓱᒫᓘᑎᖃᙱᓪᓗᑎᒃ. ᐊᒻᒪᓗ ᑕᐃᒃᑯᐊ ᐊᓯᖏᑦ ᐃᖅᑲᓇᐃᔭᖅᑏᑦ ᐊᑯᓂᐊᓗᒃ 

ᑕᐃᒪᐃᑦᑐᓕᕆᔨᐅᓕᕐᖓᑕ. 

ᐊᖓᔪᖅᑳᒡᒍᑏᓪᓗ ᐊᒥᓲᒋᓪᓗᑎᑦ ᐃᓄᒡᒍᑕᐅᓪᓗᑎᒃ. ᑕᐃᒪ ᐃᓱᒫᓘᑎᖃᕈᑎᑦ ᖁᑦᑎᓂᖅᓴᒧᑦ 

ᖃᐅᔨᒋᐊᒃᑲᓐᓂᕈᓐᓇᕐᖓᑕ ᐅᕝᕙᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᖅᑎᖏᖕᓂᒃ. ᑭᓯᐊᓂ ᑖᔅᓱᒥᖓ 

ᐃᓱᒫᓘᑎᖃᖁᔨᙱᑦᑐᒍᑦ ᐱᓗᐊᖅᑐᒥᒃ ᐃᖃᓗᓐᓂ ᑕᒫᓂ ᐱᓕᕆᔨᓪᓗᐊᑕᖃᖅᐸᒻᒥᒻᒪᑕ ᑕᒪᒃᑯᓂᖓ 

ᐃᓕᓐᓂᐊᖅᑎᑦᑎᓂᕐᒧᑦ ᐊᔅᓱᕉᑎᖃᖅᑐᑎᒃ.  

 

ᐃᑲᔫᓯᐊᖅᑐᓕᕆᔨᓂᒃ ᐃᖅᑲᓇᐃᔭᑲᐃᓐᓇᕈᓐᓇᖅᑐᓂᒃ ᐃᓛᓐᓂᒃᑯᑦ ᐃᖅᑲᓇᐃᔭᖅᑎᑖᖅᐸᒻᒥᒐᑦᑕ. ᑭᓯᐊᓂ 

ᐃᓕᓐᓂᐊᖅᑎᑕᐅᑦᑎᐊᓚᐅᖅᑎᓪᓗᒋᑦ ᐊᑐᕈᓐᓇᖅᓯᕙᒻᒥᒻᒪᑕ ᑮᓇᐅᔭᓕᕆᖃᑦᑕᕐᓂᖏᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᒡᒍᕐᓇᖅᑐᖅ ᑖᒃᑯᐊ ᐃᖅᑲᓇᐃᔭᖅᑏᑦ ᐃᓄᓕᕆᔨᒃᑯᑦ 

ᐃᓄᒃᑎᑐᑦ ᐃᓄᐃᑦ ᑖᒃᑯᐊ ᐃᑲᔪᖅᑕᐅᖃᑦᑕᙱᒻᒪᑕ. ᑖᒃᑯᐊ ᓄᖅᑲᕐᓂᕐᒧᑦ ᑐᕌᓕᖃᑦᑕᕐᒪᑕ ᐱᓕᕆᐊᒥᖕᓂᒃ. ᑖᒃᑯᐊ 

ᐃᓄᓕᕆᔨᒃᑯᑦ ᐃᓂᒋᔭᐅᔪᓂᒃ ᓇᐃᑦᑐᒥᒃ ᐃᓐᓄᓚᐅᐱᓪᓚᒃᓯᒪᖃᑦᑕᖅᑐᐃᑦ. ᑕᒪᓐᓇ ᑐᓴᐅᒪᖃᑦᑕᐅᑎᓂᕐᒧᑦ 

ᐱᔨᑦᓯᕋᖅᑕᐅᔪᓂᑦ. ᑖᒃᑯᐊ ᐃᓄᒃᑎᑐᑦ ᐅᖃᕈᓐᓇᖅᑐᐃᑦ ᐱᔨᑦᓯᕋᖅᑕᐅᓂᒃᑯᑦ ᐃᓄᒃᑎᑐᑦ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑖᒃᑯᐊ ᓂᖃᐃᑐᖅᑐᐃᑦ ᓄᓇᓕᖕᓂ ᐊᕕᒃᑐᖅᓯᒪᔪᐃᑦ ᑖᒃᑯᐊ ᐱᔨᑦᓯᕋᕐᓂᒃᑯᑦ 

ᖃᐅᔨᒪᔪᐃᑦ ᐃᓄᒃᑎᑐᑦ ᐊᒻᒪ ᐃᓄᐃᑦ ᐃᓕᖅᑯᓯᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐅᖃᐅᓯᖃᕋᕕᑦ. (ᑐᓵᔨᑎᒎᓕᖅᑐᖅ) 

ᐅᒡᒍᕐᓇᖅᑐᖅ, ᓇᓕᐊᓐᓄᑐᐃᓐᓇᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ. ᑐᙵᓱᙱᑉᐸᑕ ᐃᖅᑲᓇᐃᔭᖅᑏᑦ 

ᖃᓄᑐᐃᓐᓇᖅ ᑎᑎᕋᕐᕕᑦᑎᓐᓄᑦ. ᐃᓕᑕᕆᕙᒃᑲ ᑕᒪᒃᑯᐊ ᐃᓄᓕᕆᔩᑦ. ᐊᒥᓲᓂᖅᓴᐃᑦ ᑕᒪᒃᑭᑲᓴᑦᓯᐊᖅ ᐃᓅᖕᒪᑕ.  

 

ᐅᒡᒍᖕᓇᖅᑐᖅ ᑐᙵᓱᒃᑐᖃᙱᑉᐸᑦ ᐃᖅᑲᓇᐃᔭᖅᑎᓂᑦ. ᑕᒪᓐᓇ ᐅᖃᐅᓯᕆᔪᓐᓇᖅᑕᖓᑦ ᐊᖓᔪᖅᑳᒥᖕᓄᑦ 

ᑎᑎᕋᕐᕕᑦᑎᓐᓄᑦ ᐃᖃᓗᖕᓂ. ᐋᖅᑭᒃᓯᒪᔪᖃᕐᒪᑦ ᑖᒃᑯᐊ ᐊᑐᐊᒐᔪᐅᔪᓂᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐅᕙᒍᓪᓕ 

ᐃᖅᑲᓇᐃᔭᖅᑎᕗᑦ ᐃᓕᓐᓂᐊᖅᓯᒪᑦᓯᐊᕐᓗᑎᒃ ᖃᓄᑐᐃᓐᓇᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 994 - 6(2): ᑕᓯᐅᔭᕐᔪᐊᑉ ᐊᕙᑖᓂᒻᒥᐅᑦ ᐊᒡᒍᖅᓯᒪᔪᒃᑯᑦ ᑲᑎᒪᔾᔪᐊᓐᓂᖓ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᒥᓂᔅᑕ ᓄᓇᓖᑦ ᒐᕙᒪᒃᑯᓐᓄᑦ 

ᐱᔨᑦᓯᕋᖅᑎᓄᑦ. ᐅᖃᖅᑏ, ᓇᐅᔮᓂ ᒪᐃᔭᐅᖃᑦᑕᖅᓯᒪᒐᒪ ᑕᒪᓐᓇ ᐱᒻᒪᕆᐅᑎᓚᐅᕋᒃᑯ ᑕᓯᐅᔭᕐᔪᐊᕐᒥ ᑲᑎᖃᑦᑕᕐᒪᑕ 

ᓇᓪᓕᒃᑭᑕᖅᖢᑎᑦ ᐅᓂᒃᑳᓲᑦ ᑲᑎᒪᓪᓗᑎᑦ.  

 

ᑕᒪᒃᑯᐊ ᒐᕙᒪᒃᑯᑦ ᐊᕕᑦᑐᖅᓯᒪᔪᓂ ᑲᑎᒪᕝᕕᑦᓯᐊᕙᐅᓪᓗᓂ ᐅᖃᐅᓯᖃᕆᐊᖅ. ᑖᒃᑯᐊ ᓄᓇᕗᑦ ᐊᒻᒪ ᒫᓂᑑᕙᒧᑦ 

ᑭᓯᐊᓂ ᓄᕙᓐᓇᕐᔪᐊᖅ-19 ᑕᒪᓐᓇ ᐊᒃᑐᐃᓪᓚᕆᓚᐅᕐᒪᑦ ᐱᓕᕆᔪᓂᑦ ᑖᒃᑯᓂᖓ.  

 

ᒥᓂᔅᑕ, ᐃᖅᑲᐅᒪᓂᐊᖅᐳᖅ ᑭᒡᒐᖅᑐᐃᔪᖅ ᑲᖏᖅᖠᓂᖅ ᑲᓇᖕᓈᓄᑦ−ᐃᒡᓗᓕᒑᕐᔪᒃ ᒫᓐᓇᓵᖅ ᓴᖅᑭᑎᑦᓯᓚᐅᕐᒪᑦ 

ᐱᖁᔨᕗᖔᕈᑏᑦ ᖄᖏᖅᑕᐅᔪᑦ ᑭᕙᓪᓕᕐᒥ ᒪᐃᔭᑦ ᒫᓐᓇᓵᖅ ᑲᑎᒪᓚᐅᖅᑎᓪᓗᒋᑦ. ᑖᒃᑯᐊ ᐃᓚᖓᑦ 

ᓇᓗᓇᐃᖅᓯᓚᐅᖅᑐᖅ ᑕᓯᐅᔭᕐᔪᐊᕐᒥ ᑲᑎᒪᓂᖃᖅᑎᓪᓗᒋᑦ ᐱᒋᐊᒃᑲᓐᓂᖁᓪᓗᒍ. 

 

ᒥᓂᔅᑕ ᑕᒪᓐᓇ ᖃᓄᐃᓕᐅᕐᒪᖔᑦ? ᑕᒪᓐᓇ ᑭᐅᔾᔪᑎᒃᓴᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏ, ᒥᓂᔅᑕ ᔪᐊᓇᓯ. 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᓴᖅᑮᑎᑦᓯᓚᐅᕐᒪᑦ 

ᐱᖁᔨᕗᖔᕈᑎᓂᒃ. ᐊᓪᓚᒡᕕᕗᑦ ᑐᓂᓯᔭᐅᓚᐅᙱᒻᒪᑦ ᐱᖁᔨᕗᖔᕈᑎᒥᒃ ᑕᐃᑲᓂ ᑲᔪᓯᑎᑕᐅᒻᒪᑕ. ᑖᒃᑯᐊ 

ᐃᖅᑲᓇᐃᔭᖅᑎᑦᑎᓐᓄᑦ ᐱᓯᒪᔭᖏᑦ ᕿᒥᕐᕈᓂᐊᖅᑕᖏᑦ ᐊᒻᒪ ᑭᐅᓗᑎᒃ ᐱᓂᐊᖅᑐᐃᑦ. 

 

ᐊᒻᒪ ᐅᐱᒋᔭᐅᑦᓯᐊᖅᑐᖅ ᑕᒪᓐᓇ ᑕᓯᐅᔭᕐᔪᐊᕐᒥ ᑲᑎᒪᕕᔾᔪᐊᕐᓂᖅ ᐱᓕᕆᖃᑎᒋᔭᐅᑎᓪᓗᒍ. ᑕᐃᑲᓂ 

ᑲᑎᒪᖃᑕᐅᖃᑦᑕᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᑕᐃᑲᓂ ᑲᑎᒪᓂᖃᖃᑦᑕᖅᑎᓪᓗᑕ ᑭᓇᒃᑯᓐᓄᑦ 

ᐅᖃᓪᓚᒍᓐᓇᕐᒪᖔᑦᑕ ᓴᖅᑭᔮᑦᓯᐊᖃᑦᑕᓚᐅᖅᓯᒪᖕᒪᑦ ᒥᓂᔅᑑᑏᑦ. ᑕᒫᓂ ᓄᓇᕗᒻᒧᑐᐊᖅ ᒥᓂᔅᑕᐅᙱᑦᑐᓂᒃ, 

ᒫᓂᑑᕙᒥᓗ ᒥᓂᔅᑕ ᓴᖅᑭᖃᑦᑕᓚᐅᖅᖢᓂ ᐅᓂᒃᑳᕐᕕᒋᔪᓐᓇᖅᑐᑎᒍᑦ ᐃᓱᒫᓘᑎᒋᔭᑦᑎᓐᓂ ᐱᓗᐊᙳᐊᖅᑐᖅ 

ᐋᓐᓂᐊᕕᐅᑉ ᒥᒃᓵᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᓯᔾᔨᖅᓯᒪᓕᕐᒪᑕ ᒫᓂᑑᕙᒥ ᓯᕗᓪᓕᐅᑎᑕᐅᔪᖅ ᑭᕙᓪᓕᕐᒥ ᑖᒃᑯᐊ ᑭᕙᓪᓕᕐᒥ 

ᖃᐅᒻᒪᖅᑯᑎᒃᑯᑦ ᐊᖅᑯᑎᒃᓴᖅ. ᑕᒪᓐᓇ ᐅᖃᐅᓯᐅᓂᐊᕐᒪᖔᑦ ᑕᓯᐅᔭᕐᔪᐊᕐᒥ ᑲᑎᒪᓂᖃᓕᖅᐸᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᓯᐅᔭᕐᔪᐊᕐᒥ ᑲᑎᒪᕐᔪᐊᖏᓂᑦ ᑖᓐᓇ 

ᑭᕙᓪᓕᖅ ᐊᒻᒪ ᒫᓂᑑᕙ ᐊᑯᓐᓂᐊᓃᖃᑦᑕᕐᒪᑦ. ᑖᒃᑯᐊᓗ ᐅᖃᐅᓯᖃᖃᑦᑕᖅᑐᑦ ᐃᓱᒫᓘᑎᒋᔭᒥᖕᓂᒃ 

ᐱᓕᕆᐊᕆᖃᑎᒌᖕᓂᕆᔭᖓᑦ. ᓇᓗᓇᙱᑦᑐᖅ ᑭᕙᓪᓕᕐᒥ ᖃᐅᒻᒪᖅᑯᑎᓄᑦ ᐊᖅᑯᑎᒃᓴᑦ ᑖᓐᓇ ᐊᖏᔫᖕᒪᑦ 

ᓯᕗᒻᒧᐊᒃᐸᓪᓕᐊᓂᖓ. ᑕᒪᓐᓇ ᓇᓗᓇᙱᑦᑐᖅ ᐅᖃᐅᓯᐅᒃᑲᓐᓂᖃᑦᑕᕐᓂᐊᖅᑐᖅ ᓯᕗᒻᒧᐊᒐᓱᒡᓗᒍ. ᑖᒃᑯᐊᓗ 

ᐱᓕᕆᖃᑎᒌᓐᓇᕐᓂᐊᖅᐸᕗᑦ.  

 

ᑖᒃᑯᐊ ᓇᖕᒥᓂᖃᖅᑎᐅᔪᐃᑦ ᐱᓕᕆᖃᑎᒌᓐᓂᕆᔭᕗᑦ ᐱᓪᓗᒍ. ᑖᒃᓱᒧᖓ ᓄᓇᕗᑉ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ, ᑐᓴᖅᓴᐅᑦᑎᐊᙱᒻᒪᑦ ᑐᓴᖅᓴᐅᔾᔪᑏᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐊᓯᐊᑦᑕᐅᖅ 

ᐱᖁᔨᕗᖔᕈᑎᓕᐅᓚᐅᖅᑐᑦ ᑭᕙᓪᓕᕐᒥ ᒪᐃᔭᒃᑯᑦ ᑲᑎᒪᓂᖃᖅᑎᓪᓗᒋᑦ. ᑰᒡᔪᐊᕐᒥ ᑐᓚᒃᑕᕐᕕᒃ ᑖᒃᑯᐊ 

ᑐᕌᖅᑕᕐᕕᐅᒥᐅᑦ ᐋᓐᓂᐊᕐᕕᖕᒧᑦ. ᒥᓂᔅᑕ ᐃᑲᔪᖅᑐᐃᓇᔭᖅᐹ ᑐᙵᓵᕆᓗᓂ ᑲᑎᒪᓗᑎᒃ ᑕᐃᑲᓂ ᑰᒡᔪᐊᕐᒥ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᒍᓂᐊᖅᐸᕗᑦ ᑖᓐᓇ ᐃᓱᒪᒋᓗᒍ ᑖᒃᑯᐊ 

ᐃᓚᐅᖃᑕᐅᔪᐃᑦ. ᑖᓐᓇ ᑲᑎᒪᓂᖅ ᑲᔪᓯᒍᓐᓇᖁᓗᒍ ᑕᑯᒋᐊᕐᓂᐊᖅᐸᕗᑦ. ᖃᐅᔨᒪᑎᓐᓂᐊᖅᐸᑦᑎᒋᑦ ᑕᒪᓐᓇ 

ᓯᕗᒧᐊᖕᓂᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 995 - 6(2): ᑐᓂᔭᐅᓲᓄᑦ ᐃᑲᔪᖅᓲᑎᓪᓗ ᐊᑐᖅᑐᐊᒐᑦ ᑮᓇᐅᔭᓄᑦ ᐊᑐᐊᒐᖓᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓕᕆᓂᕐᒧᑦ ᒥᓂᔅᑕ. ᑖᒃᑯᐊ ᓄᓇᕗᑦ ᑮᓇᐅᔭᐃᑦ 

ᑐᓂᔭᐅᖃᑦᑕᖅᑐᐃᑦ ᑮᓇᐅᔭᓕᐅᙱᑦᑐᐃᑦ ᑲᑐᔾᔨᖃᑎᒌᖑᔪᐃᑦ. ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᑲᑐᔾᔨᖃᑎᒌᑦ 

ᑮᓇᐅᔭᓕᐅᙱᖦᖢᑎᑦ ᑲᑎᒪᓂᖓᑦ. ᑖᒃᑯᐊ ᒪᑐᐃᖓᔪᒥᒃ ᓄᓇᕗᑦ ᒐᕙᒪᒃᑯᖏᖕᓄᑦ ᑎᑎᕋᓚᐅᖅᑐᐃᑦ ᒪᑐᐃᖓᔪᒥᒃ. 

ᓴᖅᑭᔮᖅᑐᖅ ᑕᖅᑳᓂ.  

 

ᑖᒃᑯᐊ ᑲᑐᔾᔨᖃᑎᒌᖑᔪᐃᑦ ᑲᑎᒪᔨᖏᑦ ᐱᓕᕆᔪᐃᑦ. ᑖᒃᑯᐊ ᐊᔾᔨᒌᙱᑦᑐᐃᑦ ᑲᑐᔾᔨᖃᑎᒌᑦ ᑭᒡᒐᖅᑐᖅᑕᐅᔪᐃᑦ. 

ᐊᓯᔾᔩᖃᑦᑕᕐᒪᑕ ᐃᓅᓯᕆᔭᐅᔪᓂᒃ. ᒥᓂᔅᑕᒧᑦ, ᓇᓗᓇᐃᖅᓯᔪᓐᓇᖅᐹ ᑕᒡᕗᖓ ᑖᒃᑯᐊ ᖃᖓ ᑭᐅᔭᐅᓇᔭᕐᒪᖔᑖ 

ᑕᒪᓐᓇ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ. 

  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. ᐄ’, ᑕᐃᓐᓇ ᑎᑎᖅᑲᖅ ᑕᑯᓚᐅᖅᑕᕗᑦ ᒐᕙᒪᒃᑯᓐᓃᑦᑐᓪᓗ. 

ᑮᓇᐅᔭᓂᑦ ᑐᓂᓯᖃᑦᑕᖅᑐᐃᑦ ᒐᕙᒪᒃᑯᑦ. ᑕᐃᑲᓂ ᐱᑕᖃᕐᒪᑦ ᓴᖅᑭᖁᔭᐅᔪᐃᑦ. ᐅᖃᖅᑏ, ᑕᒪᓐᓇ 

ᑲᑎᒪᔨᕋᓛᖃᕐᒥᖕᒪᑦᑕᐅᖅ ᑖᒃᑯᐊ ᐱᓕᕆᐊᖃᖅᑐᐃᑦ ᑕᐃᒃᑯᓂᖓ ᓴᖅᑭᖁᔭᐅᔪᓂᑦ ᑕᒪᓐᓇ ᓂᕆᐅᖕᓇᖅᑐᖅ ᑖᒃᑯᐊ 

ᐊᐅᓚᑦᓯᔩᑦ ᑲᑎᒪᔨᖏᖕᓄᐊᕐᓗᑎᑦ ᐱᓇᓱᐊᕈᓰᑦ ᖃᐃᔪᓂᒃ.  

 

ᑕᐃᑲᙵᑦ ᐱᔪᐃᑦ. ᑕᑯᔪᒪᓐᓇᕋᔭᖅᑐᖅ ᖁᕕᐊᓇᖅ ᐊᔪᙱᓕᖅᐸᑦ ᑕᐃᑲᓂ ᓴᖅᑭᑦᑎᓛᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᖁᕕᐊᓱᒃᑐᖓ ᒐᕙᒪᒃᑯᑦ ᑖᒃᑯᐊ ᒥᓂᔅᑕᐃᑦ 

ᑐᖏᓕᖏᖕᓄᑦ ᑭᐅᒡᔪᑎᒃᓴᓂᑦ ᐱᓕᕆᐊᖃᖅᑐᐃᑦ. ᑖᒃᑯᐊ ᑐᒃᓯᕋᖅᑐᐃᑦ ᑕᐃᑲᙵᑦ ᒐᕙᒪᒃᑯᓐᓂ ᑭᐅᓗᑎᒃ. 2023 

ᑕᐃᓐᓇ ᑮᓇᐅᔭᐃᑦ ᐊᔪᕐᓇᕈᑕᐅᔪᐃᑦ ᑮᓇᐅᔭᓕᐅᙱᑦᑐᓄᑦ ᑲᑐᔾᔨᖃᑎᒌᖑᔪᓄᑦ. 

 

ᐅᖃᖅᑏ, ᑖᒃᑯᐊ ᑲᑐᔾᔨᖃᑎᒌᑦ ᐅᓂᒃᑳᖓ ᑖᒃᑯᐊ ᖃᐅᔨᒋᐊᖅᑕᐅᓯᒪᔪᖅ ᖃᖓ ᐊᑭᓕᖅᑕᐅᖃᑦᑕᕐᒪᖔᑖ ᑲᓇᑕᐅᑉ 

ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᑕᒪᓐᓇ ᐊᔪᕐᓇᖅᑐᒃᑰᕈᑕᐅᓕᖃᑦᑕᕐᒪᑦ ᑮᓇᐅᔭᖅ. ᑖᒃᑯᐊ ᒫᓐᓇ 

ᑲᑐᔾᔨᖃᑎᒌᖑᔪᐃᑦ ᐱᓕᕆᖃᑎᒌᑦᑐᐃᑦ ᖃᓄᖅ ᑖᒃᑯᐊ 12-ᖑᔪᐃᑦ ᓴᖅᑭᖁᑕᐅᔪᐃᑦ. 

 

ᒥᓂᔅᑕ ᐊᐱᕆᔭᐅᓚᐅᕐᒪᑦ ᑖᓐᓇ ᐊᕐᕌᓂ ᓄᕖᕝᕙ 1, 2023, ᒪᓕᒐᓕᐅᖅᑎ ᑕᓯᓗᖕᒧᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐅᑉᓗᒥᒧᑦ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᑭᐅᓇᓱᖦᖢᒋᑦ ᑖᒃᑯᐊ ᓴᖅᑭᖁᔭᐅᔪᐃᑦ 

ᑮᓇᐅᔭᓕᐅᙱᑦᑐᐃᑦ ᑲᑐᔾᔨᖃᑎᒌᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓕᕆᔨᒃᑯᑦ ᑖᒃᑯᐊ ᑮᓇᐅᔭᐃᑦ 

ᑐᓂᔭᐅᖃᑦᑕᖅᑐᐃᑦ ᐊᐃᑦᑑᓯᐊᑦ ᐊᒻᒪᓗ ᐃᑲᔫᓯᐊᑦ ᑖᒃᑯᐊ ᐱᔾᔪᑎᖃᖅᑐᖅ ᐃᓱᒫᓘᑕᐅᔪᑦ ᑕᕝᕙᙵᑦ 

ᐱᓕᕆᖃᑎᖃᖅᑐᒍᑦ ᒐᕙᒪᒃᑯᑦ ᑕᐃᒃᑯᐊ ᑐᓂᓯᖃᑦᑕᖅᑐᐃᑦ ᐊᔾᔨᒌᙱᑦᑐᐃᑦ ᖃᓄᖅ ᑐᓂᓯᖃᑦᑕᕐᒪᖔᑖ 

ᐊᖏᕈᑎᖏᑦᑕ ᐃᓗᐊᒍᑦ ᑕᒪᓐᓇ ᑲᔪᓯᖕᒪᑦ. 

 

ᖃᓄᑐᐃᓐᓇᖅ ᐱᐅᔪᖅ ᐋᖅᑭᒍᑎᒃᓴᐃᑦ ᖃᓄᑐᐃᓐᓇᖅ ᑕᒪᓐᓇ ᐱᓕᕆᐊᕆᓗᒍ ᐋᖅᑭᒋᐊᕐᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒧᑦ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᒪᔨᒪᖕᒪᑦ ᑖᒃᑯᐊ ᑮᓇᐅᔭᓄᑦ ᐊᑐᐊᒐᐃᑦ ᑎᑎᕋᖅᓯᒪᔪᑦ 

ᐊᑐᖅᑕᐅᖃᑦᑕᕐᒪᑦ ᑖᓐᓇ 801-ᒥ ᑕᐃᑲᓂ. ᑕᒪᓐᓇ ᓄᑖᙳᖅᓯᒪᙱᒻᒪᑦ ᒫᑦᓯ 2011. ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᐸᕐᓇᒃᓯᒪᔭᖓᑦ ᓯᕗᓪᓕᐅᑎᑕᖓᑦ ᓄᑖᙳᖅᑎᓪᓗᒍ ᒐᕙᒪᒃᑯᑦ ᑐᓂᓯᖃᑦᑕᕐᓂᕆᔭᖓᑦ ᓈᓴᐅᑎᓕᒃ 801 ᐃᓗᐊᓂ. 

ᐊᒻᒪ ᐸᕐᓇᒃᓯᒪᔭᖏᑦ ᑖᒃᑯᐊ ᕿᒥᕐᕈᓯᒪᔪᐃᑦ ᐃᖕᒥᓂᒃ ᕿᒥᕐᕈᓪᓗᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓱᓇ ᐊᓯᔾᔨᕋᔭᕐᒪᖔᑖ ᑖᒃᓱᒧᖓ? ᖃᖓ ᐱᓕᕆᐊᖑᓇᔭᕐᒪᖔᖅ ᑮᓇᐅᔭᓄᑦ 

ᐊᑐᐊᒐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᐱᓯᒪᙱᓐᓇᒃᑯ. ᐱᓯᒪᓕᕈᒃᑯ 

ᑐᓂᓛᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 996 - 6(2): ᐃᓐᓇᕆᔭᑦᑕ ᑭᒡᒐᖅᑐᐃᔨᒋᓲᖏᑦ ᑕᕝᕙᓂ ᒪᓕᒐᓕᐅᕝᕕᑦᑎᓐᓂ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᖅᑯᓯᓕᕆᓂᕐᒧᑦ ᒥᓂᔅᑕ. ᐃᓐᓇᐃᑦ ᐅᖃᐅᓯᕝᕕᓖᑦ. ᒥᓂᔅᑕ 

ᑕᒡᕙᓂ ᓇᓗᓇᐃᖅᓯᓚᐅᕐᒪᑦ ᐃᓐᓇᐃᑦ ᐅᐱᕐᖔᖅ ᑕᒪᓐᓇ ᐃᓐᓇᕐᒥᒃ ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᓚᐅᕐᒪᑕ 

ᐃᓚᐅᑎᑦᓯᓂᕐᒥᒃ ᐃᓐᓇᐅᔪᓂᑦ ᑲᑎᒪᕝᕕᐅᑉ ᐃᓗᐊᓂ ᑕᒡᕙᓂ. 

 

ᐅᖃᖅᑏ, ᑕᒪᓐᓇ ᐃᓱᒪᒋᔭᐅᖃᑦᑕᖅᑎᓪᓗᒍ ᐃᓚᐅᑎᑦᓯᓂᖅ ᐃᓐᓇᕐᓂᒃ ᑲᑎᒃᑳᖓᑉᑕ ᐃᖃᓗᒃᑑᑦᓯᐊᕐᒥ 

ᓇᓗᓇᐃᓚᐅᖅᓯᒪᔪᒍᑦ ᐃᖃᓗᒃᑑᑦᓯᐊᕐᒥ 2021, ᑕᒪᓐᓇ ᐃᓐᓇᐃᑦ ᓇᒡᓕᒋᔭᕗᑦ ᑖᒃᑯᐊ ᒐᕙᒪᒃᑯᑦ 

ᐊᐅᓪᓛᕐᓂᕆᔭᖏᑦ. ᒥᓂᔅᑕ ᑕᒡᕙ ᑕᐃᕙᕋ. ᒪᐃ 23-2024 ᐅᖃᖅᑏ ᖃᓄᖅ ᐃᓐᓇᖅ ᓂᕈᐊᖅᑕᐅᓚᐅᖅᐸ 

ᐅᐱᕐᖔᖅ ᐃᑦᓯᕚᖅᑎᓪᓗᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ ᖃᕕᒃ. 

 

ᐊᖓᔪᖅᑳᖅ ᑖᓂᐅ ᖃᕕᒃ (ᑐᓵᔨᑎᒍᑦ): ᖁᔭᓐᓇᒦᕌᓗᒃ, ᐅᖃᖅᑏ. ᐊᒻᒪᓗ ᐊᐱᕆᒻᒪᑦ ᑕᐃᒫᒃ ᖁᔭᓕᕙᕋ. 

ᒪᓕᒐᓕᐅᕐᕕᒻᒥ ᐱᔭᒃᓴᑖᕆᓯᒪᔭᑦᑎᓐᓄᑦ ᐃᓐᓇᑐᖃᕈᑦᑎᐊᐸᓪᓕᐊᖁᓪᓗᒋᑦᑕᐅᖅ ᓯᕗᓪᓕᐅᖃᑕᐅᑎᑕᕗᑦ. 

ᐊᐱᖅᑯᑎᖓ ᑭᐅᓗᒍ ᐃᓐᓇᑐᖃᕐᓂᒃ ᐅᖃᐅᔾᔨᒋᐊᖅᑎ ᐅᕙᓃᔪᔪᖅ ᑲᑎᒪᕐᔪᐊᕐᕕᒻᒥ ᐅᐱᕐᖔᖑᑎᓪᓗᒍ. 

 

ᓂᕈᐊᖅᑕᐅᓚᐅᖅᓯᒪᔪᖅ ᐃᑦᑕᕐᓂᓴᓕᕆᔨᒃᑯᓐᓄᑦ ᐱᖅᑯᓯᓕᕆᔨᒃᑯᓐᓄᑦ. ᑲᔪᓯᒃᑲᓐᓂᕈᑎᖃᔪᙱᓐᓇᑦᑕ 

ᐃᓐᓇᑐᖃᖅᑎᑦᑎᓂᕐᒥᒃ ᐅᕙᓂ ᒪᓕᒐᓕᐅᕐᕕᒻᒥ. ᒪᓕᒐᓕᐅᖅᑎᓕᒫᑦ ᐅᑭᐅᓯᒪᓂᕆᔭᖏᓐᓂᒃ ᑲᑎᒪᓪᓗᑎᑦ 

ᐋᖅᑭᔅᓯᓛᖅᑐᐃᑦ ᐅᕙᓂ ᐃᓐᓇᒻᒪᕆᖃᖃᑦᑕᓂᐊᕐᒪᖔᑕ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᒃ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ ᖁᔭᓐᓇᒦᖅᑲᕋ ᑭᐅᒻᒫᖓ. ᖁᕕᐊᓱᑦᑐᖓ ᑖᓐᓇ 

ᓴᖅᑭᑕᐅᒃᑲᓐᓂᓛᕐᖓᑦ ᐅᑭᐅᒃᑯᑦ ᐃᔅᓯᕙᓂᖃᓕᕈᑦᑕ. ᓱᒻᒪᓄᓇ ᐅᕙᓂ ᐅᑭᐊᔅᓵᒃᑯᑦ ᐃᔅᓯᕙᓂᖃᖅᑎᓪᓗᑕ 

ᓴᖅᑭᑕᐅᕐᓂᙱᓚᖅ ᒪᓕᒐᓕᐅᖅᑎᓕᒫᑦ ᑲᑎᒪᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᖅᑯᓯᓕᕆᔨᒃᑯᓐᓄᑦ, ᐃᑦᑕᕐᓂᓴᓕᕆᔨᒃᑯᓐᓄᑦ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑳᕈᒪᔪᖓ ᒪᓕᒐᓕᐅᕐᕕᒋᒐᔅᓯᐅᒃ 

ᐃᓕᔅᓯᖕᓂ ᖃᐅᔨᒋᐊᖅᑳᕆᐊᖃᕋᔭᕐᒥᒐᑦᑕ ᐊᓪᓚᕕᔅᓯᖕᓄᑦ. ᐅᖃᖅᑏ, ᐅᑭᐊᔅᓵᖅ ᐃᔅᓯᕙᓂᔅᓯᖕᓄᑦ 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓇᑐᖃᖃᕋᓱᐊᕐᓂᖅ ᐊᑭᑐᒻᒪᑦ. ᑎᑭᑎᑦᑎᓂᐊᕈᑦᑕ ᕿᑎᕐᒥᐅᓂ ᑭᕙᓪᓕᕐᒥᓪᓘᓐᓃᑦ ᐊᑭᖃᕋᔭᖅᑐᖅ 

ᑐᔪᕐᒥᔾᔪᑎᖏᓐᓂᓪᓗ ᐊᒻᒪᓗ ᒪᓕᑦᑎᖃᕆᐊᖃᕋᔭᖅᐸᓪᓚᐃᒻᒥᒻᒪᑦ.  

 

ᑖᒃᑯᐊ ᑮᓇᐅᔭᖅᑐᕐᖓᑕ ᖃᐅᔨᓴᖅᑕᐅᒃᑲᓐᓂᕆᐊᓖᑦ ᐃᓐᓇᒻᒪᕆᖃᖃᑦᑕᕈᓐᓇᕐᓂᐊᕐᒪᖔᑦᑕᐃᓛᒃ ᖃᐅᔨᒐᓱᓪᓗᑕ 

ᒪᓕᒐᓕᐅᕐᕕᒻᒥ. ᐊᖏᖅᑕᐅᑉᐸᓂᓛᒃ ᐅᖃᖅᑎᒃᑯᓐᓄᑦ ᐊᖏᖅᑕᐅᑉᐸᑦ. ᐃᓐᓇᒻᒪᕆᖃᖁᔨᓗᓂ ᑲᑎᒪᕐᔪᐊᕐᕕᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔭᐅᕋᑖᙱᒻᒪᑦ ᐊᐱᖅᑯᑎᒋᖅᑲᐅᔭᕋ. ᓱᒻᒪᑦ ᒪᓕᒐᓕᐅᖅᑎᓕᒫᑦ 

ᑲᑎᒪᑎᓪᓗᒋᑦ ᐅᑭᐊᔅᓵᖅ ᒫᓐᓇ ᐃᔅᓯᕙᓂᖃᖅᑎᓪᓗᒋᑦ ᐊᐱᖅᑯᑕᐅᓐᓂᙱᓚᖅ ᓴᖅᑭᑕᐅᓐᓂᙱᓚᖅ?  

 

ᒥᓂᔅᑕᐅᑉ ᑭᐅᔾᔪᑎᖓ ᐃᓱᒪᒋᓪᓗᒍ, ᖃᐅᔨᒪᔪᒍᑦ ᓄᓇᕗᒻᒥ ᐃᖏᕐᕋᔭᒐᓪᓗᓂ ᐊᑭᑐᒻᒪᑦ. ᐃᓐᓇᑐᖃᕈᕋᐃᒻᒪᑕᓗ 

ᒪᓕᑦᑎᖃᕆᐊᖃᓲᖑᒻᒪᑕ ᐃᑲᔪᖅᑎᖓᓂᒃ ᑮᓇᐅᔭᖅᑐᑲᓐᓂᓲᖑᒻᒪᑕ ᖃᐅᔨᒪᔪᒍᑦ, ᑐᔪᕐᒥᔾᔪᑎᖏᑦ ᓂᕆᔾᔪᑎᖏᓪᓗ 

ᐊᑭᑐᔪᒡᒍᑕᐅᒻᒪᑕ ᖃᐅᔨᒪᔭᐃᓐᓇᖅᐳᑦ ᒪᓐᓇ. 

 

ᑐᑭᓯᑦᑎᐊᕈᓐᓃᕋᒪᐃᓛᒃ ᖃᐅᔨᒪᔪᐃᓐᓇᐅᒐᑦᑕ ᑮᓇᐅᔭᖅᑐᕆᐊᖃᓲᖑᒐᑦᑕ ᑕᐃᒫᒃ. ᐅᐱᕐᖔᖅ ᐃᔅᓯᕙᓂᖃᖅᑎᓪᓗᑕ 

ᐃᓐᓇᒻᒪᕆᒻᒥᒃ ᐅᖃᐅᔾᔨᒋᐊᖅᑎᐅᓂᐊᖅᑐᒥᒃ ᑎᒃᑯᐊᖅᓯᓯᒪᔪᔪᓯ. ᖃᐅᔨᒪᔪᔅᓴᒥᓂᐅᒐᓗᐊᑦ ᑮᓇᐅᔭᖅᑐᑲᓐᓂᓛᕐᖓᑦ 

ᐃᓐᓇᑐᖃᕐᒥᒃ ᐅᖃᐅᔾᔨᒋᐊᖅᑎᖃᕈᒪᓐᓂᕈᑦᑕ ᐅᕙᒍᑦ ᐊᕕᑦᑐᖅᓯᒪᓂᕆᔭᖓᓂᒃ. 

 

ᑭᖑᓪᓕᕐᒥᓪᓕ ᐊᐱᖅᑯᑎᒋᓕᖅᑲᕋ. ᓄᓇᕗᒻᒥ ᐃᓐᓇᑐᖃᕐᓂᒃ ᐅᖃᐅᔾᔨᒋᐊᖅᑎᖃᖃᑦᑕᓂᐊᖅᑲᑕ ᑲᑎᒪᕐᔪᐊᕐᕕᒻᒥ 

ᑕᖅᑲᐅᖓ ᑐᔅᓯᕋᓛᖅᑭᓰ ᐱᒍᒪᔪᖃᕐᒪᖔᖅ ᐃᓐᓇᑐᖃᕐᓂᒃ ᑕᕝᕙᓂ ᐅᖃᐅᔾᔨᒋᐊᖅᑎᐅᖃᑦᑕᕐᓗᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᖅᑯᓯᓕᕆᔨᒃᑯᓐᓄᑦ, ᐃᑦᑕᕐᓂᓴᓕᕆᔨᒃᑯᓐᓄᑦ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑖᓐᓇ ᐱᐅᔪᐊᓗᒃ ᐃᒫᖔᖁᔨᓂᖓ. 

ᐃᓐᓇᒻᒪᕆᖃᒃᑲᓐᓂᖃᖁᔨᓗᓂ ᐅᕙᓂ. ᐱᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓃᙶᕋᔭᕐᖓ ᐅᖃᖅᑎᐅᑉ 

ᐱᔪᓐᓇᐅᑎᖓ ᖃᐅᔨᒪᒋᐊᖃᕋᑦᑎᒍᑦ ᐃᓐᓇᑐᖃᕐᒥᒃ ᑕᕝᕗᙵᖅᑎᑦᑎᒍᓐᓇᕐᖓᑦ ᑕᐃᒪᐃᒋᐊᖃᖅᑲᑦ. 

ᒪᓕᒐᓕᐅᖅᑎᓕᒫᖑᓗᑕ ᐅᖃᐅᓯᕆᑦᑎᐊᕆᐊᓕᕗᑦ ᑕᒪᓐᓇ.  

 

ᒪᒥᐊᓇᖅ, ᐄᓛᒃ ᐊᑭᑐᒻᒪᓂᓛᒃ ᖃᐅᔨᓴᖅᑕᐅᖅᑳᕆᐊᖃᕐᓂᐊᕐᖓᑦ ᐃᓐᓇᒻᒪᕆᒻᒥᒃ ᓯᓚᑎᑦᑎᓃᙶᖅᑐᒥᒃ ᐃᖃᓗᐃᑦ. 

ᑕᕝᕗᙵᖅᑎᑦᑎᒋᐊᔅᓴᖅ ᖃᐅᒪᔨᒐᓗᐊᖅᑐᖓ ᐃᓐᓇᒻᒪᕆᒃ ᑭᕙᓪᓕᕐᒥᐅᑕᖅ ᕿᑎᕐᒥᐅᑕᕐᓘᓐᓂᑦ ᐱᐅᒐᔭᕐᖓᑦ 

ᑕᐃᒪᐃᑦᑐᒥᒃ ᑕᒪᐅᙵᖅᑐᖃᕈᓐᓇᖅᑲᑦ ᑖᓐᓇᓗ ᑲᔪᓯᑎᑕᐅᒋᐊᕈᓐᓇᖅᑲᑦ.  

 

ᐊᐱᖅᑯᑎᑎᑦ ᑖᒃᑯᐊ ᖃᐅᔨᓴᕆᐊᒃᑲᓐᓂᕐᓂᐊᖅᑲᒃᑲ ᐃᖅᑲᓇᐃᔭᖅᑎᒃᑲᓗ ᒪᓕᒐᓕᐅᖅᑎᐅᖃᑎᒃᑲᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒎᑉ ᒪᓕᒐᓕᐅᖅᑎᖓ, ᒥᔅ ᖁᐊᓴ. 

 

ᐊᐱᖅᑯᑦ 997 - 6(2): ᐸᓖᓯᒃᑯᑦ ᐱᓕᕆᕝᕕᒋᓲᖏᓐᓂᒃ ᐸᐃᑉᐹᓕᕆᔨᒋᓲᖏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᓄᓇᕗᒻᒥᐅᑦ, ᑲᑎᒪᔨᐅᖃᑎᒃᑲᓗ. ᓇᖏᖅᓯᔪᖓ ᐅᓪᓛᖅ 

ᐊᐱᖅᓱᕈᒪᓪᓗᖑ ᒥᓂᔅᑕᐅᔪᖅ ᒪᓕᒐᓕᕆᓂᕐᒧᑦ. ᖃᐅᔨᒪᒐᑦᑕ ᓄᓇᓖᑦ ᐊᑕᖏᖅᖢᑎᒃ ᐸᓖᓯᒃᑯᖏᑦ 

ᑎᑎᕋᕐᕕᖃᐅᕐᒪᑕ. ᐅᖃᐅᑎᔪᓐᓇᖅᐹᑎᒍᖅᑲᐃ ᖃᔅᓯᑦ ᑎᑎᕋᕐᕖᑦ ᐃᓄᖕᓂᒃ ᑎᑎᕋᖅᑎᖃᕐᒪᖔᖏᖕᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓈᓴᐅᑎᖐᓐᓇ ᐱᓯᒪᔭᐅᒐᓗᐊᖅ 

ᒫᓐᓇ ᓇᓂᑲᐅᑎᒋᙱᓐᓇᒃᑯ. ᓇᓂᒍᒃᑯ ᐅᖃᐅᓯᕆᑦᑎᐊᕈᓐᓇᕐᓂᐊᖅᓱᒍ. ᑭᓯᐊᓂ ᐃᖅᑲᓇᐃᔭᖅᑎᖃᐅᖅᑐᑦ 

ᐃᓚᖏᑦ ᐸᓖᓰᑦ ᐃᓄᒃᑎᑑᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᒃ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᐄ’, ᖃᐅᔨᒪᔪᒍᑦ ᐃᓄᖕᓂᒃ ᐸᓖᓯᑕᖃᐅᖅᑑᒐᓗᐊᖅ ᑭᓯᐊᓂ 

ᑎᑎᕋᕐᕕᖕᒥ ᑭᐅᔨᐅᖃᑦᑕᕈᓐᓇᕋᔭᖅᑐᒥᒃ ᐅᖄᓚᐅᑎᓂᓪᓘᓐᓃᑦ ᐅᕝᕙᓘᓐᓃᑦ ᖃᓪᓗᓇᐅᔭᕈᓐᓇᙱᑦᑐᒍᑦ 

ᖃᓪᓗᓇᐅᔭᒡᒐᖅᑐᓄᓪᓗ ᐃᑲᔪᖃᑦᑕᕋᔭᖅᑐᒥᒃ ᑕᐃᒪᓐᓇᐃᑦᑐᓂᒃ ᐱᑕᖃᕐᒪᖔᖏᖕᓂᒃ ᑐᑭᓯᔪᒪᒐᓗᐊᖅᖢᒍ? 

ᐃᓄᒃᑑᕈᓐᓇᙱᑦᑐᓂᒃ ᐱᑕᖃᖅᐸᑦ ᓄᓇᓕᖕᓂ, ᓄᓇᓖᑦ ᐸᓖᓯᒃᑯᖏᖕᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐄ’, ᐃᓚᖏᑦ ᐸᓖᓯᒃᑯᑦ 

ᐃᖅᑲᓇᐃᔭᖅᑎᖃᖅᑐᐃᑦ ᐃᓄᒃᑎᑑᖅᑐᓂᒃ. ᑕᐃᒃᑯᐊ ᑭᐅᔨᐅᖃᑦᑕᖅᓱᑎᓪᓗ ᐊᒻᒪᓗ ᑕᕝᕙᓂ ᐃᓄᒃᑎᑑᕈᓐᓇᖅᓱᑎᒃ 

ᐱᑕᖃᖅᑐᖅ. ᖃᑦᓯᐅᓂᖏᖕᓂᒃ ᐊᒻᒪᓗ ᓇᒦᓐᓂᖏᖕᓂᒃ ᐸᐃᑉᐹᒐᓵᓗᓐᓃᕙᖓ ᕿᓂᕋᓗᐊᕋᒪ ᓇᓂᓐᓂᕈᒃᑯ 

ᐅᖃᐅᓯᕆᑦᑎᐊᕈᓐᓇᕐᓂᐊᕆᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ, ᒥᓂᔅᑕ. ᑕᐃᒃᑯᐊ ᑎᑎᕋᕐᕕᖕᓂ ᓄᓇᓕᖕᓂ ᐃᓄᒃᑕᖃᐅᙱᑦᑐᐃᑦ 

ᐱᑕᖃᓕᖅᑎᑕᐅᓇᓱᐊᕐᓂᕐᒧᑦ ᐃᓱᒪᒃᓴᖅᓯᐅᕈᑕᐅᓯᒪᕚᑦ? ᑖᒃᑯᐊ ᐸᓖᓯᒃᑯᑦ ᑐᙵᕕᓪᓗᐊᑕᐅᖃᑦᑕᕐᓂᖏᖕᓄᑦ 

ᐃᓄᖕᓄᑦ ᐃᑲᔪᖅᑕᐅᔪᒪᔪᓄᑦ ᐃᑲᔪᖅᑕᐅᔭᕆᐊᓕᖕᓄᒡᓗ. ᐊᑲᐅᙱᓕᐅᕈᑎᐅᓲᖑᒻᒥᖕᒪᑦ ᐃᓄᒃᑐᑦ 

ᐅᖃᕈᓐᓇᖅᑐᖅᑕᖃᙱᑦᑎᓪᓗᒍ ᐊᖅᑯᑎᖃᕐᓗᑎᑦ ᑭᓯᐊᓂᐅᖃᑦᑕᕐᓂᖏᖕᓄᑦ. ᑖᒃᑯᐊ ᑎᑎᕋᕐᕕᐅᔪᐃᑦ ᐸᓖᓯᒃᑯᑦ 

ᑎᑎᕋᕐᕕᖏᑦ ᓄᓇᓕᖕᓂ ᐊᑕᖏᕐᓗᑎᑦ ᐃᓄᒃᑎᑑᕈᓐᓇᖅᑐᓂᒃ ᐱᑕᖃᓕᖁᔨᓂᕐᒧᑦ ᐃᓱᒪᒃᓴᖅᓯᐅᕈᑕᐅᓯᒪᕚ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐄ’, ᑖᓐᓇ 

ᐸᕐᓇᒃᐸᓪᓕᐊᖏᓐᓇᖅᓱᑎᒍᑦ ᐊᒻᒪᓗ ᑮᓇᐅᔭᓂᑦ ᑐᔅᓯᕋᖅᐸᓪᓕᐊᓕᕋᐃᒐᑦᑕ ᑖᒃᑯᐊ ᐃᓚᒋᔭᐅᖃᓯᐅᑎᖃᑦᑕᕐᒪᑕ. 

ᑕᒪᒃᑯᐊ ᓄᓇᓕᓕᒫᓄᑦ ᐃᓗᐊᕋᔭᖅᑰᔨᒐᓗᐊᖅᓱᓂ. 

 

ᑭᓯᐊᓂ ᑖᓐᓇ ᐸᓖᓯᒃᑯᑦ ᐱᓕᕆᐊᖓᖕᓂᒃ ᐃᓚᓯᕙᓪᓕᐊᓚᐅᖅᑐᐃᑦ ᑖᒃᑯᐊ ᐃᓄᒃᑎᑑᖅᑐᓂᑦ ᐃᑲᔪᕈᓐᓇᖅᑐᓂᒃ 

ᑕᕝᕙᓂ ᐸᓖᓯᒃᑯᑦ ᐊᓪᓚᕝᕕᖏᖕᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 998 - 6(2): ᐃᓐᓇᕆᔭᑦᑕ ᓄᓇᓯᐅᑎᒃᑰᕈᑎᖏᓄᑦ ᐃᓱᒫᓘᑎᐅᔪᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᒃᕼᐃ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᓱᕈᒪᔪᖓ 

ᓯᕗᓕᖅᑎᒧᑦ ᐃᓐᓇᑐᖃᐃᑦ ᓄᓇᓯᐅᑎᖏᖕᓄᑦ ᐊᐱᖅᑯᑎᖃᒃᑲᓐᓂᕐᓗᖓ ᑭᐅᔭᐅᑦᑎᐊᖃᑦᑕᓚᐅᙱᓐᓇᒪ. 

ᖃᐅᔾᔨᐊᓪᓚᓚᐅᕋᒪ ᑭᐅᔭᐅᔾᔮᙱᓐᓇᒪ. ᐃᑉᐸᔅᓴᖅ ᐅᖃᖃᑎᖃᑐᐃᓐᓇᖅᑐᖓ ᒥᓂᔅᑕ ᔪᐊᓇᓯᒥᒃ ᐊᐱᕆᓚᐅᕋᒃᑯ 

ᑭᒃᑯᓂᒃᑯᐊ ᐱᒋᕙᐃᑦ ᑕᓪᓕᒪᐃᑦ ᐃᓐᓇᖅᓯᐅᑏᑦ ᓄᓇᓯᐅᑏᑦ. ᖁᐊᖅᓵᓚᐅᕋᒪᓕ ᓯᕗᓕᖅᑎᒥᖔᖅ 

ᐊᐱᕆᖁᓚᐅᕐᖔᖓ. 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᕆᔭᐅᔪᖅ ᓂᐅᕕᕐᓂᕐᒧᑦ ᖃᐅᔨᒪᙱᑦᑐᖅ ᑭᒃᑯᓐᓄᑦ ᐱᒋᔭᐅᒻᒪᖔᑕ ᐃᓐᓇᖅᓯᐅᑏᑦ ᓄᓇᓯᐅᑏᑦ. 

ᓯᕗᓕᖅᑎᒧᖔᖅ ᐊᐱᕆᔭᐅᖁᔭᐅᓚᐅᕋᒪ. 

 

ᓯᕗᓕᖅᑎᓕ ᐊᐱᕆᓕᖅᑲᕋ ᑭᒃᑯᓐᓄᑦ ᓇᒻᒥᓂᕆᔭᐅᕙᑦ ᐃᖃᓗᓐᓃᑦᑐᐃᑦ, ᐃᖃᓗᒃᑑᑦᓯᐊᖅ, ᓴᓪᓕᕐᒥ, 

ᑲᖏᖅᖠᓂᕐᒥᓗ, ᐸᓐᓂᖅᑑᕐᒥᓗ ᐃᓐᓇᖅᓯᐅᑏᑦ ᓄᓇᓯᐅᑏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓂᕈᐊᖅᑕᒥᓂᐅᓚᐅᖅᑐᖅ 

ᐅᑭᐅᖅᑕᖅᑐᒥ ᓯᕗᓂᒃᓴᖃᕐᓂᕐᒧᑦ ᐊᔪᙱᑦᑐᑦ ᐱᕙᓪᓕᐊᔪᓕᕆᔨᖏᑦ ᑳᓐᑐᕌᒃᑦ−ᒃᑯᑦ ᐱᓚᐅᖅᑕᖏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕᖃᐃ ᑕᐃᒃᑯᓄᖓ ᓇᒻᒥᓂᕆᔭᐅᓕᖅᑳ ᓄᓇᒃᑰᕈᑎ 

ᐃᓐᓇᖅᓯᐅᑏᑦ, ᐃᓐᓇᑐᖃᕐᓄᑦ ᑐᕌᖓᔪᑦ? ᐊᐱᖅᑯᑎᒋᓕᖅᑭᑦᑖᓯᒪᒐᒃᑯ ᓂᐅᕕᐊᒥᓂᐅᔫᔮᓚᐅᕐᖓᑕ ᒐᕙᒪᒃᑯᑦ 

ᐃᑲᔫᑎᖃᖅᑐᑎᒃ ᐊᐅᓚᒍᑎᔅᓴᓂᒃ ᐋᖅᑭᐅᒪᒍᑎᔅᓴᓂᒃ ᐊᖏᖃᑎᒌᒍᑎᑎᒍᑦ ᑐᓂᔭᒥᓂᐅᒻᒪᑕ. 

ᐊᖏᖃᑎᒌᒍᑎᑕᖃᕋᐃᒻᒪᑦ ᑮᓇᐅᔭᖅᑖᑎᑦᑎᓂᐊᕐᓗᓂ ᐊᑎᓕᐅᓲᖑᒻᒪᑕ ᐊᑎᓕᐅᑦᑕᖅᑯᐃᑦ ᐅᑯᓂᖓ 

ᐱᓕᕆᖁᔭᐅᓪᓗᑎᒃ.  

 

ᐊᖏᖃᑎᒌᒍᑎᑕᖃᖅᑳ ᓄᓇᒃᑰᕈᑏᑦ ᐃᓐᓇᕐᓄᑦ ᑐᕌᖓᔪᑦ ᐊᑐᖅᑕᐅᒍᓐᓇᖅᓯᓂᖓᓂᒃ ᔮᓐᓄᐊᕆ 1, ᑏᓰᕝᕙ 1, 

ᖃᖓ ᐱᒋᐊᕋᔭᖅᑲᑦ? ᑕᐃᑲᓂ ᐃᑲᔪᕐᓂᐊᕐᓗᓯ ᑮᓇᐅᔭᖅᑎᒍᑦ ᐊᖏᖃᑎᒌᒍᑎᖓᓂᒃ ᖃᓄᐃᓕᖓᓂᖅᑲ, ᖃᖓ 

ᐃᓐᓇᑐᖃᕐᓄᑦ ᐊᑐᖅᑕᐅᒍᓐᓇᖅᓯᓛᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᖓᑦ ᑕᐃᒫᒃ. ᐃᑉᐸᔅᓴᖅ ᐅᖃᓚᐅᕋᒪ ᐅᖃᐅᔾᔭᐅᓚᐅᕋᑦᑕ ᒪᓕᒐᓕᐅᖅᑎᐅᖃᑎᑦᑎᓐᓄᑦ ᐱᕙᓪᓕᐊᔾᔪᓯᖅ 

ᐊᑐᖅᑕᒥᓂᖅ ᑐᓂᕐᕈᑎᓄᑦ ᐊᖏᖃᑎᒌᒍᑎᑎᒍᓪᓗ ᑮᓇᐅᔭᓄᑦ ᐃᑲᔫᑎᑎᒍᑦ ᑐᓂᔭᒥᓂᐅᔪᖅ.  

 

ᑕᐃᓐᓇᓗ ᑳᓐᑐᕌᒃᒥᑦ ᓵᓚᓕᒥᓂᖅ ᐅᑭᐅᖅᑕᖅᑐᒥ ᓯᕗᓂᒃᓴᒥᒃ ᐱᓕᕆᔪᓐᓇᑦᑎᐊᕐᓂᕐᒧᑦ 

ᐱᕙᓪᓕᐊᔪᓕᕆᔨᒃᑰᓐᓂᕐᖓᑕ. ᑕᐃᒫᒃ ᓇᓗᓇᐃᖅᓯᓯᒪᒐᑦᑕ ᑐᓴᖅᑕᐅᑎᑦᑎᒐᑦᑕ ᐊᐅᓚᒋᐊᕈᓐᓇᖅᓯᓂᐊᖅᑐᐃᒡᒎᖅ 

ᐊᕐᕌᒍᒥ ᓄᑖᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᖁᓇᑦᑕᕋᓗᐊᖅᑯᑦ ᓄᑖᖅ ᐊᕐᕌᒍᒦᓛᒃ ᔮᓐᓄᐊᓕᒥ ᐄᐳᕈ 1-

ᒥᐅᖏᑦᑐᖔᖅ ᑮᓇᐅᔭᓕᕆᔪᑎ ᐊᕐᕌᒍᖓᑕ ᐱᒋᐊᙵᕐᓂᖓᓂᐅᙱᑦᑐᖅ ᐃᖏᕐᕋᓯᖁᓇᖅᑐᖅ.  

 

ᒐᕙᒪᒃᑯᑦ ᐊᖏᖃᑎᒌᒍᑎᑎᒍᑦ ᑐᓂᓯᒃᑲᓐᓂᓛᕆᕙᑦ ᐊᖏᖃᑎᒌᒍᒻᒥᑦ ᐊᐅᓚᑦᑎᓂᕆᒐᔭᖅᑕᖏᓐᓄᑦ ᐊᒻᒪᓗ 

ᐊᑭᓖᒃᑲᓂᕐᒥᓗᑎᒃ ᐃᓯᖅᓯᒪᕕᔅᓴᖓᓄᑦ ᐊᑭᓕᖅᓱᐃᓗᑎᓪᓗ ᐊᖁᑎᖏᓐᓂᑦ ᐊᑭᓕᖅᓱᐃᓗᑎᓪᓗ 

ᒑᓯᑖᕈᑎᔅᓴᖏᓐᓂᒃ ᓇᓪᓕᐅᒃᑯᒫᖅᑖᕈᑎᔅᓴᖏᓐᓂᓪᓗ.  

 

ᑖᒃᑯᐊᓕᒫᖅ ᐱᓕᕆᐊᖑᓯᒪᓕᖅᑳᑦ ᑳᓐᑐᕌᒃᑖᖅᑎᑕᒥᓂᐅᔪᒧᑦ ᓇᒻᒥᓂᖃᐅᑎᓕᒻᒧᑦ? ᐅᕝᕙᓘᓐᓃᑦ ᑕᐃᒃᑯᐊ ᓇᒻᒥᓂᖅ 

ᐊᐅᓚᑦᑎᖃᑦᑕᓂᐊᖅᑲᑦ ᐋᖅᑭᐅᒪᑎᑦᑎᓗᑎᓪᓗ, ᐅᕝᕙᓘᓐᓃᑦ ᒐᕙᒪᒃᑯᑦ ᐊᖏᖃᑎᒌᒍᒻᒥᑦ 

ᓴᖅᑭᓯᒃᑲᓐᓂᕆᐊᖃᓛᖅᑲᑦ ᐊᐅᓚᑕᐅᓂᔅᓴᖏᓐᓂᑦ ᑖᒃᑯᐊ ᐃᓐᓇᕐᓄᑦ ᑐᕌᖓᔪᖅ ᓄᓇᓯᐅᑎ? ᖁᔭᓐᓇᒦᒃ, ᐅᖃᖅᑏ. 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᖓᑦ. ᑕᐃᓐᓇ ᑳᓐᑐᕌᒃᑖᖅᓯᒪᔪᖅ ᑕᒪᒃᑯᓂᖓ ᑲᒪᒋᐊᖃᕋᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᖁᕐᓗᖅᑑᖅ ᒪᓕᒐᓕᐅᖅᑎᖓ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 999 - 6(2): ᐃᖏᕐᕋᔪᓕᕆᔨᒃᑯᑦ ᓄᓇᓯᐅᑎᓕᕆᔨᑦ ᐊᒡᒍᖅᓯᒪᕝᕕᖓ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ ᑐᕌᖓᙳᓱᑦᑐᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ ᒥᓂᔅᑕᒧᑦ. ᐊᐱᖅᑯᑎᖃᒃᑲᓐᓂᕈᒪᒐᒪ ᓄᓇᓯᐅᑏᑦ ᓄᓇᓯᐅᑎᓕᕆᕝᕕᐅᔪᓂᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐃᓱᒫᓗᑎᖃᕐᓂᕋᖃᑦᑕᕐᖓᑕ ᑭᖑᕙᕐᓂᕆᖃᑦᑕᖅᑕᖏᓐᓂᒃ 

ᐊᖁᑦᑐᖅᓯᐅᑎᑖᕋᓱᐊᖅᑐᑎᒃ ᐊᒻᒪ ᑭᒃᑰᒻᒪᖔᑕ ᓇᓗᓇᐃᖅᑐᖅᓯᐅᑎᑖᕋᓱᑦᑐᑎᒃ.  

 

ᒥᓂᔅᑕ ᖃᐅᔨᒪᒻᒪᑦ ᑕᐃᒪ ᑖᔅᓱᒪ ᐱᓕᕆᕕᖓᑕ ᐱᓕᕆᐊᔅᓴᓄᑦ ᐸᕐᓇᐅᑎᖓᑕ ᐃᓚᖓ ᓯᕗᓪᓕᐅᑎᑕᖓ 

ᐃᒪᐃᓕᖓᒻᒪᑦ, ᐅᖃᓕᒫᕐᓗᒋᑦ: ᕿᒥᕐᕈᓗᑎᒃ ᐊᐅᓚᑦᑎᐊᕋᓗᐊᕐᒪᖔᖅ ᓄᓇᓯᐅᑎᓄᑦ ᑎᑎᕋᖅᑕᐅᕕᐅᔪᖅ 

ᑳᓐᑐᕌᒃᖓ ᓄᖑᓚᐅᙱᓐᓂᖓᓂ, ᓅᕖᕝᕙ 2024-ᒥ.  

 

ᐅᖃᖅᑏ, ᐅᓪᓗᒥ ᐊᐱᕆᕗᖓ ᐃᓛᒃ ᑕᖅᑭᖅ ᐱᒋᐊᓕᑕᐃᓐᓇᕐᖓᑦ ᒥᓂᔅᑕ ᓇᓗᓇᐃᖅᓯᒍᓇᖅᑳ ᖃᓄᖅ 

ᐋᖅᑭᔅᓯᓯᒪᒻᒪᖔᖅ ᐱᓕᕆᕕᖓ ᐱᓪᓗᒋᑦ ᒫᓐᓇ ᓄᓇᓯᐅᑎᓄᑦ ᑎᑎᕋᕐᕕᐅᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ 

ᐊᖁᑦᑐᖅᓯᐅᑎᓕᕆᔨᒃᑯᑦ ᐃᓅᕕᒥᓂᖅᓯᐅᑎᓂᓪᓗ ᑲᒪᕙᑦᑐᑦ ᐊᕐᕌᒎᑉ ᐅᖓᑖᓄᑦ ᐱᓕᕆᑦᓯᐊᖅᓯᒪᓕᕐᓂᖓᑦ 

ᑐᓴᖅᔪᓯᕈᑎᒋᕙᑦᑕᒥᓐᓂᒃ ᐃᑲᔪᕋᓱᑉᐸᑦᑐᑎᓪᓗ ᐃᓛᒃ ᐃᑲᔪᖅᑕᐅᕙᑦᑐᑎᒃ ᒐᕙᒪᒃᑯᑦ ᑐᓴᐅᑎᓕᕆᔨᖓᓂᒃ ᑕᒪᒃᑯᐊ 

ᑐᒃᓯᕋᖅᑐᑦ ᑐᖅᑯᖅᑕᐅᕙᖁᓪᓗᒋᑦ ᖃᕆᑕᐅᔭᕐᒧᑦ ᐅᑭᐅᑦ ᐱᖓᓱᓄᑦ ᐅᑎᖅᑕᕐᕕᐅᓇᔭᖅᑐᓂᒃ.  

 

ᑭᓇᑐᐃᓐᓇᖅ ᖃᓄᐃᒍᑎᖃᕈᓂ ᐃᓇᑉᐸᒃᑲ ᐃᖅᑲᓇᐃᔭᖅᑎᑎᓐᓄᑦ ᖃᐅᔨᒋᐊᕐᓗᑎᒃ ᑐᓴᖅᑎᑕᐅᒋᐊᕈᒪᓗᑎᒃ 

ᑐᒃᓯᕋᕈᑎᒋᓯᒪᔭᖓ ᑕᑕᕆᓯᒪᔭᖓ ᐱᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᖃᐅᔨᒪᒻᒪᑦ ᒐᕙᒪᒃᑯᑦ ᑐᓴᖅᑎᑦᑎᕋᑖᔪᒻᒪᑕ ᑖᒃᑯᐊ 

ᑎᒥᐅᔪᖁᑎᖏᑦ ᐊᓯᔾᔩ, ᐃᓂᓪᓚᒋᐊᓚᖓᓕᕐᒪᑕ ᐱᒋᐊᕐᓗᒍ 2025-2026. ᑕᒪᓐᓇ ᐃᓂᓪᓚᒋᐊᕆᓂᕆᔭᖓ 

ᐊᓯᔾᔨᕆᐊᕐᓗᑎᒃ ᐊᑦᑐᐃᓚᖓᒻᒪᑦ ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓂᒃ.  

 

ᒥᓂᔅᑕᐅᔪᖅ ᐅᖃᕈᓐᓇᖅᐹ ᑭᓱᑦ ᐊᓯᔾᔨᖅᑕᐅᓂᐊᖅᐸᑦ ᐃᓂᓪᓚᖓᓂᕆᔭᖓᓂᒃ ᐊᖁᑦᑐᖅᓯᐅᑎᓕᕆᔨᒃᑯᑦ ᐊᒻᒪᓗ 

ᐅᖃᕈᓐᓇᖅᐸᒃᑲ ᑖᒃᑯᐊ ᕿᑎᕐᒥᐅᓃᙱᑦᑐᑦ ᓄᓇᓕᒻᒧᑦ ᓇᓕᐊᓐᓄᑦ ᓅᑕᐅᒐᔭᕐᓂᖏᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒫᓐᓇ ᑐᓴᕈᑎᐅᕋᑖᔪᔪᖅ 

ᐃᓂᓪᓚᒋᐊᕐᓂᐊᓕᕐᓂᕗᑦ ᐊᓯᐊᓂᒃ ᑕᐃᒪᐃᓕᐅᖅᐳᑦ ᐃᓱᐊᕐᓂᖅᓴᐅᓂᐊᖅᓕᖅᑐᓂ ᓄᓇᕗᒻᒥᐅᓄᑦ.  



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᓴᖅᑭᕆᐊᓛᖅᑕᕗᑦ ᓄᓇᕗᒻᒥ ᐱᔨᑦᓯᕈᑦ ᑖᒃᑯᐊ ᐊᖁᑦᑐᖅᓯᐅᑎᓕᕆᔨᒃᑯᑦ ᐃᓚᒋᔭᐅᓛᐅᖅᑐᑦ 

ᐱᓕᕆᖃᑎᒌᑦᑐᐃᓐᓇᐅᕗᒍᑦ ᐃᖅᑲᓇᐃᔮᒥᒃ ᐊᒃᑐᖅᑕᐅᔪᖃᔾᔮᖏᑦᑐᖅ ᐃᓂᓪᓚᑦᑎᕆᑎᓪᓗᑕ 

ᑐᑭᒧᐊᒃᑎᒋᐊᑐᐃᓐᓇᕐᓂᐊᖅᑕᕗᑦ ᐊᔾᔨᒋᙱᑕᖏᓐᓄᑦ ᑎᒥᐅᔪᓄᑦ.  

 

ᑖᒃᑯᐊᓗ ᐊᖁᑦᑐᖅᓯᐅᑎᓕᕆᔨᒃᑯᑦ ᐱᓪᓗᒋᑦ ᐅᑭᐅᑦ ᖃᑦᓯᑦ ᐊᓂᒍᓵᖅᑐᑦ, ᐅᑭᐅᑦ ᒪᕐᕉᒃ ᐊᓂᒍᖅᐳᑦ ᑖᒃᑯᐊ 

ᐃᖅᑲᓇᐃᔮᑦ ᐃᓐᓄᑦᑕᐅᕙᓪᓕᐊᓯᒪᓕᖅᑐᑦ. ᐅᖅᓱᖅᑑᒥ ᐱᖓᓱᑦ ᕿᑎᕐᒥᐅᓄᑦ ᐃᖅᑲᓇᐃᔮᖑᔪᑦ 

ᐊᖁᑦᑐᖅᓯᐅᑎᓕᕆᔨᒃᑯᓐᓂᒃ ᑖᒃᑯᐊᓗ ᐅᖅᓱᖅᑑᒥ ᓅᔾᔮᖏᑦᓱᑎᒃ ᐃᓂᒋᔭᐅᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓂᒃ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᑭᐅᔪᓪᓗ. ᒥᓂᔅᑕ ᖃᐅᔨᒪᒻᒪᑦ ᒪᓕᒐᑎᒍᑦ ᒪᓕᒋᐊᖃᕐᒪᑦ 

ᓈᓴᐅᑎᖃᖅᑐᒥᒃ 3.28.1 ᐊᖁᓐᓂᕐᒥᒃ ᐊᑦᑕᓇᖅᑕᐃᓕᓂᕐᒧᑦ ᐱᖁᔭᕐᒥᒃ ᐊᕐᕌᒍᑕᒫᖅᓯᐅᑏᑦ ᓴᖅᑭᑕᐅᓚᐅᕐᒪᑕ 

ᒪᓕᒐᓕᐅᕐᕕᒻᒥ ᑖᒃᑯᐊ ᐅᓂᒃᑳᖃᐅᕐᒪᑕ ᐱᒻᒪᕆᓐᓂᒃ ᑕᑯᒍᒥᓇᖅᑑᓪᓗᑎᒃ ᒪᓕᒐᓕᐅᖅᑎᓕᒫᓄᑦ ᐊᒻᒪᓗ 

ᐊᖁᒃᐸᒃᑐᓄᑦ ᓄᓇᒃᑰᕈᑎᓂᒃ.  

 

ᒥᓂᔅᑕ ᐃᖅᑲᐅᒪᒐᒥᒃ ᓴᖅᑭᑎᑦᓯᓚᐅᖅᓯᒪᒻᒪᑦ 2020-ᒥᒃ ᐅᓂᒃᑳᓂᒃ ᓅᕕᐱᕆ 8-ᒥ 2022 ᐅᑭᐅᑦ ᒪᕐᕈᒐᓴᐅᓕᖅᑐᑦ. 

ᒥᓂᔅᑕ ᐅᖃᕈᓐᓇᖅᐸ 2021-2022-ᒧᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ ᓴᖅᑭᑕᐅᓛᕐᓂᖏᓐᓂᒃ ᒪᓕᒐᓕᐅᕐᕕᒻᒥ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒐᕕᑦ. 2021-

2022 ᐅᓂᒃᑳᑦ ᐱᐊᓂᑦᑕᐅᑲᓴᑦᑎᐊᓕᖅᑐᑦ ᑖᒃᑯᐊ ᑐᖅᑯᖅᑕᐅᔭᕆᐊᓖᑦ ᐱᕙᓪᓕᐊᓕᑕᐃᓐᓇᖅᓱᑎᒍ 

ᑭᖑᕙᕆᐊᕌᕐᔪᕈᑎᒋᓯᒪᔭᕗᑦ ᓴᖅᑭᓛᖅᑕᒃᑲ ᑕᕝᕙ ᐊᑐᐃᓐᓇᐅᑦᓯᐊᓕᕈᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 1000 - 6(2): ᐃᒡᓗᔾᔪᐊᑦ ᐃᓄᖃᕝᕕᐅᓲᒧᑦ ᐃᓄᖃᓕᖅᑐᓄᓪᓗ ᐱᔪᓐᓇᐅᑎᒋᔭᐅᓲᓄᑦ (ᕼᐃᒃᖦ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᓪᓗᒍ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᔅᓯᖅᑎᒃᑯᓐᓄᑦ 

ᒥᓂᔅᑕᐅᔪᖅ, ᐊᐱᖅᑯᑎᒐ ᓯᕗᓪᓕᖅ. ᖃᑦᓯᑦ ᐃᓪᓗᒥᒃ ᐃᓪᓗᓕᐅᕈᑎᒥᒃ ᓇᒻᒥᓂᕐᒧᑦ 2022-23, 2023-24 

ᐱᔪᓐᓇᐅᑎᖃᖅᑎᑕᐅᓚᐅᖅᐸᑦ ᓴᓇᓂᔅᓴᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. 

ᑕᑯᒋᐊᑦᓯᐊᕆᐊᖃᕐᓂᐊᖅᑕᒃᑯ ᐃᓗᓕᑯᓗᖏᑦ ᐊᐱᖅᑯᑎᐅᔪᒧᑦ ᐅᑎᕐᕕᒋᓛᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᓕᕐᒥᓗᖓ ᖃᑦᓯᑦ ᓇᔪᖅᑕᐅᒍᓐᓇᕐᓕᕐᓂᖏᓐᓄᑦ ᐱᔪᓐᓇᐅᑏᑦ 

ᑐᓂᔭᐅᓚᐅᖅᐸᑦ ᐊᓪᓚᕝᕕᖓᓐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓱᓕᒃᑲᓐᓂᖅ ᐅᑎᕐᕕᒋᒋᐊᖃᕐᓂᐊᕐᒥᔭᕋ 

ᒪᓕᒐᓕᐅᖅᑎ ᑖᓐᓇ ᐱᓪᓗᒍ. ᑖᒃᑯᐊ ᐱᓕᕆᔨᕗᑦ ᐱᓕᕆᕙᓪᓕᐊᑎᓪᓗᒋᑦ ᐊᖑᒪᑦᑎᐊᓇᓱᑦᑐᑦ ᑕᒪᓐᓇ ᐃᓪᓗᕗᑦ 

ᐃᓪᓗᖁᑎᕗᑦ ᓇᔪᖅᑕᐅᑦᓯᐊᓕᖁᓪᓗᒋᑦ ᐱᐊᓂᒃᑕᐅᑦᑎᐊᕌᖓᑕ ᐃᒡᓗᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐃᓚᒋᐊᕈᑎᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ ᑐᓂᓯᒍᓐᓇᕐᒥᑉᐸᑦ ᖃᑦᓯᑦ ᐃᓪᓗᒥᑦ ᓴᓇᒍᓐᓇᐅᑏᑦ 

ᐊᒻᒪᓗ ᓇᔪᖅᑕᐅᒍᓐᓇᓕᕐᓂᖓᑦ ᐱᔪᓐᓇᐅᑏᑦ ᐱᓯᒪᓕᖅᐸᑦ, ᐃᓛᒃ ᑭᙳᓛᖅᐸᒃᑲ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑎᑎᖅᑐᒍ ᐊᒻᒪᓗ ᒪᓕᒐᓕᐅᖅᑎ 

ᐃᖃᓗᐃᑦ ᓯᓈᓄᑦ ᐊᐱᕆᔪᒻᒥᒻᒪᑦ ᑕᒪᒃᑯᐊ ᓇᔪᒐᐅᔪᑦ ᐱᔪᓐᓇᐅᑎᖃᕆᐊᖃᕐᓂᖏᑕ ᒥᔅᓵᓄᑦ ᐅᑎᕐᕕᒋᓛᖅᐸᕋ 

ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐱᓕᕆᑦᑎᐊᖅᐳᑦ ᐅᓪᓗᒥ. ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ ᓯᓈ, ᒥᔅ 

ᐳᕉᔅᑐ. 

 

ᐊᐱᖅᑯᑦ 1001 - 6(2): ᐃᖅᑲᖅᑐᐃᔪᓕᕆᔨᑦ ᑎᒃᑯᐊᖅᑕᐅᓂᕆᓲᖏᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ ᑐᓴᖅᑎᑕᐅᑦᓵᓕᒐᑦᑕ ᓄᖅᑲᖅᑐᖃᓛᓕᕐᒥᒻᒪᑦ 

ᐃᖅᑲᖅᑐᐃᔨᒥᒃ. ᖃᐅᔨᒪᓯᒪᓕᕋᑦᑕ ᐊᑯᓂᒐᓛᒃ ᐃᖅᑲᖅᑐᐃᔨᒻᒪᕆᐅᓚᐅᖅᑐᖅ ᓄᖅᑲᖅᐸᓪᓕᐊᓕᕋᔭᕐᓂᖓᓂᒃ 

ᐃᓐᓇᕐᒧᑦ. ᐊᒻᒪᓗ ᐸᕐᓈᓂᒃᓯᒪᓐᓂᖏᒻᒪᑕ ᐃᓐᓄᑦᑕᐅᓂᔅᓴᖓᓄᑦ ᐱᒻᒪᕆᐊᓘᑎᓪᓗᒍ ᐃᖅᑲᓇᐃᔮᖓ. ᐊᑏᑐᖅ 

ᐸᕐᓇᓐᓂᐅᔪᖅ ᐱᐅᓂᖅᓴᐅᖁᓪᓗᒍᓛᕐᓂᐊᕋᑖᕋᓗᐊᖅᐳᖓ ᐃᖏᕐᕋᑦᓯᐊᓂᖅᓴᐅᕙᓪᓕᐊᓕᖁᓪᓗᒍ. 

ᐃᖅᑲᓇᐃᔮᖑᓚᐅᖅᑐᑦ ᐃᓱᒪᒋᓪᓗᒋᑦᑕᐅᖅ ᐃᓐᓄᑦᑕᐅᓴᕆᐊᖃᓛᖅᑐᖅ. 

 

ᖃᐅᔨᒪᓪᓗᖓ ᐅᖃᖅᑎᑦᑎᔩ, ᒪᕐᕉᒻᒪᑎᒃ ᐱᒻᒪᑎᒃ ᑎᒃᑯᐊᖅᑎᑦᑎᓂᒻᒨᖓᔪᑦ ᐃᖅᑲᖅᑐᐃᔨᓂᒃ ᐊᒻᒪᓗ 

ᐃᖅᑲᖅᑐᐃᔨᕋᓛᓂᒃ. ᐃᖅᑲᖅᑐᐃᔪᓕᕆᓂᕐᒧᑦ ᑲᑎᒪᔩᑦ ᑲᑎᓲᖑᒻᒪᑕ ᑎᒃᑯᐊᖅᑕᐅᔪᔅᓴᓄᑦ. ᒐᕙᒪᑐᖃᒃᑯᓪᓗ 

ᑲᒪᒋᔭᐅᓪᓗᓂ ᐊᒻᒪ ᓄᓇᕗᒻᒥ ᐱᑕᖃᖅᑐᓂ ᐃᖅᑲᖅᑐᐃᔨᕋᓛᓄᑦ. ᐃᖅᑲᖅᑐᐃᔨᕋᓛᓄᑦ ᑲᑎᒪᔨᐊᓛᖃᕐᒪᑕ 

ᐊᖅᑯᑕᐅᓪᓗᑎᒃ.  

 

ᐊᐱᖅᑯᑎᓐᓄᑦ ᐊᐃᑉᐹᓄᑦ ᑐᑭᓯᒍᒪᓪᓗᖓ ᖃᓄᖅ ᐱᔭᕆᐊᖃᓲᖑᕙᑦ ᑕᑕᑎᓚᐅᖅᑐᑦ, ᑎᒃᑯᐊᖅᑕᐅᔪᓪᓗ 

ᑕᒪᒃᑮᓐᓂᖅᑲᐃ. ᑐᑭᓯᒍᒪᓚᕿᕗᖓ ᖃᐅᔨᓇᓱᑦᑎᐊᕋᒪ ᓱᒻᒪ ᐊᑯᓂᐅᓗᐊᕌᓗᑉᐸᒻᒪᖔᑦ ᐃᓐᓄᓐᓇᓱᒋᐊᖏᑦ ᐅᓪᓗᒥ 

ᒪᑐᐃᖓᔪᑦ. ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᓂᕐᒧᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦᑎᔩ. ᐅᖃᖅᑎᑦᑎᔨ, ᐅᖃᖅᑕᑎᑦ ᐃᑉᐱᒋᕙᒃᑲ 

ᐃᖅᑲᖅᑐᐃᔩᑦ ᑎᒃᑯᐊᖅᑕᐅᕙᓐᓂᖏᓐᓄᑦ ᑖᓐᓇ ᒐᕙᒪᑐᖃᒃᑲᓐᓄᑦ ᑎᒃᑯᐊᖅᓯᓂᕈᑎᐅᕙᒻᒪᑦ ᐊᐅᓚᑦᑎᙱᑦᑎᐊᕋᒃᑭᑦ 

ᖃᓄᖅ ᑎᒃᑯᐊᖅᓯᕙᓐᓂᖏᓐᓂᒃ. 

 

ᑲᑎᒪᔨᕋᓛᖃᖅᓱᑎᑦ ᐅᖃᐅᔾᔨᒋᐊᖅᑎᓂᑦ ᑎᒃᑭᐊᖅᓯᔨᐅᔪᓂᒃ, ᒪᓕᒐᓕᕆᓂᕐᒧᑦ ᒥᓂᔅᑕᖓᓅᖅᑕᐅᓲᖑᒻᒪᑦ 

ᐊᖏᖅᑐᔅᓴᐅᑕᐅᕙᑦᑐᓂ. 

 

ᑖᓐᓇ ᐊᑐᕆᐊᖃᖅᐸᑦᑐᖅ ᒐᕙᒪᑐᖃᒃᑯᑎᒍᓪᓕ, ᐊᔾᔨᒋᑐᐃᓐᓇᖅᑕᖓ ᐃᖅᑲᖅᑐᐃᔨᓕᕆᔨᒻᒪᕆᒻᒧᑦ. 

ᐃᖅᑲᖅᑐᐃᔨᓕᕆᔨᒻᒪᕆᖃᖅᐳᒍᑦ ᖁᑦᓯᓛᒦᑦᑐᒥ4 ᐃᖅᑲᖅᑐᐃᔨᖃᖅᑐᒍᑦ ᒥᔅ ᑰᐳᒥ, ᒫᓐᓇ 

ᐃᖅᑲᖅᑐᐃᔨᒻᒪᕆᐅᙳᐊᑲᐃᓐᓇᖅᑐᖅ. 

ᑖᓐᓇᐅᑕᖅᐳᖅ, ᐊᒻᒪ ᐃᖅᑲᖅᑐᐃᔨᕋᓛᒻᒧᑦ ᑖᓐᓇᓕ ᓄᓇᕗᒻᒥ ᐱᔪᖅ, ᐃᒪᐃᑉᐸᑉᐳᒍᑦ ᐃᖅᑲᖅᑐᐃᔨᕋᓛᒥᒃ 

ᑎᒃᑯᐊᖅᓯᓂᖃᓲᖑᓪᓗᑕ, ᐊᒻᒪᓗ ᐊᑭᓕᖅᑕᐅᕙᓐᓂᖏᑦ ᑲᑎᒪᔨᐊᓛᑦ ᓯᑕᒪᐅᓪᓗᑎᑦ. 

 

ᐃᖅᑲᖅᑐᐃᔩᑦ, ᐃᖅᑲᖅᑐᐃᔨᕋᓛᑦ ᑎᒃᑭᐊᖅᓯᓲᖑᔪᑦ, ᑎᒃᑯᐊᖅᓯᒐᓱᓲᖑᓪᓗᑎᑦ ᐃᖅᑲᖅᑐᐃᔨᕋᓛᔅᓴᓂᑦ 

ᐅᖃᕈᓐᓇᖅᐳᖓᓗ ᒫᓐᓇᓵᖑᔪᖅ ᐋᓕᓴᓐ ᑰ ᑎᒃᑯᐊᖅᑕᐅᕋᑖᔪᒻᒪᑦ ᐃᖅᑲᖅᑐᔨᕋᓛᖑᓂᐊᕐᓗ ᐃᖃᓗᓐᓄ. 

 

ᑕᒪᓐᓇ ᐊᖅᑯᑕᐅᓚᐅᖅᑐᖅ, ᑭᖑᕙᕆᐊᕐᓂᐊᖅᐸᑦ, ᐊᑯᓂᐅᓗᐊᕐᓂᐊᖅᐸᑦ ᓵᑕᔅᓴᐅᓯᒍᓐᓇᕋᒪ ᑕᒪᑐᒧᖓ. 

ᒐᕙᒪᑐᖃᒃᑯᓄᓪᓕ ᑎᒃᑯᐊᖅᓯᓂᐅᕙᑦᑐᖅ ᐊᐅᓚᙱᑎᐊᖅᑕᕗᑦ, ᑭᓯᐊᓂᑦᑕᐅᖅ ᐅᖃᐅᓯᕆᔅᓴᐃᓐᓇᐸᖅᑕᕋ 

ᓈᒪᑦᑎᐊᖁᓪᓗᒋᑦ ᐃᖅᑲᖅᑐᐃᔨᖁᑎᕗᑦ. ᖁᔭᓐᓇᒦᒃ, ᐅᖃᖅᑏᑦᑎᔩᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᓄᑦ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦᑎᔩ. ᑐᑭᓯᓪᓗᒍ ᖃᐅᔨᒪᓗᓂᓗ ᑭᑐᑦ ᐃᓚᖏᑦ ᐊᐅᓚᒍᓐᓇᙱᓐᓇᑦᑎᒍᑦ 

ᓯᕗᓕᐅᖅᑎᑦᑎᒍᑦ ᓄᓇᕗᒻᒥ ᑭᒡᒐᑐᖅᑐᑦ, ᐱᕕᖃᑦᓯᐊᓕᕌᖓᓪᓗ ᒐᕙᒪᑐᖃᒃᑯᑦ ᓯᕗᒨᕈᑎᖃᑦᑎᐊᖃᑦᑕᖁᓪᓗᒋᑦ, 

ᐅᕙᒍᑦ ᓄᓇᕗᒻᒥ ᐃᖏᕐᕋᑦᑎᐊᙱᓐᓇᖃᑦᑕᖁᓪᓗᑕ ᐊᔪᕐᓇᙱᑉᐸᑦ, ᖃᓄᖅᑑᕈᓐᓇᕐᓂᒃᑯᑦ ᐃᓚᖓᓂᒃ. 

ᑕᐃᒪᐃᑦᑑᕗᖅ, ᓵᑦᑎᓐᓂᑦ ᐊᑐᖃᑦᑕᕋᑦᑕ ᐃᒻᒪᖃ ᐊᒃᓱᕈᓐᓇᕈᑎᐅᔪᓐᓇᖅᑐᑦ ᐃᖅᑲᖅᑐᐃᔨᑖᓇᓱᒋᐊᒥᒃ.  

 

ᐊᐱᕆᓱᖓᓕᕐᓚᖓ ᐅᓪᓗᒥ, ᐄᓘᕝᕙ, ᐋᒡᒐᓘᕝᕙ ᑭᖑᕙᓗᐊᖅᓯᒪᓕᙱᒃᑲᓗᐊᕐᒪᖔᑕ ᐅᓄᓗᐊᖅᑐᑦ ᑕᒪᒃᑯᐊ 

ᐃᓐᓄᑦᑕᐅᕙᙱᓐᓂᖏᓐᓄᑦ, ᖃᐅᔨᒪᒐᑦᑎᒍᓪᓗ ᐃᖅᑲᖅᑐᐃᔨᕋᓛᑦ ᖃᓄᑭᐊᖅ ᐃᓐᓄᑦᓯᒪᐅᙱᓗᐊᕐᒪᖔᑕ 

ᖃᐅᔨᒪᙱᒃᑲᓗᐊᖅᑐᖓ ᐅᖃᖅᑲᐅᔪᓗᓪᓕ ᑕᒪᑐᒧᖓ ᐊᔅᓱᕉᑎᖃᕐᓂᐊᕐᓂᕋᕐᒪᑦ ᒥᓂᔅᑕ. 

 

ᑭᓯᐊᓂ ᐃᖅᑲᖅᑐᐃᔩᑦ ᐃᓚᒋᔭᐅᓪᓗᐊᑕᕐᓗᑎᑦ ᓲᕐᓗᒃ ᑕᒪᓐᓇ ᐃᓚᒌᓄᑦ ᐱᓕᕆᒋᐊᖃᕐᓂᕐᒧᑦ ᐱᖁᔭᖅ ᒪᓕᑦᑐᒍ, 

ᐊᒻᒪ ᐱᔪᓐᓇᐅᑏᑦ ᐃᖅᑲᖅᑐᐃᔪᖃᓕᕌᖓᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ. 

 

ᐆᑦᑐᖅᑕᐅᔭᕆᐊᖃᓲᖑᒻᒪᑕ ᐃᖅᑲᖅᑐᑕᐅᓪᓗᑎᑦ ᐊᑯᓂᓗᐊᕌᓘᙱᑦᑐᖅ, ᖃᓄᖅ ᑕᒪᓐᓇ ᐊᑦᑐᐃᔪᓐᓇᖅᐸ 

ᐃᖅᑲᖅᑐᐃᓂᖅ ᓯᕗᒋᐊᖃᖅᑎᓪᓗᒍ ᓄᓇᕗᒻᒥ. ᓲᕐᓗᒃ ᖃᓄᑎᒋ ᐃᖅᑲᖅᑐᖅᑕᐅᔪᖃᕆᐊᖃᖅᐸᑦ? ᑐᓴᖅᑕᐅᓗᑎᓪᓗ 

ᐃᖅᑲᖅᑐᐃᕕᒻᒥ? ᑕᐃᒪᓐᓇᕈᓘᔭᖅ. ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 31 ᐃᖅᑲᖅᑐᐃᔨᕋᓛᑦ ᓄᓇᕗᒻᒥ, ᑖᒃᑯᐊ 

ᐃᓚᒋᔭᐅᔪᐃᑦ ᐃᖅᑲᖅᑐᐃᔪᓕᕆᓂᐅᑉ ᐃᓗᐊᓂ, ᑖᒃᑯᐊ ᐃᖅᑲᖅᑐᐃᔨᕋᓛᑦ ᐊᒻᒪ ᑖᒃᑯᐊ ᐱᒻᒪᕆᐅᔪᐃᑦ 

ᐱᓕᕆᐊᖏᑦ. 

 

ᑐᒃᓯᕋᖃᑦᑕᖅᑐᒍᑦ ᓄᓇᕗᒻᒥ ᐃᖅᑲᖅᑐᐃᔨᕋᓛᑦ ᐊᒦᓱᓂᒃᓴᓐᓂᖅ ᐱᒍᓐᓇᖅᑐᒍᑦ ᓄᓇᓕᓐᓂᑦ ᑕᒪᓐᓇ ᓄᓇᓕᒻᒧᑦ 

ᐱᔨᑦᑎᕋᖃᑦᑕᖅᑐᐃᑦ ᑖᒃᑯᐊ ᐃᖅᑲᖅᑐᐃᔨᕋᓛᑦ ᐃᑲᔪᖃᑦᑕᕐᒪᑕ, ᑖᒃᑯᐊ ᐱᑕᖃᕐᒪᑦ ᐊᑐᒐᒃᓴᐃᑦ 

ᐃᓕᓐᓂᐊᕈᑎᖏᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1002 - 6(2): ᐃᓐᓇᕆᔭᑦᑕ ᑭᒡᒐᖅᑐᐃᔨᒋᓲᖏᑦ ᑕᕝᕙᓂ ᒪᓕᒐᓕᐅᕝᕕᑦᑎᓐᓂ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦᑎᔩ. ᖁᔭᓐᓇᒦᒃ ᐃᓕᑕᕆᒃᑲᓐᓂᕋᖕᒪ. ᐊᐱᕆᔪᒪᔪᖓ ᒥᔅᑕ ᓯᒪᐃᓚᒃ 

ᐃᓐᓇᐃᑦ ᐊᐱᖅᑯᑎᒋᓚᐅᖅᑕᖏᑦ, ᖃᓄᖅ ᐃᓐᓇᖅ ᓂᕈᐊᖅᑕᐅᓚᐅᕐᒪᖔᑦ ᐃᓕᖅᑯᓯᔨᓕᕆᔨᒃᑯᑦ ᓂᕈᐊᖃᑦᑕᖅᑐᐃᑦ 

ᓇᓗᓇᐃᖅᓯᑦᑎᐊᕈᓐᓇᖅᐸ ᑖᒃᑯᐊ ᐃᓐᓇ ᐅᑭᐅᖓ, ᐃᓐᓇ ᓇᓃᓐᓂ ᓄᓇᖓ, ᐃᓐᓇ ᐊᑐᐃᓐᓇᐅᒻᒪᑦ? ᖃᓄᖅ 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᔪᓐᓇᕐᒪᖔᖅ ᖃᓄᖅ ᐃᓐᓇᖅ ᐅᐱᕐᖔᖅ ᓂᕈᐊᓚᐅᖅᑎᓪᓗᒋᑦ ᑲᑎᒪᓚᐅᖅᑎᓪᓗᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ ᖃᕕᒃ. 

 

ᐊᖓᔪᖅᑳᖅ ᑖᓐᓂᐅ ᖃᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᕆᒻᒪᑦ. ᐃᓐᓇ 

ᓂᕈᐊᖅᑕᐅᓚᐅᖅᑐᖅ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᐱᓕᑉ ᑖᓐᓇ ᐃᖃᓗᒻᒥᐅᑕᐅᔪᖅ, ᑖᒃᑯᐊ ᓂᕈᐊᓚᐅᖅᑐᐃᑦ, 

ᑖᒃᑯᐊ ᖃᓄᖅ ᐊᑭᖃᕐᓂᐊᕐᒪᖔ ᓇᓗᓇᒋᓪᓗᑎᒍ ᐃᓐᓇᐃᑦ ᐃᑲᔪᖅᑎᒋᓚᐅᖅᑕᕗᑦ ᐅᐱᕐᖔᖅ. ᖁᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᑦ ᐃᓚᒋᐊᕈᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓐᓇᖅ ᐅᐱᒋᑦᑎᐊᕐᖢᒍ ᒥᔅᑕ ᓘ ᐱᓕᑉ ᓂᕈᖅᑕᐅᓚᐅᖅᑐᖅ 

ᐊᑭᖓᓄ, ᐃᖃᓗᐃᑦ ᓯᓚᑖᓂ ᐃᓯᒪᒋᔭᐅᓚᐅᙱᑦᑐᐃᑦ, ᐊᑭᖓ ᑕᐅᑐᖢᖢᒍ. 

 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐊᑭᓗᑉᐸᑦ ᓂᕈᐊᕐᓂᐊᖅᑕᑉᑎᒋ? ᑕᒪᒃᑯᐊ ᐅᖃᖃᑎᒌᓐᓂᑦ ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, 

ᑖᒃᑯᐊ ᐅᖃᖃᑎᖃᕆᐊᖃᕋᔭᖅᑐᑦ ᐅᖃᖅᑎᒥᒃ ᐃᓐᓇᖅ ᑕᒪᐅᖓ, ᐅᖃᖅᑎ, ᐅᖃᕐᕕᐅᓚᐅᖅᐸ ᓂᕈᐊᙱᓐᓂᖏᓐᓂ 

ᑲᑎᒪᓂᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ ᖃᕕᒃ. 

 

ᐊᖓᔪᖅᑳᖅ ᑖᓐᓂᐅ ᖃᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᔅᑕ ᐱᓕᑉ ᐃᓚᒋᔭᐅᖃᑕᐅᒻᒪᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᑲᑎᔨᖏᓐᓄᑦ, ᐄ’, ᐃᓕᖅᑯᓯᓕᕆᔨᒃᑯᑦ ᑎᑎᕋᕐᕕᖓᑕ ᐅᖃᖅᑎᐅᑉ ᐅᖃᖃᑎᖃᓚᐅᖅᑐᐃᑦ, 

ᑕᐃᒪᐃᓚᐅᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ, ᑖᒃᑯᐊ ᑎᑎᕋᕐᕕᕗᑦ ᓯᕗᓕᐅᖅᑎᐅᑉ ᑎᑎᕋᕐᕕᖓᓂ ᑕᒪᓐᓇ 

ᑎᑎᕋᕐᕕᕗᑦ ᐅᖃᕐᕕᐅᓗᐊᓚᐅᖏᑦᑐᖅ. ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐱᔾᔪᑎᒋᓗᒍ ᑕᒪᓐᓇ ᓴᖅᑭᒻᒪᑦ ᐃᓕᖅᑯᓯᓕᕆ 

ᑖᓐᓇ ᓱᓕᙱᑦᑐᒥᒃ ᐅᖃᓚᐅᕐᒪᑦ, ᐅᖃᖅᑎᒥ ᐅᖃᖃᑎᖃᕐᓂᕋᖅᖢᓂ ᑖᓐᓇ ᐃᓕᖅᑯᓯᓕᕆᔨᒃᑯᑦ ᒥᓂᔅᑕ 

ᐅᒡᒍᐊᕐᓂᐊᖅᐹ ᒪᒥᐊᓪᓗᓂ ᑲᒪᕝᕕᒻᒧᑦ? ᖁᔭᓐᓇᒦᒃ, ᐅᖃᖅᑏ. 

ᐃᓂᖅᑎᕈᑎ 

 

ᐅᖃᖅᑎ (ᑐᓵᔨᑎᒍᑦ): ᐱᔪᓐᓇᐅᑎᒥᓂᒃ ᐊᑐᕐᓗᓂ ᐅᖃᕈᒪᕗᖅ, ᖃᓄᖅ ᓂᑉᓕᕈᒪᕕᑦ? ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, ᑖᒃᑯᐊ ᓴᖅᑭᖃᑦᑕᕐᒪᑦ, ᑖᒃᑯᐊ ᑎᑎᕋᖅᑎ ᐅᖃᖅᑎᐅᓪᓗ 

ᑎᑎᕋᖅᑎᖓ ᐅᖃᖃᑎᒋᓪᓗᑎᒍᑦ ᐊᒻᒪ ᐊᖓᔪᖅᑳᒥᓄᑦ ᑎᑎᕋᕐᕕᒥᓄᑦᑕᐅᖅ ᐅᖃᖃᑎᖃᕐᓗᓂ ᑕᒪᓐᓇ 

ᓴᒡᓗᓂᖃᙱᑦᑐ ᐱᔮᕆᙱᖦᖢᑎ ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒥᐊᓇᖅ. ᑕᒪᓐᓇ ᑎᑎᕋᖅᑎᒧᑦ, ᐄ ᑕᐃᑰᓈᓚᐅᖅᑐᖅ ᑎᑎᕋᕐᕕᐅᑉ, 

ᑎᑎᕋᖅᑎᐅᑉ ᑎᑎᕋᕐᕕᐊᓂ. 

 

ᐅᖃᐅᓯᒃᑯᑦ ᐊᐱᖅᑯᑏᑦ ᒫᓐᓇ ᐃᓱᓕᒥᖕᒪᑦ ᐃᑲᕐᕋᖓ. 

 

7. ᑎᑎᕋᖅᓯᒪᔪᐃᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᕋᖅᓯᒪᔪᓂᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ ᒪᑐᐃᕈᑎᒧᑦ. 10. 

ᐊᑎᓕᐅᖅᓯᒪᔪᐃᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᑦ ᑲᑎᒪᔨᕋᓛᑦ, ᑲᑎᒪᓃᑦ ᐱᖁᔭᐃᑦ ᐊᓯᖏᓪᓗ. 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

13. ᓴᖅᑭᑎᑦᓯᓂᖅ ᑎᑎᖅᑲᓂᑦ. ᒥᓂᔅᑕ ᐃᖅᑲᓇᔭᖅᑏᑦ ᐊᑦᑕᕐᓇᖅᑕᐃᓕᒪᓂᖅ, ᐊᒻᒪ ᓇᓪᓕᐅᒃᑯᒫᑦ ᖃᐅᔨᓴᖅᑏᑦ. 

ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ ᒪᕐᕉᒃ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ, ᐊᒻᒪ ᓇᓪᓕᐅᒃᑯᒫᑦ ᐊᕐᕌᒍᑕᒫᖅᓯᐅᑎᖓ, ᐊᒻᒪ ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑕᐃᒪᓕᓂᕐᒧᑦ 

ᐃᓱᓕᑦᑐᖅ ᑏᓰᕝᕙ 31, 2023. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 13. ᓴᖅᑎᑦᑎᓂᖅ ᑎᑎᖅᑲᓂ. 14. ᓇᓗᓇᐃᖅᓯᓂ ᓅᑦᑎᒋᐊᕐᓂᕐᒥᒃ. 15. ᓯᕗᓪᓕᖅᐹᕐᒥᒃ 

ᐅᖃᓕᒫᕐᓂᖅ ᐱᖁᔭᓂᑦ. 16. ᓅᒋᐊᖅᑕᐅᔪᐃᑦ. 17. ᓯᕗᓪᓕᖅᐹᒥᒃ ᐱᖁᔭᓂ ᐅᖃᓕᒫᕐᓂᖅ. 18. ᑐᒡᓕᐊᓂ 

ᐱᖁᔭᓂᒃ ᐅᖃᓕᒫᕐᓂᖅ. 19. ᑲᑎᒪᓂᑐᐃᓐᓇᖅ, ᐱᖁᔭᐃᑦ ᐊᓯᖏᓪᓗ. ᐱᖁᔭᖅ 53, 54, 55, ᐊᒻᒪ 61. ᒥᔅᑕ 

ᒪᓕᑭ ᐃᒃᓯᕙᐅᑕᐅᓗᓂ. ᐱᒋᐊᙱᓂᑦᑎᓐᓂᑦ 20 ᒥᓂᑦ ᐊᑯᓂᐅᑎᒋᔪᖅ ᕿᑲᕐᓂᐊᖅᐳᒍᑦ. ᐃᖅᓱᑦᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 10:55 ᐊᓱᐃᓛᒃ ᐅᑎᖅᖢᑎᒃ ᑲᑎᒪᓂᒻᒧᑦ 11:22ᒥ 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 314 - 6(2): ᓴᓇᔪᓕᕆᔨᒃᑯᑦ ᐋᓐᓂᖅᑐᓄᑦ ᐊᑭᓕᖅᓱᐃᔨᒧᑦ ᐊᖏᖃᑎᖃᖏᑦᑐᓄᑦ 

ᐅᓐᓂᕐᓗᕝᕕᐅᑉ ᐊᕐᕌᒍᒧᑦ ᐅᓂᒃᑳᖏᑦ (ᒍᕌᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 315 - 6(2): ᐃᖅᑲᓇᐃᔭᖅᑐᑦ ᐅᓗᕆᐋᓇᖅᑕᐃᓕᔪᓄᑦ ᐊᑭᓕᖅᓱᐃᔨᖏᓪᓗ 

ᐋᓐᓂᖅᑐᓄᑦ ᑲᒥᓴᓇᐅᑉ ᐊᕐᕌᒍᒧᑦ ᐅᓂᒃᑳᓕᐊᖏᑦ ᐃᓱᓕᓯᒪᔪᑦ ᐊᕐᕌᒍᖓ ᑎᓯᐱᕆ 31 (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ ᒪᕐᕉᒃ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ, ᐊᒻᒪ ᓇᓪᓕᐅᒃᑯᒫᑦ ᐊᕐᕌᒍᑕᒫᖅᓯᐅᑎᖓ, ᐊᒻᒪ ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑕᐃᒪᓕᓂᕐᒧᑦ 

ᐃᓱᓕᑦᑐᖅ ᑏᓰᕝᕙ 31, 2023. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 13. ᓴᖅᑎᑦᑎᓂᖅ ᑎᑎᖅᑲᓂ. 14. ᓇᓗᓇᐃᖅᓯᓂ ᓅᑦᑎᒋᐊᕐᓂᕐᒥᒃ. 15. ᓯᕗᓪᓕᖅᐹᕐᒥᒃ 

ᐅᖃᓕᒫᕐᓂᖅ ᐱᖁᔭᓂᑦ. 16. ᓅᒋᐊᖅᑕᐅᔪᐃᑦ. 17. ᓯᕗᓪᓕᖅᐹᒥᒃ ᐱᖁᔭᓂ ᐅᖃᓕᒫᕐᓂᖅ. 18. ᑐᒡᓕᐊᓂ 

ᐱᖁᔭᓂᒃ ᐅᖃᓕᒫᕐᓂᖅ. 19. ᑲᑎᒪᓂᑐᐃᓐᓇᖅ, ᐱᖁᔭᐃᑦ ᐊᓯᖏᓪᓗ. ᐱᖁᔭᖅ 53, 54, 55, ᐊᒻᒪ 61. ᒥᔅᑕ 

ᒪᓕᑭ ᐃᒃᓯᕙᐅᑕᐅᓗᓂ. ᐱᒋᐊᙱᓂᑦᑎᓐᓂᑦ 20 ᒥᓂᑦ ᐊᑯᓂᐅᑎᒋᔪᖅ ᕿᑲᕐᓂᐊᖅᐳᒍᑦ. ᐃᖅᓱᑦᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ ᓵᓚᒪᓐ ᒪᓕᑭ (ᑐᓵᔨᑎᒍᑦ): ᑲᑎᒪᓂᑐᐃᓐᓇᖅ ᐱᒋᐊᓚᐅᕐᒥᓕ. ᐅᑉᓗᒥ ᐱᓕᕆᐊᒃᓴᖃᖅᑐᒍᑦ 

ᒪᓕᒐᒃᓴᖅ 53, ᒪᓕᒐᒃᓴᖅ 54, ᒪᓕᒐᒃᓴᖅ 55, ᒪᓕᒐᒃᓴᖅ 61. ᖃᓄᖅ ᐱᔪᒪᕕᓯ? ᒪᓕᒐᒃᓴᖅᖅ 61. ᖃᓄᖅ 

ᐱᔪᒪᕕᓯ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᑉᓗᒥ ᑲᔪᓯᓗᖓ ᐱᖁᔭᖅ 61 ᐊᑭᑐᔫᑎᓂᑦ 2025-

2026 ᐊᒻᒪ ᑎᑎᖅᑲᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᑕᐃᑲᙵᑦ ᓄᓇᓖᑦ ᒐᕙᒪᒃᑯᑦ ᐱᔨᑦᓯᕋᖅᑏᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑖᒃᑯᐊ ᐱᓕᕆᐊᕐᓗᒋᑦ ᒪᓕᒐᒃᓴᖅ 61? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. ᒥᓂᔅᑕ ᒪᐃᓐ. ᑕᒫᓂ ᐃᖅᑲᓇᐃᔭᖅᑎᓂᒃ ᑕᒫᓂᖃᑎᖃᕈᒪᕖᑦ?  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ’. ᒪ’ᓇ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 61 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2025-2026 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᓈᒻᒪᒃᓴᖅᐹᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ ᓴᖅᑭᖃᑕᐅᒃᐸᑕ? 

ᐃᖅᓱᑦᑏ. ᒥᓂᔅᑕ ᒪᐃᓐ ᑖᒃᑯᐊ ᑭᒃᑰᒻᒪᖔᕐᒥᒃ ᐊᑎᖏᑦ ᐅᖃᑲᐃᓐᓇᒃᑭᑦ ᑎᑎᕋᖅᑕᐅᓯᒪᓂᐊᕐᒪᑕ. 

ᑭᐅᒋᐊᕈᒪᖅᑲᐅᒐᕕᑦ ᑕᕝᕘᓇ. ᖁᔭᓐᓇᒦᒃ, ᒥᓂᔅᑕ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᑉᓗᒥ ᑐᒡᓕᕋ ᒪᐃᒐᓐ ᕼᐊᓐᑦ. ᐊᒻᒪ 

ᑭᖑᕝᕖᓯᒪᔪᖅ ᕋᓇᐃ ᑖᓐᒐ ᑮᓇᐅᔭᓕᕆᔨ. ᖁᔭᓐᓇᒦᒃ, ᓇᓗᓇᐃᖅᓯᔪᓐᓇᕋᒪ ᐃᑉᐸᒃᓴᖅ ᑖᓐᓇ ᐊᐅᓪᓚᖅᑎᒐᒃᓴᖅ 

ᑎᒥᑉ ᐃᓗᐊᓃᑦᑐᓂᒃ ᐊᔾᔨᓕᐅᕈᑎ ᐋᓐᓂᐊᕐᕕᖕᒥ ᕿᑭᖅᑖᓘᑉ ᑭᒍᑎᓕᕆᖃᑦᑕᙱᑦᑐᖅ. ᑖᒃᑯᐊ ᑭᒍᑎᓕᕆᓂᕐᒧᑦ 

ᐊᔾᔨᒋᙱᑖᓄᑦ ᐊᑐᕋᔭᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᐊᐱᖅᓱᕐᓂᕐᒥᒃ ᓄᖅᑲᓚᐅᕋᑦᑕ ᐃᑉᐸᒃᓴᖅ, ᐊᐱᖅᓱᕈᓐᓇᖅᓯᒻᒥᔪᖅ, ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᓛᒃᑰᖅᑕᐃᓐᓇᕆᕙᔅᓯ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᒋᔭᑎᑦ. 

ᐅᖃᐅᓯᕐᓂ ᒪᑐᐃᕈᑎ ᒪᑉᐱᒐᖅ 4, ᐊᑖᓂ ᖃᒪᓂ’ᑐᐊᖅ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᕐᓇᒃᑐᐃᑦ 

ᐋᓐᓂᐊᕐᕕᒃᓴᒧᑦ ᖃᓄᖅ ᑖᓐᓇ ᑐᑭᖃᕐᒪᖔᑦ. ᑕᒪᓐᓇ ᐸᕐᓇᒃᑕᐅᓗᓂ ᑕᐃᑲᙵᑦ ᖃᓄᖅ ᑮᓇᐅᔭᖅᑑᑎᒃᓴᓂᑦ 

ᐱᓪᓗᒍ ᖃᒪᓂ’ᑐᐊᕐᒥ ᓄᑖᖅ ᐋᓐᓂᐊᕐᕕᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ. ᖃᒪᓂ’ᑐᐊᖅ 

ᐋᓐᓂᐊᕐᕕᒃ ᐸᕐᓇᒃᑕᐅᕙᓪᓕᐊᔪᖅ, ᓯᕗᓂᐊᒍᑦ ᐸᕐᓇᒃᑕᐅᔪᖅ. ᑕᐃᒪᐃᓕᔪᐃᑦ. ᑖᒃᑯᐊ ᐊᖏᖅᑕᐅᓯᒪᔪᖅ 

ᓯᕗᒻᒧᐊᒃᐸᓪᓕᐊᓗᓂ ᐸᕐᓇᒃᑕᐅᕙᓪᓕᐊᓂᖓᓄᑦ.  

 

ᑖᒃᑯᐊ ᓯᕗᒻᒧᐊᒃᑎᑦᓯᓛᖅᑐᒍᑦ ᑖᓐᓇ ᓯᕗᒻᒧᐊᒃᐸᓪᓕᐊᓗᒍ ᓄᑖᙳᖅᑎᖅᐸᓪᓕᐊᓗᒍ ᐋᓐᓂᐊᕐᕕᒃᓴᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒧᖓ ᐸᕐᓇᒃᑎᓪᓗᒍ ᑕᒡᕗᖓ ᐊᕐᕌᒎᔪᒥᒃ ᐅᕝᕙᓘᓐᓃᑦ 

ᖃᓄᐃᓕᖓᕙ ᐃᒃᓯᕙᐅᑖᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑭᓯᐅᒪᔭᒃᑯᓪᓕ ᐋᖅᑭᒃᑕᐅᕙᓪᓕᐊᔪᑦ 

ᐸᕐᓇᐃᕙᓪᓕᐊᓂᕐᒧᑦ. ᑕᒡᕙᓂ ᐊᕐᕌᒎᔪᒥ ᒫᓐᓇᒧᑦ ᓄᑖᙳᖅᑎᖅᓯᒪᔪᒥᒃ ᐱᖃᙱᑦᑐᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᖃᒪᓂ’ᑐᐊᕐᒥ ᐋᓐᓂᐊᕐᕕᒃᓴᖅ 

ᐊᑭᑐᔫᑎᓂ, ᑭᓯᐊᓂ ᐱᑕᖃᙱᒻᒪᑦ ᑕᓪᓕᒪᑦ ᐊᕐᕌᒍᐃᑦ ᐸᕐᓇᒃᑕᐅᔪᐃᑦ. ᖃᖓ ᑖᓐᓇ ᖃᓄᖅ ᑕᓪᓕᒪᑦ ᐊᕐᕌᒍᐃᑦ 

ᐃᓗᐊᓃᓐᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑕᒪᓐᓇ ᓯᕗᒻᒧᐊᒃᑎᑦᓱᒪᔭᕗᑦ 

ᕿᓚᒥᐅᓛᖓᔪᒥᒃ. ᑕᒪᓐᓇ ᐊᔪᙱᓕᕈᑦᑕ ᐃᑎᖅᐸᓪᓕᐊᓗᓂ ᑖᒃᑯᓇᓂ ᐊᑭᑐᔫᑏᑦ ᐊᕐᕌᒍᖏᖕᓂ. ᑕᒪᓐᓇ 

ᐋᓐᓂᐊᕐᕕᒃ ᖃᒪᓂ’ᑐᐊᕐᒥ ᒥᑭᓗᐊᖅᑐᖅ.  

 

ᑕᒪᓐᓇ ᐃᖅᑲᓇᐃᔭᖅᑎᓄᑦ ᐊᒻᒪ ᐃᓄᖕᓄᑦ ᒥᑭᓐᓂᖓ ᐃᑉᐱᒋᔭᐅᖃᑦᑕᖅᑐᖅ ᐊᒻᒪ ᑎᑎᕋᐅᔭᕐᓂᕐᒧᑦ ᒫᑕ ᑕᓕᕈᖅ 

ᑖᓐᓇ ᒫᑕ ᑕᓕᕉᑉ ᑖᓐᓇ ᑎᑎᕋᖅᐸᓪᓕᐊᔪᖅ. ᑕᒪᓐᓇ ᔮᓐᓄᐊᕆ 2025 ᑖᒃᑯᐊ ᐱᔨᑦᓯᕋᕐᓂᖅ ᖃᒪᓂ’ᑐᐊᕐᒥ. ᑖᓐᓇ 

ᓄᑖᖅ ᐋᓐᓂᐊᕐᕕᒃ ᐃᓱᒪᒋᔭᐅᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐊᔾᔨᒌᙱᑦᑐᐃᑦ ᐊᑭᑐᔫᑏᑦ 

ᐃᓄᓕᕆᔨᒃᑯᑦ ᓴᖅᑭᑎᑦᑎᓯᒪᔪᐃᑦ ᐊᕐᕌᒎᔪᒥ ᓂᕈᐊᕈᑕᐅᓂᐊᕐᒪᑦ. ᒥᓂᔅᑕ ᑖᓐᓇ ᐋᓐᓂᐊᕐᕕᒃᓴᖅ ᖃᒪᓂ’ᑐᐊᕐᒥ 

ᑐᒡᓕᐅᖕᒪᑦ ᓲᖅ ᐃᓚᐅᖃᑕᐅᙱᓚᖅ ᑕᓪᓕᒪᑦ ᐊᕐᕌᒍᐃᑦ ᐸᕐᓇᒃᑕᐅᓯᒪᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᓐᓇ ᐱᔾᔪᑕᐅᔪᖅ ᑮᓇᐅᔭᐃᑦ. 

ᐱᔾᔪᑕᐅᖃᑦᑕᖅᑐᐃᑦ ᐊᒥᓱᐃᑦ ᒐᕙᒪᒃᑯᓐᓂ ᓯᕗᒻᒧᐊᒃᑎᑦᓯᖃᑦᑕᖅᑐᒍᑦ ᑮᓇᐅᔭᖅᑑᑎᒃᓴᓂᑦ. ᑭᓯᐊᓂ ᖃᐅᔨᒪᔪᒍᑦ 

ᐊᓯᖏᑦ ᑮᓇᐅᔭᐃᑦ ᐊᖅᓴᐅᑕᐅᖕᒪᑕ ᒐᕙᒪᒃᑯᑦ ᐃᓗᐊᓂ. ᑕᒪᓐᓇ ᐊᒥᒐᖅᓴᕐᓂᖅ ᓯᕗᒻᒧᐊᒐᓱᒃᑲᓗᐊᖅᑐᒍᑦ 

ᕿᓚᒥᐅᔮᖑᔪᒥᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᖕᒪᑦ ᒫᑕ ᑕᓕᕈᖅ ᐃᒡᓗᖁᑎᐊ 

ᐋᖅᑭᒋᐊᖅᑕᐅᑎᓪᓗᒍ ᐅᖃᐅᓯᕆᔮ. ᑖᓐᓇ ᓇᓗᓇᐃᖅᓯᔪᓐᓇᖅᐹ ᐋᖅᑭᒋᐊᖅᑕᐅᑎᓪᓗᒍ ᐱᐊᓂᒃᓯᒪᓕᖅᐸᑕ 

ᐋᖅᑭᒋᐊᕈᑏᑦ ᑖᓐᓇ ᑭᖑᕙᕆᐊᖅᑎᑦᓯᔾᔮᙱᑦᑐᖅ ᐋᓐᓂᐊᕐᕕᒃᓴᖅ ᖃᒪᓂ’ᑐᐊᕐᒧᑦ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐋᓐᓂᐊᖃᕐᓇᙱᑦᑐᓕᕆᒃᑯᑦ 

ᑭᖑᕙᖅᑎᑦᑎᒐᓱᐊᙱᑦᑑᒐᓗᐊᑦ ᓄᑖᓂᕐᒃ ᐱᖁᑎᑖᖑᒐᓱᐊᖅᑐᓂᒃ ᓄᓇᓕᖓ ᐱᔾᔪᑎᒋᔭᐅᓗᓂ. ᐊᐱᕆᒍᒪᔭᕋ 

ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᖓᑦ ᒥᔅᑕ ᑖᓐᒐ ᓇᓗᓇᐃᖅᑐᐃᒃᑲᓐᓂᖁᓪᓗᒍ ᒫᑕ ᑕᓗᕈᖅ ᐃᒡᓗᐊᓂ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑖᓐᒐ. 

 

ᑖᓐᒐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᑖᓐᓇ ᐱᓕᕆᐊᖑᔪᖅ ᓱᓕ 

ᐱᔭᕇᖅᑕᐅᕕᔅᓴᓕᒃ ᔮᓐᓄᐊᕆ 2025−ᒥ. ᐸᕐᓇᒃᑐᒍᑦ ᐱᔭᕇᖅᑕᐅᓛᕐᓗᓂ ᑕᐃᑲᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᒡᒍᐊᖅᑯᖓᑦᑕᐅᖅ ᑖᓐᓇ ᖃᓪᓗᓇᐅᔭᕐᓂᖓ 

ᑐᑭᓯᑦᑎᐊᕈᓐᓇᕋᑖᙱᓐᓇᒃᑯ. ᐅᖃᖅᐸᓪᓚᐃᕋᑖᖅᑐᕐᖑᓇ ᓴᓇᒋᐊᖅᑕᐅᓂᖏᑦ ᒫᑕ ᑕᓗᕈᖅ ᐃᓪᓗᖓᑕ 2025-ᒥ 

ᐱᒋᐊᖅᑕᐅᓛᖅᑑᖅ? ᐊᒻᒪ ᑭᖑᕙᔾᔮᙱᑦᑐᖅ ᖃᒪᓂ’ᑐᐊᖅ ᐋᓐᓂᐊᕕᓕᐅᖅᑕᐅᕕᔅᓴᖓᓂᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑖᓐᒐ. ᑭᐅᔾᔪᑎᒋᕋᑖᖅᑕᐃᑦ ᐅᖃᒃᑲᓐᓂᕉᒃ? 

 

ᑖᓐᒐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑎᑎᕋᐅᔭᖅᑕᐅᓯᒪᓂᖓ ᐱᔭᕇᓛᖅᑐᖅ ᔮᓐᓄᐊᕆ 2025-ᒥ. 

ᓴᓇᒋᐊᖅᑕᐅᓂᔅᓴᖓᑦ ᑖᔅᓱᒪᑉ ᐋᓐᓂᐊᕕᐅᑉ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᖅ. ᐅᖃᒃᑲᓐᓂᕋᕕᐅᒃ ᑭᐅᔾᔪᑎᒋᕋᑖᖅᑕᐃᑦ. ᑖᓐᓇ 

ᐃᖅᑲᓇᐃᔭᖅᑎ ᐅᖃᕋᑖᕐᖓᑦ ᑎᑎᕋᐅᔭᖅᑕᐅᓂᖓᒎᖅ ᓴᓇᒋᐊᖅᑕᐅᓂᔅᓴᖓᑕ ᒫᑕ ᑕᓕᕉᑉ ᐃᓪᓗᖓ ᔮᓐᓄᐊᕆ 

2025-ᒥᒃ ᐋᓐᓂᐊᕕᖓᑕ ᓴᓇᒋᐊᖅᑕᐅᓂᖓᓂᒃ ᐅᖃᐅᓯᖃᓕᕋᑖᕐᒥᒻᒪᑦ ᐊᓯᓂᑦᑕᐅᓂᖓ ᓴᓇᒋᐊᖅᑕᐅᓂᖓᓗ 

ᐊᔾᔨᒌᙱᒻᒪᑎᒃ. ᓇᓗᓇᐃᖅᓯᑦᑎᐊᕈᓐᓇᖅᑳ ᖃᒪᓂ’ᑐᐊᖅ ᐋᓐᓂᐊᕕᑖᓛᕋᓗᐊᕐᒪᖔᖅ ᓄᑖᕐᒥᒃ ᐊᓯᓂᑦᑕᐅᓗᓂ 

ᐱᑐᖃᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑖᓐᒐ. 

 

ᑖᓐᒐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᓱᓕᔪᑎᑦ. ᐄ’, ᑕᐃᑲᓂ ᐋᓐᓂᐊᕕᒃ ᓴᓇᔭᐅᕕᔅᓴᖃᖅᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᐸᕐᓇᑕᐅᓂᔅᓴᖓᓄᑦ ᖃᒪᓂ’ᑐᐊᖅ ᐋᓐᓂᐊᕕᑖᔅᓴᖓᑕ 

ᑭᒃᑯᑦ ᐃᓚᖏᑦ ᐱᖃᑕᐅᒐᔭᖅᑳ ᐸᕐᓇᑕᐅᑎᓪᓗᒍ? ᖃᒪᓂ’ᑐᐊᕐᒥ ᐋᓐᓂᐊᓯᐅᖅᑏᑦ, ᖃᒪᓂ’ᑐᐊᕐᓘᓐᓃᑦ 

ᕼᐊᒻᓚᒃᑯᖏᑦ ᐃᓚᐅᑎᑕᐅᓛᖅᑲᑦ? ᐊᓄᕆ ᐊᐳᓪᓗ ᐃᓱᒪᒋᔭᐅᒋᐊᕐᓗᓂ. ᑭᒃᑯᑦ ᐃᓚᐅᖃᑕᐅᓛᖅᑲᑦ 

ᑎᑎᕋᐅᔭᖅᑕᐅᓕᖅᑲᑦ ᖃᒪᓂ’ᑐᐊᑉ ᐋᓐᓂᐊᕕᔅᓴᖓᑦ ᓄᑖᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᓇᓂᖅ ᑖᓐᓇ ᓄᑖᕐᒥᒃ ᐋᓐᓂᐊᕕᔅᓴᒥᒃ 

ᖃᐅᔨᒋᐊᖅᑕᐅᔭᕆᐊᓖᑦ ᐊᐱᖅᑯᖏᑦ. ᑕᐃᒃᑯᐊ ᐃᓚᒋᔭᐅᖃᑕᐅᒐᔭᖅᑐᐃᑦ ᑎᑎᕋᐅᔭᖅᑕᐅᓕᖅᑲᑦ. ᕿᑭᖅᑕᕐᔪᐊᖅ 

ᐱᓕᕆᐊᖑᐃᓐᓇᕐᖓᑦ ᓱᓕ ᐋᓐᓂᐊᕕᔅᓴᖓ. ᑳᓐᑐᕌᒃᑦ−ᑖᖅᑎᑕᐅᓯᒪᔪᖅ ᑎᑎᕋᐅᔭᖅᑕᐅᓂᔅᓴᖓᓂᒃ 

ᖃᐅᔨᒋᐊᖃᑦᑕᓲᖑᔪᑦ ᓄᓇᓕᖏᓐᓄᑦ ᑎᑎᕋᐅᔭᕐᓂᐊᕐᓂᖓ ᐱᓕᕆᐊᕆᓪᓗᓂᐅᒃ ᕼᐊᒻᓚᒃᑯᓐᓄᑦ 

ᖃᐅᔨᒋᐊᕈᓐᓇᖅᑐᑦ, ᑭᒃᑯᑐᐃᓐᓇᓄᓪᓗ, ᐋᓐᓂᐊᕕᒻᒥᓗ ᐃᖅᑲᓇᐃᔭᖅᑎᐅᔪᓄᑦ. ᖃᐅᔨᒪᔭᐅᖃᑕᐅᑎᑦᑎᓲᖑᒐᑦᑕ 

ᐊᐱᓂᐅᓴᓂᖓ, ᐊᓄᕌᕐᓂᐅᓴᓂᖓᓗ ᐃᓱᒪᒋᔭᐅᒋᐊᖃᑦᑕᖁᓪᓗᑎᒍᑦ. ᑕᒫᓂᒥᐅᑕᐃᑦ ᐃᓚᐅᒐᐃᒻᒪᑕ 

ᐊᐅᓚᑦᑎᐊᕐᓂᖅᓴᐅᓲᖑᖕᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᙵ. ᓄᓇᕗᒻᒥ ᑕᐃᒪ ᐋᓐᓂᐊᕕᑦᑕᖃᕐᖓᑦ 

ᐋᓐᓂᐊᓯᐅᖅᑎᓄᑦ ᖁᓛᓂ ᐊᖏᕐᕋᖃᖅᑐᑎᒃ ᐋᓐᓂᐊᕕᐅᑉ ᐃᓚᒋᔭᖏᓐᓂ. ᑖᓐᓇ ᓱᓕ ᑕᐃᒫᒃ ᐃᓱᒪᒋᔭᐅᕚ? 

ᑕᐃᒪᐃᑕᐅᓛᖃᑦᑕᓂᐊᕐᓗᓂ ᓄᑖᓂᒃ ᐋᓐᓂᐊᕕᓕᐅᓕᕋᐃᑉᐸᑕ. ᑕᐃᒫᑦᑕᐅᖅ ᖃᒪᓂ’ᑐᐊᖅ ᐋᓐᓂᐊᕕᔅᓴᖓ 

ᐃᓱᒪᒋᔭᐅᒋᔭᐅᒋᕚ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᑖᓐᓇ ᐃᓱᒪᔅᓴᖅᓯᐅᕈᑎᐅᖃᑕᐅᔪᖅ. ᑖᓐᓇ 

ᐊᖏᔪᖅ ᑭᓯᐊᓂ ᐃᓱᒫᓗᕙᒋᔭᕗᑦ ᐃᖅᑲᓇᐃᔭᖅᑏᑦ ᐃᓪᓗᔅᓴᖏᓐᓄᑦ ᐃᓚᒋᔭᐅᑎᑕᐅᖃᑦᑕᕐᓗᑎᒃ 

ᐋᓐᓂᐊᕕᓕᐅᖅᑐᖃᓕᕋᐃᑉᐸᑦ. ᑮᓇᐅᔭᖏᓐᓂᑦᑕᐅᖅ ᐃᓱᒪᖃᕆᐊᖃᐃᓐᓇᓲᖑᒻᒥᒐᑦᑕ. ᑕᑯᔪᒪᕙᒃᑲᑦᑕᐃᓛᒃ 

ᐊᑭᑭᓐᓂᖅᐹᖑᓗᒍ ᓴᓇᔭᐅᑎᑦᑎᒐᓱᐊᖅᑐᑕ. ᐊᓯᓂᒃᑕᐅᖃᑦᑕᑎᓪᓗᒋᓪᓗ ᐋᓐᓂᐊᓯᐅᖅᑏᑦ ᐃᓪᓗᓂᑦ 

ᐃᓚᓕᐅᔾᔨᖃᑦᑕᖅᓯᒪᙱᒻᒪᑕ ᐊᖏᕐᕋᔅᓇᐅᔪᓂᑦ ᒫᓐᓇᒃᑯᑦ. 

 

ᑖᓐᓇ ᐃᓪᓗᖃᖅᑎᑕᐅᓲᑦ ᐋᓐᓂᐊᕕᓐᓄᑦ ᑲᑎᙵᔪᓂᑦ ᐃᖅᑲᓇᐃᔭᖅᑏᑦ ᐊᑦᑕᓇᖅᑐᒦᖁᓇᒋᑦ ᐊᒻᒪ 

ᓄᖅᑲᕐᓂᐅᓴᓂᖅᓴᐅᖁᓇᒋᑦ. ᑕᐃᒫᒃ ᐃᓚᒋᐊᕈᑎᒋᓲᕗᑦ ᕿᒥᕐᕈᑦᑎᐊᖅᑕᕗᑦ ᐅᑎᕐᕕᒋᒋᐊᖃᙱᒃᑲᓗᐊᕐᒪᖔᑦᑎᒍᑦ 

ᐋᓐᓂᐊᕕᓕᐅᓕᕋᐃᒍᑦᑕ ᐋᓐᓂᐊᓯᐅᖅᑎᓄᑦ ᐊᖏᕐᕋᔅᓴᒥᒃ ᐃᓚᖃᑦᑕᐅᑎᒋᖃᑦᑕᕐᓂᐊᕐᓗᑎᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᓅᒋᐊᕐᓗᖓ ᐊᓯᐊᓄᑦ. ᐊᑯᓂ 

ᐸᖅᑭᔭᐅᕕᔅᓴᐅᔪᒥᒃ ᓄᓇᕗᒻᒥ ᐃᓐᓇᑐᖃᕐᓄᓪᓗ ᐃᑲᔪᖅᑕᐅᕕᔅᓴᐅᔪᓂᑦ ᖃᒪᓂ’ᑐᐊᕐᒥ ᒫᑕ ᑕᓕᕈᖅ ᐃᒡᓗᐊ 

ᒥᒃᓵᓄᑦ ᐅᖃᖃᑦᑕᓚᐅᕐᖓᑕ. ᖃᐅᔨᒍᒪᔪᖓᓕ ᐋᓐᓂᐊᖅᑕᐃᓕᓕᕆᔨᒃᑯᑦ ᖃᓄᖅ ᐸᕐᓇᒻᒪᖔᑕ. ᐃᖃᓗᓐᓂ ᐊᑯᓂ 

ᐸᖅᑭᔭᐅᕕᔅᓴᖅ ᐱᔭᕇᖅᑕᐅᑉᐸᑦ. ᐊᓯᒃᑲᓐᓂᖏᓐᓂᒃ ᓴᖅᑭᖅᑎᕆᓚᕐᒪᖔᑕ ᐊᑯᓂ ᐸᖅᑭᔭᐅᕕᔅᓴᓂᒃ? ᐅᕝᕙᓘᓐᓃᑦ 

ᐃᓐᓇᕐᓄᑦ ᑐᕌᖓᔪᓂᒃ ᐃᓐᓇᖅᓯᐅᑎᓕᐅᒃᑲᓐᓂᓛᕐᒪᖔᑕ. ᐸᕐᓇᓯᒪᕚᑦ ᑖᒃᑯᐊ ᐊᕕᑦᑐᖅᓯᒪᓂᖏᓐᓂᒃ 

ᐃᓐᓇᒃᑯᕕᔅᓴᐃᑦ ᐱᔭᕇᖅᑕᐅᑉᐸᑕ ᐊᓯᖏᓐᓂᒃ ᓴᖅᑭᖅᑎᕆᓛᖅᑳᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᓵᙵᑦᑎᓂᖅᓴᐅᔪᒍᑦ 

ᓴᓇᔭᐅᒌᖅᑳᖅᑎᑕᐅᒐᓱᓪᓗᑎᒍᑦ ᐃᖃᓗᒃᑑᑦᓯᐊᕐᒥᓗ ᓴᓇᒋᐊᖅᑕᐅᓛᓕᕐᖓᑦ ᑲᖏᖅᖠᓂᕐᒥᓗ 

ᐃᖏᕐᕋᓯᒋᐊᕈᓐᓇᓛᓕᖅᑐᓂ. ᐃᖃᓗᐃᑦᑕᐅᖅ ᐱᕙᓪᓕᐊᑎᑦᑎᒥᒻᒪᑕ ᐃᖃᓗᓐᓃᑦᑐᒥᒃ. ᖃᐅᔨᒪᔪᒍᑦ 

ᐱᒍᒪᓂᖅᑕᓕᕕᔾᔪᐊᕌᓘᒻᒪᑦ ᐊᒥᓱᒃᑲᓐᓂᕐᓂᒃ ᐃᓐᓇᒃᑯᕕᓕᐅᖁᔨᓪᓗᑎᑦ. 

 

ᑕᐃᒫᒃ ᒪᓕᒐᓕᐅᖅᑎ ᐊᐱᖅᓱᕐᖓᑦ. ᑲᑐᔾᔨᖃᑎᒋᔭᑦᑎᓐᓂ ᑲᑐᔾᔨᖃᑎᖃᕈᒪᒐᑦᑕᐃᓛᒃ ᓴᖅᑭᖅᓯᒍᒪᓪᓗᑕ ᓄᓇᕗᑦ 

ᑐᙵᕕᒃᑯᓐᓂᑦ ᐃᓐᓇᒻᒪᕆᓐᓂᒃ ᐱᓕᕆᐊᖃᕐᓂᐊᖅᑐᓂᑦ ᐱᔭᕆᐊᑭᓪᓕᑎᑦᑎᔨᓂᒃ ᐱᓕᕆᑎᑦᑎᔪᒍᑦ. 

ᖃᐅᔨᒋᐊᖅᓯᓐᓈᖅᑐᑕᓗ ᐃᓐᓇᑐᖃᓕᕆᓂᕐᒧᑦ ᑐᑭᒧᐊᒍᑎᔅᓴᐅᔪᓂᒃ ᑲᑐᔾᔭᓂᒃᑯᑦ ᐊᑐᓕᖅᑎᑦᑎᒍᓐᓇᕐᒪᖔᑦᑕ 

ᐅᕙᒍᓪᓗ ᑲᑐᔾᔨᖃᑎᕗᓪᓗ ᓄᓇᕗᑦ ᑐᙵᕕᒃᑎᓐᓂ. ᐊᕐᕌᒍᓂᑦ ᐊᒡᒋᖅᑐᓂᑦ ᖃᓄᐃᑦᑐᓂᑦ 

ᓴᖅᑭᖅᓯᖃᑎᒌᒍᓐᓇᓛᕐᒪᖔᑦᑕ. ᑖᓐᓇ ᐱᖁᑎᓂᑦ ᐱᔾᔪᑎᖃᕈᓐᓇᖅᑐᖅ ᐱᔨᑦᑎᕋᐅᑎᓂᓪᓘᓐᓃᑦ. ᑲᑐᔾᔭᐅᒐᔭᕐᖓᑕ 

ᓄᓇᕗᑦ ᑐᙵᕕᒃᑯᑦ ᑕᒪᐅᖓᔅᓴᐃᓐᓇᖅ ᑐᕌᖃᑎᒋᕕᐅᑎᒃᑲᑦᑎᒍᑦ ᖃᐅᔨᒪᔭᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᑕᐃᒪᐃᕝᕙᓗᑦᑎᖅᑑᔮᖅᑐᖅ ᐅᓪᓗᖓᓂ 

ᐋᖅᑭᔅᓯᓯᒪᕙᓗᑦᑑᔮᙱᑦᑐᓯ. ᓄᑖᓂᒃ ᓴᖅᑭᔅᓯᒋᐊᔅᓴᖅ ᑖᒃᑯᐊ ᐊᖏᔪᐊᓘᒃ ᐱᔭᕇᖅᑕᐅᖅᑳᕋᓱᐊᕐᖓᑎᒃ. 

ᐱᐅᔫᓱᒋᒐᔭᖅᑕᕋᓕ ᒫᓐᓇ ᐸᕐᓇᑕᐅᒋᐊᓕᖅᑲᑕ ᒥᑭᔫᑕᐅᓂᖅᓴᓂᖅᑲᐃ ᓄᓇᓕᓐᓂ ᐊᓯᖏᓐᓂ, 

ᓄᓇᓕᕋᓛᖑᓂᖅᓴᐅᔪᓂᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ ᓯᐊᒻᒪᐃᕕᐅᓯᒪᙱᑦᑐᓂᑦ ᓴᖅᑭᖅᓯᒍᓐᓇᖅᑲᑕ. 

 

ᖃᖓᑭᐊᕐᖓᐃ ᓂᕆᐅᒃᑲᔭᖅᑭᑕ? ᐊᒻᒪ ᐅᖃᐅᓯᕆᔭᐅᓕᖅᑲᑦ ᒪᓕᒐᓕᐅᖅᑎᑐᐃᓐᓇᐃᑦ 

ᓂᓪᓕᐊᔭᖅᑐᖃᑕᐅᒍᓐᓇᓛᖅᑳᑦ? ᐃᖃᓗᐃᑦ, ᐃᖃᓗᒃᑑᑦᓯᐊᕐᒥ, ᑲᖏᖅᖠᓂᕐᒥᓗ ᐃᓐᓇᒃᑯᕕᔅᓴᐃᑦ ᐱᔭᕇᖅᑕᐅᑉᐸᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐱᕙᓪᓕᐊᔾᔪᑎᖓ 

ᖃᓄᐃᓕᖓᒐᔭᕐᒪᖔᖅ ᐸᕐᓇᑕᐅᓂᖓᓗ ᖃᓄᐃᓕᖓᒐᔭᕐᒪᖔᖅ ᐃᓱᒪᒋᓪᓗᒍ ᑖᓐᓇ ᒪᓕᒐᓕᐅᖅᑎ ᖁᔭᓐᓇᒦᖅᑕᕋ 

ᐅᖃᐅᓯᖃᕐᖓᑦ ᑖᔅᓱᒥᖓ. ᐱᕙᓪᓕᐊᔾᔪᓯᕐᒥᒃ ᐋᖅᑭᔅᓯᓯᒪᙱᑦᑐᒍᑦ ᖃᓄᕐᓗ ᐸᕐᓇᑕᐅᓂᐊᕐᒪᖔᑕ 

ᓴᓇᔭᐅᖁᓛᖅᑕᕗᑦ ᓯᕗᓂᑦᑎᓐᓂ. 

 

ᑭᓯᐊᓂ ᐱᓕᕆᒐᓱᓐᓂᐊᖅᑐᒍᑦ ᒪᓕᒐᓕᐅᖅᑎᑐᐃᓐᓇᐃᑦ ᐊᐱᕆᔭᐅᖃᑕᐅᖃᑦᑕᕐᓗᑎᑦ ᖃᐅᔨᒋᐊᓕᕋᐃᒍᑦᑕ. 

ᕼᐊᒻᓚᐃᑦᑕᐅᖅ ᓴᖅᑭᖅᓯᒍᒪᔪᖃᖅᓯᒪᒻᒥᒻᒪᑕ ᑕᒪᐃᑦᑐᓂᑦ. ᕿᒥᕐᕈᐊᕋᔭᖅᑐᒍᑦ ᓄᓇᓕᓐᓂ ᐱᒍᒪᓂᖃᖅᑐᓂᒃ. 

ᓴᖅᑭᖅᓯᒍᒪᓂᖃᖅᑐᓂᑦ ᑕᐃᒪᐃᑦᑐᓂᑦ ᐊᔭᐅᕆᔾᔪᑎᖃᖅᑐᓂᑦ. ᐃᑲᔪᖅᓯᕈᒪᒐᑦᑎᒍᑦ ᓄᓇᓖᑦ ᓄᓇᕗᓕᒫᕐᒥ. ᐊᒻᒪ 

ᕿᓂᕈᒪᒐᑦᑕ ᖃᓄᖅ ᐊᑐᖅᑕᐅᓚᐅᖅᓯᒪᙱᑦᑐᓂᑦ ᐃᓪᓗᓕᐅᖅᑎᑦᑎᒍᓐᓇᕐᒪᖔᑦᑕ ᐊᐅᓚᑕᐅᑎᑦᑎᒍᓐᓇᕐᒪᖔᑦᑕᓗ.  

 

ᓇᓗᓇᐃᖅᓯᓯᒪᙱᑦᑐᒍᑦ ᑭᓯᐊᓂ ᖃᖓ ᑖᓐᓇ ᐸᕐᓇᐅᑎ ᓴᖅᑭᖅᑕᐅᓛᕐᒪᖔᖅ. ᑭᓯᐊᓂ ᓵᙵᑦᑎᕈᓘᔭᖅᐸᒻᒥᒐᑦᑕ 

ᐱᔨᑦᑎᕋᐅᑎᐅᕙᒃᑐᓂᒃ ᒫᓐᓇ ᐊᖏᕐᕋᒥᓗ ᐃᑲᔪᕐᓂᐅᖃᑦᑕᖅᑐᓂᒃ ᐃᓚᒌᓂᓪᓗ ᐃᓐᓇᑐᖃᕐᓂᒃ ᐊᑯᓂᐅᓂᖅᓴᖅ 

ᐃᓐᓇᕈᖅᐸᓪᓕᐊᖁᔨᓪᓗᑕ ᐊᖏᕐᕋᖏᓐᓃᖏᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔭᓐᓇᒦᒃᑲᓐᓂᖅ ᒥᓂᔅᑕ. ᓄᓇᕗᑦ ᑐᙵᕕᒃᑯᑦ 

ᐅᖃᐅᓯᕆᕋᑖᕐᖓᒋᑦ ᑕᐃᒃᑯᐊ ᖃᐅᔨᒋᐊᖃᑦᑕᖅᑳ ᖃᐅᔨᒋᐊᕐᕕᐅᖃᑦᑕᖅᑳ ᐅᕝᕙᓘᓐᓃᑦ ᐅᖃᖃᑎᒋᔭᐅᖃᑦᑕᖅᑲᑦ 

ᐱᖁᑎᑎᒍᓪᓘᓐᓃᑦ ᑮᓇᐅᔭᖅᑎᒍᓪᓘᓐᓃᑦ ᐃᑲᔪᕐᓂᐊᕐᒪᖔᑕ ᐱᖁᑎᕐᔪᐊᓕᐅᖅᑎᑦᑎᒃᑲᓐᓂᕋᓱᓪᓗᑎᒃ ᓄᓇᕗᒻᒥ?  

 

ᖃᐅᔨᒪᒐᒪ ᐅᔭᕋᕐᓂᐊᖅᑐᓕᕆᔨᒃᑯᓐᓂ ᓄᓇᕗᑦ ᑐᙵᕕᒃᑯᑦᑕᐅᖅ ᐱᓯᒪᒻᒪᑕ $86-ᒥᓕᐊᑦᑖᓚᐅᓗᐊᖅᑐᓂᒃ 

Agnico Eagle-ᑯᓐᓂᑦ ᐅᔭᕋᕐᓂᐊᕐᕕᒃᑯᓐᓂᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓ ᐅᑎᕐᕕᐅᖃᑦᑕᖅᑐᑎᓪᓗ 

$100-ᒥᓕᐊᑦᑖᓚᐅᓗᐊᖅᑐᓂᒃ ᓄᐊᑦᑎᓯᒪᓕᕐᖓᑕ 2022-2023-ᒥ. ᑮᓇᐅᔭᖅᑕᓕᐊᓘᔪᖅ ᐃᓄᐃᑦ 

ᑲᑐᔾᔨᖃᑎᒌᖏᓐᓂ.  

 

ᓇᓗᓇᐃᖅᓯᑦᑎᐊᖁᔨᔪᖓ ᓄᓇᕗᑦ ᑐᙵᕕᒃᑯᓐᓂᑦ ᑕᐃᓯᖅᑲᐅᒻᒪᑦ ᖃᓄᖅ ᐃᓚᐅᒻᒪᖔᑕ ᐅᖃᐅᓯᐅᑎᓪᓗᒍ ᐃᒃᑯᐊ 

ᐅᖃᐅᔾᔨᒋᐊᖅᑎᑐᐃᓐᓇᐅᕚᑦ ᐅᕙᓂ ᐃᒪᐃᑦᑐᖅᑖᕆᐊᖃᖅᑐᓯ ᐃᑲᓂ ᓄᓇᓕᒻᒥ ᐃᒪᐃᑦᑐᖅᑖᕆᐊᖃᖅᑐᓰᓚᕚᑦ 

ᐅᕝᕙᓘᓐᓃᑦ ᓇᒻᒥᓂᖅ ᑮᓇᐅᔭᓂᒃ ᓴᖅᑭᖅᓯᓂᐅᓴᕙᑦ ᐊᓯᐊᒍᓪᓘᓐᓃᑦ ᑎᒍᔭᒃᓴᐅᔪᒥᑦ 

ᐱᖁᑎᑖᖅᑎᑦᑎᓗᑎᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑭᐅᑦᑎᐊᕋᓱᒋᐊᖃᖅᑐᖓ ᓄᓇᕗᑦ 

ᑐᙵᕕᒃᑯᑦ ᐅᖃᕈᑎᒍᓐᓇᖏᓐᓇᒃᑭᑦ. ᐋᓂᐊᖅᑕᐃᓕᓕᕆᔨᒃᑯᑦ ᐅᖃᕈᑎᒍᓐᓇᖅᑕᕋᓗᐊᒃᑲ ᖃᓄᕈᓘᔮᓗᒃ ᐊᑯᓂᒃ 

ᐸᖅᑭᔭᐅᕕᔅᓴᑐᐃᓐᓇᐅᖏᑦᑐᓄᑦ. ᐄ, ᑖᒃᑯᐊ ᑲᑐᔾᔨᖃᑎᑦᑎᐊᕚᓘᒻᒪ ᑐᙵᕕᒃᑯᑦ. ᖁᕕᐊᓇᒻᒪᕆᑦᑐᓂᓗ 

ᑲᑐᔾᔨᖃᑎᒌᒍᓐᓇᖅᓯᒪᒐᑦᑕ ᐊᔾᔨᒌᙱᑦᑐᕈᓘᔭᕐᓂᒃ ᐋᓐᓂᐊᖅᑕᐃᓕᓕᕆᓂᕐᒨᖓᔪᓂᒃ. 

 

ᑖᒃᑯᐊ ᒪᓂᒪᑎᔅᓯᒪᔪᑦ ᑮᓇᐅᔭᓂᒃ ᐃᑲᔫᑎᖃᕈᓐᓇᕐᓂᕋᖅᑐᑎᒃ $15-ᒥᓕᐊᑦᑖᓚᓂᒃ. ᓱᓕ 

ᐊᖏᖅᑕᐅᒌᓪᓚᕆᔅᓯᒪᙱᑦᑑᒐᓗᐊᖅ ᐊᐅᓚᑦᑎᔩᑦ ᑲᑎᒪᔨᕋᓛᖏᓐᓄᑦ. ᑭᓯᐊᓂᓕ ᑖᓐᓇ ᒪᓂᒪᑎᑕᐅᓯᒪᔪᖅ 

ᖁᕕᐊᓇᓪᓚᕆᑦᑐᖅ ᐊᒻᒪ ᖃᐅᔨᒋᐊᖅᑕᕗᑦ ᖃᓄᖅ ᐱᒍᓐᓇᕐᒪᖔᑦᑎᒍᑦ.  

 

ᐅᖃᖅᑲᐅᒐᒪᐃᓛᒃ ᐊᖏᖅᑕᐅᓪᓚᕆᖅᑳᕆᐊᖃᕐᖓᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐃᓗᓕᖏᓐᓂᑦ 

ᐅᖃᐅᓯᖃᕈᓐᓇᓚᐅᙱᓂᑦᑎᓐᓂ ᑮᓇᐅᔭᐃᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᑐᑭᓯᔪᖓᐃᓛᒃ ᖃᐅᔨᒪᑦᑎᐊᕆᐊᖃᕋᑦᑕ 

ᖃᓄᐃᓕᒻᒪᖔᑦᑕ ᐱᔭᕇᖅᑕᐅᓚᐅᖅᑎᓐᓇᒋᑦ ᑕᒪᒃᑯᐊ ᑕᐃᒪᐃᓕᖓᓲᖑᒻᒪᑕ. ᑐᑭᓯᔪᒍᑦ. ᐊᓯᐊᓄᑦ ᓅᒋᐊᕐᓗᖓ. 

ᐃᓐᓇᑐᖃᐃᑦ ᐸᖅᑭᔭᐅᕕᖏᓐᓂᒃ ᐊᐱᖅᑯᑎᖃᒃᑲᓂᕐᓗᖓ.  



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᖃᖃᑎᒋᖃᑦᑕᖅᓯᒪᕕᐅᑎᒃᑲᒃᑯ ᒪᓕᒐᓕᐅᖅᑎᐅᓪᓗᖓ ᒪᓕᒐᓕᐅᕐᕕᒻᒥ ᐃᑲᔪᖅᓰᓪᓗᖓ ᐃᓱᒪᒋᔭᐅᔪᓂᒃ 

ᐃᓐᓇᒻᒪᕆᓐᓄᑦ ᐸᖅᑭᔭᐅᕕᑦᑕᖃᖅᑲᑦ ᓄᓇᕗᓕᒫᒥ.  

 

ᒥᓂᔅᑕᐅᖃᐃ ᐊᖏᖃᑎᒋᕚᖓ ᐃᓐᓇᒃᑯᕕᖃᕆᐊᖃᕐᖓᑕ ᓇᒥᓕᒫᖅ ᓄᓇᕗᓕᒫᒥ. ᓇᔪᒐᑐᐃᓐᓇᐅᖏᑦᑐᓂᒃ 

ᐃᓐᓇᕐᓄᑦ ᐃᑲᔪᖅᑕᐅᕕᔅᓴᐅᔪᓂᒃ ᐊᔾᔨᒌᙱᑦᑐᓂᒃ. ᒥᓂᔅᑕ ᑕᐃᒫᔅᓴᐃᓐᓇᖅ ᐃᓱᒪᖃᕆᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖃᕈᓐᓇᖅᐳᖓ ᐃᑲᔪᖅᑐᐃᓪᓚᕆᑉᐳᖓ 

ᐃᓐᓇᕐᓄᑦ ᐸᕐᓇᒍᑎᐅᓯᒪᔪᖅ ᒐᕙᒪᓕᕆᔨᒃᑯᓐᓄᑦ ᓴᖅᑭᑕᓚᐅᖅᓯᒪᔪᒥᒃ. ᐅᖃᖅᓯᒪᒻᒪᑦ ᓄᓇᕗᑦ ᒐᕙᒪᒃᑯᑦ 

ᐊᖏᖅᓯᒪᑦᑎᐊᖅᐳᑦ ᐊᖏᓪᓕᒋᐊᕆᔪᒪᓪᓗᑎᒃ ᐃᓐᓇᕐᓂᒃ ᐸᐃᕆᕕᐅᔪᓂᒃ ᓄᓇᕗᓗᑦᑖᕐᒥ.  

 

ᑕᕝᕙ ᐊᑯᓂᒃᑯᑦ ᐸᕐᓇᐅᑎᓕᐅᓂᕐᒧᑦ ᐱᕗᖅ ᐅᓄᕐᓂᖅᓴᓂᒃ ᐃᓐᓇᒃᑯᕕᖃᓕᖁᓪᓗᒍ ᐸᖅᑭᔭᐅᕙᓐᓂᖏᓐᓂᓪᓗ 

ᓄᓇᓕᓕᒫᓂᒃ. ᖃᐅᔨᒪᓪᓗᒍ ᑖᓐᓇ ᐸᕐᓇᒍᑎ ᐃᒃᓯᕙᓂᑦᑎᓐᓂ ᓴᖅᑭᑕᐅᓚᐅᕐᒪᑦ. ᐃᓗᓕᖏᓪᓗ ᐱᒃᑲᓂᕐᒥᒻᒪᑕ 

ᓲᕐᓗ ᐋᓐᓂᐊᕐᕖᑦ ᐊᓯᔾᔨᕆᐊᓖᑦ ᐱᖓᓱᑦ ᓄᓇᓖᑦ ᐅᑭᐅᖅ ᓯᑕᒪᑦ ᑕᓪᓕᒪᑦ ᐊᓂᒍᑦᑕᕌᖓᑕ. ᐃᑲᔪᓪᓚᕆᒃᑲᔭᕐᒪᑦ 

ᐃᓐᓇᕐᓄᑦ ᓇᔪᖅᑕᒥᓂᒃ ᐃᓐᓇᖑᖅᐸᓪᓕᐊᑦᓯᐊᖅᐸᓪᓗᑎᒃ ᐊᒻᒪᓗ ᐋᓐᓂᐊᕐᕕᖃᑦᓯᐊᓂᖅᓴᐅᓕᕐᓗᑎᒃ ᓄᓇᓖᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐊᑦᑐᐊᓪᓚᕆᑦᑑᔭᕐᒪᑎᒃ ᓄᓇᕗᑦ ᑐᙵᕕᒃᑯᑦ, 

ᒐᕙᒪᒃᑯᓪᓗᑦ. ᐋᓐᓂᐊᖅᑐᓕᕆᔨᒃᑯᑦ ᐱᓇᓱᑦᑕᖓ ᐱᓪᓗᒍ. ᒥᓂᔅᑕᐅᔪᑦ ᐊᓐᓂᐊᖅᑐᓕᕆᔨᒃᑯᑦ ᒪᑐᐃᖓᕚᑦ 

ᐊᓯᖏᓐᓂᑦ ᑲᑐᔾᔨᖃᑎᒋᔪᓐᓇᖅᑕᖏᓐᓂᑦ ᓄᓇᕗᑦ ᑐᙵᕕᒃᑯᑦ ᐊᓯᖏᓐᓂᓘᓐᓃᑦ ᐃᒡᓗᓕᐅᕈᑎᑦᓴᒥᒃ? 

ᐊᓯᖃᖅᑐᑦᓴᐅᒻᒥᔫᒐᓗᐊᖅ ᓄᓇᕗᑦ ᑐᙵᕕᒃᑯᑑᖏᑦᑐᖅ, ᐃᓄᐃᑦ ᑎᒥᖁᑎᖏᓐᓂᑑᙱᑦᑐᖅ. ᐊᓯᖏᓐᓂᑦ 

ᐃᓚᐅᔪᖃᕈᓐᓇᓪᓗᐊᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑕᐃᒪᐃᑉᐳᖅ ᒪᑐᐃᖓᑦᓯᐊᖅᑐᒍᑦ 

ᑲᑐᔾᔨᖃᑎᒌᒃᑲᓂᔅᓴᒥᒃ ᓄᓇᓖᓪᓘᓐᓃᑦ ᕼᐋᒻᒪᓚᖏᑦ, ᑖᒃᑯᐊ ᐊᖅᑯᑎᒋᓪᓗᐊᑕᕈᓐᓇᕐᒥᔭᕗᑦ ᐊᔾᔨᒌᑦᓴᕌᖓᑕ ᑭᑐᑦ 

ᐊᑦᓯᒫᓂᓕᕐᓗᓂ ᓄᓇᕗᒻᒥ ᐱᔾᔭᙱᒻᒪᑦ, ᐊᔾᔨᒋᖏᒻᒪᑕ ᓄᓇᓖᑦ ᐊᑐᓂ. ᓄᓇᓖᑦ ᐃᓱᒪᒍᑎᒃ ᐃᒡᓗᒥᑦ 

ᓴᓇᔪᖃᖁᔨᓪᓗᑎᒃ ᓲᕐᓗᒃ, ᐃᓐᓇᒃᑯᕕᒻᒥᖅᑲᐃ. 

 

ᐃᒻᒪᖃ, ᐃᑲᔪᖅᑐᐃᒍᒪᒐᔭᕐᒥᔪᒍᑦ ᐅᖃᕐᓗᖓᑦᑕᐅᖅ ᑭᓯᐊᓂ, ᐊᑐᒐᕐᒥᒃ ᐅᖃᖅᓯᒪᑦᓯᐊᖅᑐᒥᒃ ᐱᑕᖃᖏᓇᑦᑕ. 

ᐅᖃᑦᓯᐊᖅᑐᒥᓪᓘᓐᓃᑦ ᑲᑐᔾᔨᒍᑎᐅᒍᓐᓇᖅᑐᒥᒃ. ᑖᓐᓇ ᐃᖅᑲᓇᐃᔮᕆᑦᓴᐃᓐᓇᕈᒪᓂᐊᖅᑕᕗᑦ 

ᐅᖃᖃᑎᖃᑦᓯᐊᓂᖅᓴᐅᕙᓕᕐᓗᑕ ᑕᒪᒃᑯᓇᖓ, ᐃᓄᐃᑦ ᑎᒥᖁᑎᖏᑦ ᐊᒻᒪ ᒐᕙᒪᑐᖃᒃᑯᓪᓗ ᐃᓚᒋᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑐᑭᓯᓇᑦᓯᐊᕐᓂᐊᕐᒪᑦ 

ᑐᓗᖅᓯᒪᐅᑎᒃᓴᖃᔾᔭᙱᑦᑐᖅ ᐊᓯᖏᑦ ᑲᑐᔾᔨᖃᑎᖃᕐᓗᓂ ᐃᒡᓗᓕᐅᕐᓂᕐᒧᑦ, ᓄᓇᓕᑦᑎᓐᓂ. 

ᓇᓗᓇᐃᖅᓯᓇᓱᑐᐃᓐᓇᖅᑐᖓ ᐊᕝᕕᐊᖅᑐᖃᙱᒃᑲᓗᐊᕐᒪᖔᖅ, ᓲᕐᓗᒃ ᐃᒡᓗᓕᐅᕈᑎᒃᓴᐅᒍᓐᓇᕋᔭᖅᑐᒥᒃ 

ᑲᑐᔾᔨᓂᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓛᒃ, ᑐᓗᖅᓯᒪᐅᑎᖃᖁᔨᖏᒃᑲᓗᐊᖅᑐᒍᑦ 

ᑭᓯᐊᓂ ᐊᑐᐊᒐᕐᒥᑦ ᐅᖃᖅᓯᒪᑦᓯᐊᖅᑐᖃᖅᑰᔨᖏᓐᓂᖓ ᑲᑐᔾᔨᖃᑎᖃᖅᐸᓂᕐᒥᑦ ᓄᓇᓖᑦ ᑲᑐᔾᔨᖃᑎᒌᖏᓐᓂᑦ. 

ᑭᓱᒥᓪᓗ ᐱᓕᕆᐊᒃᓴᖃᖅᐱᑕ ᑲᑐᔾᔨᖃᑎᒋᔭᕗᑦ ᑭᓱᒥᒃ ᑲᒪᒋᔭᒃᓴᖃᕋᔭᖅᐸᑦ? ᑭᓱᒥᑦ ᐊᖏᖅᓯᒪᓂᐊᖅᐱᑕ? ᑭᓱ 

ᐊᖏᕈᑎᐅᕙ?  

 

ᑕᑯᒍᑉᑎᒍ ᐃᓐᓇᒃᑯᕕᐅᕙᒌᖅᑐᑦ ᓄᓇᕗᒻᒥ, ᓄᓇᕗᑦ ᒐᕙᒪᒃᑯᑦ ᐱᒋᔭᐃᓐᓇᕆᒻᒪᔾᔪᒃ. ᑲᖏᖅᖠᓂᕐᒦᑦᑐᖅ 

ᓯᕗᓪᓕᖅᐹᖑᓂᐊᖅᖢᓂ ᑕᐃᒫᑎᒋᑦ ᐸᖅᑭᑎᒋᓂᐊᖅᑐᓂᒃ, ᐃᓄᐃᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖏᓐᓄᑦ 

ᐱᔭᐅᓂᐊᖅᑐᖅ. ᐃᒻᒪᖃ ᐃᓚᐅᑎᑦᓯᒃᑲᓐᓂᖃᑦᑕᕈᑦᑕ ᑲᑐᔾᔨᖃᑎᒋᔪᓐᓇᖅᑕᑎᓐᓂᒃ, ᓱᓕ ᐱᓕᕆᔭᕆᐊᖃᕐᓂᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐊᑐᐊᒐᖅ ᒫᓐᓇ ᑎᑎᕋᖅᑕᐅᕙᓪᓕᐊᕚ? 

ᐱᓇᓱᐊᕈᑎᒋᔪᓐᓇᕐᓂᐊᖅᑕᑎᓐᓂᒃ ᐅᕝᕙᓗ ᐊᑐᓃᑦᑕᑐᐃᓐᓇᕐᓂᐸᓂᐊᖅᐸᕗᑦ ᓴᖅᑭᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑐᐊᒐᖃᙱᓚᒍᑦ ᒫᓐᓇ ᑎᑎᕋᕆᐊᖓ 

ᐃᓱᒪᙱᑦᑐᒍᑦ, ᐃᖅᑲᓇᐃᔮᖃᖅᐸᓪᓕᐊᒐᓗᐊᖅᑐᒍᑦ ᑲᒪᒍᓐᓇᖅᓯᕙᓪᓕᐊᑦᓯᐊᓂᕐᒥᒃ ᐊᑯᓂᒃᑯᑦ 

ᐸᐃᕆᑦᓴᐅᑦᓴᕆᐊᓕᓐᓄᑦ. ᐃᖅᑲᓇᐃᔭᖅᑎᓂᒃ ᐱᓕᕆᐅᓪᓗᑕ, ᐊᑯᓂᒃᑯᓪᓗ ᐊᓪᓚᕝᕕᓕᕆᓂᕐᒥᓪᓗ 

ᐱᑦᓴᕆᐊᖃᕐᓂᐊᖅᓱᑕ. ᑲᖏᖅᓯᓂᕐᒥ ᐱᕙᓪᓕᐊᓕᖅᑎᓪᓗᒍ ᐃᖃᓗᒃᑑᑦᓯᐊᖅ, ᐃᖃᓗᐃᓪᓗ ᐱᑦᓴᕆᐊᖃᕐᓂᐊᕐᒥᖕᒪᑦ. 

ᑖᒃᑯᐊ ᐊᐅᓚᓂᕐᒨᖓᔪᓄᑦ ᑮᓇᐅᔭᖅᑐᕈᑎᑦᓴᓄᓪᓗ ᐱᕙᓪᓕᐊᓇᓱᒃᐸᕗᑦ. ᐊᔪᙱᓂᖅᓴᐅᓕᕈᓐᓇᖁᓪᓗᑕ, 

ᓯᕗᒧᒍᔾᔨᑦᓯᐊᕈᓐᓇᕐᓗᑕ ᐊᑐᐊᒐᐅᖁᔭᐅᔪᓂᒃ. ᓲᕐᓗᒃ ᒪᓕᒐᓕᐅᖅᑎᐅᑉ ᐅᖃᖅᑕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓃᒻᒥᔪᖅ. ᒥᓂᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑦᑎᓪᓗ. ᐆᒥᖓ ᐱᒋᐊᕈᑎᖃᖅᑳᕐᓗᖓ, 

ᐃᒃᓯᕙᐅᑖᖅ. ᑕᐃᒪ ᑕᑉᐱᓐᓇ ᓴᓂᕋᔭᖕᒥ ᐋᓐᓂᐊᕐᕕᒃᑕᐅᖔᓯ ᓄᑕᐅᙱᓕᕐᒪᑦ. ᐃᒡᓗᐃᑦ ᐊᑦᑕᓇᖅᑕᐃᓕᒪᔾᔪᑎᖏᑦ, 

ᖃᓄᕐᓕᑭᐊᖅ ᑕᑉᐱᖕᓇ ᑕᑯᔭᐅᓯᒪᕚ ᓄᑕᐅᙱᓐᓂᐊ ᐱᒋᐊᕈᑎᒋᖅᑳᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᖃᐅᔨᒪᓪᓗᑕ ᓴᓂᕋᔭᒻᒥ ᐋᓐᓂᐊᕐᕕᒃ 

ᐱᑐᖃᐅᒻᒪᑦ ᖃᓄᐃᒍᑕᐅᕙᑦᑐᓂᑦ, ᐃᖅᑲᓇᐃᔮᕆᔭᐅᕙᓐᓂᖓᓗ ᓯᕗᓪᓕᐅᔾᔭᐅᕙᓐᓂᖓ ᓲᕐᓗ ᒪᔪᕋᕐᕕᖏᓐᓄᑦ, 

ᐊᒻᒪᓗ ᐃᓗᐊ, ᑭᑐ ᐊᑐᐃᓐᓇᐅᑦᓯᐊᕈᓐᓇᖁᓪᓗᒋᑦ ᑭᑐᑦ. ᑖᒻᓇ ᓯᕗᒧᐊᕈᔾᔨᕙᓪᓕᐊᕈᒪᓂᐊᕋᑦᑎᒍ ᐋᕐᕌᒎᓂᐊᖅᑐᒧᑦ 

2025-2026-ᒧᑦ ᐱᔪᒧᑦ ᐃᑲᔪᕈᑕᐅᓂᐊᖅᑐᓂ ᑖᓐᓇ ᐃᒡᓗ ᒪᓕᒋᐊᓕᓐᓂᑦ ᓯᖁᒥᑦᑎᓯᒪᖁᓇᒍ ᓴᓇᒪᓂᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦ ᐃᒃᓯᕙᐅᑖᖅ. ᓴᓂᕋᔭᖕᒥᐅᑎᒍᖃᐃ ᐱᖁᑎᖃᑦᑎᐊᒃᑲᕈᓘᒐᑦᑕ ᓄᑕᐅᙱᑦᑑᒐᓗᐊᓂᒃ 

ᒫᓐᓇᒧᑦ ᑎᑭᑎᑦᑎᓯᒪᔪᒍᑦ, ᑕᐃᒪᓐᓇᐃᓕᖤᕈᒪᖃᐃ. ᑕᐃᒪᓕᑕᐃ ᐃᒡᓗᓕᒃ ᖃᓄᐃᓕᖓᕙ? ᖃᐅᔨᒪᔪᖓᐅᒐᓗᐊᖅ, 

ᖃᓄᕐᓕ ᑕᐃᓐᓇ ᒥᑭᓗᐊᖅᐸᑦ, ᓈᒻᒪᒃᐸᑦ, ᐋᖅᑭᒋᐊᖃᖅᐸᑦ, ᐃᒡᓗᓕᐅᓪᓕᑭᐊᖅ ᐋᓐᓂᐊᕐᕕᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᓄᕕᐱᕆ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐃᒡᓗᓕᒻᒥ ᐋᓐᓂᐊᕐᕕᒃ ᐊᑦᑎᓛᕐᒥᖃᑕᐅᔪᕐᓕ 

ᓯᕗᓪᓕᐅᔾᔭᐅᔪᓂᑦ ᐋᓐᓂᐊᕐᕕᒃ ᐊᓯᔾᔨᖅᑕᐅᔪᔅᓴᐅᑕᐅᓂᖏᓐᓄᑦ, ᑭᓯᐊᓂᑦᑕᐅᖅ ᐋᓐᓂᐊᕐᑯᓕᒫᑦ ᒪᓕᑦᑐᒋᑦ 

ᓄᓇᕗᒻᒥ ᓴᓇᒋᐊᕆᐊᖃᖅᐸᒻᒥᔪᑦ, ᓄᑖᙳᕆᐊᖅᑕᐅᔪᓪᓗ, ᐱᖁᑎᑖᑲᓐᓂᕆᐊᓖᓪᓗ ᐊᐅᓚᑦᑎᖁᑉᓗᒍ. 

 

ᑕᑯᒍᓐᓇᓲᖑᒻᒥᔪᒍ ᓵᑦᑎᓐᓃᓐᓇᐅᖏᑦᑑᒐᓗᐊᖅ ᑭᓯᐊᓂ ᐱᖁᑏᑦ, ᓄᓇᒃᑰᕈᑎᐅᑉᐸᑦ, ᐊᓯᔾᔨᕆᐊᓖᑦ ᐋᖅᑭᒋᐊᕈᑎ 

ᐃᒡᓗᒥ, ᑖᓐᓇ ᑮᓇᐅᔭᖅᑐᕈᑎᐅᔪᖅ ᐊᖏᖅᑕᐅᒍᓂ ᑲᔪᓰᓐᓇᕐᓂᐊᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅᖅ. ᒥᓂᔅᑕ ᐅᖃᕋᑖᕋᕕᑦ ᑕᐃᓐᓇ ᓴᓂᕋᔭᖕᒥ ᐊᔭᐅᕆᐊᓕᓐᓄᑦ ᐋᖅᑭᒋᐊᖃᕐᒪᑦ, 

ᖃᖓᒃᑯᒃᑭᐊᖅ ᐊᕐᕌᒍᖁᑎᖃᖅᐱᑦ, ᐅᓪᓗᕐᒥᒃ ᓇᓗᓇᐃᖅᓯᔪᓐᓇᕈᕕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᓕᕆᐊᒃᓴᐃᑦ 

ᐱᐊᓂᑦᑕᐅᔪᒫᕐᓂᐊᖅᓯᒪᔪᑦ ᐊᕐᕌᒎᓂᐊᖅᑐᒥᑦ, 2025-2026 ᐱᔪᒧᑦ. ᑖᒃᑯᐊᓗ ᐱᔨᑦᑎᒃᑯᑦ 

ᐃᖅᑲᓇᐃᔭᖃᑎᒋᕙᓪᓕᐊᔭᕗᑦ ᐊᒻᒪ ᓴᓇᔩᑦ ᓴᓇᓂᔅᓴᒧᓪᓗ ᑳᒻᐸᓂᖏᑦ ᐱᓕᕆᖃᑎᖃᖅᓱᑕ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᓇ ᐊᐱᖅᑯᑕᐅᕌᓂᑦᑐᒃᓴᐅᓚᐅᖅᑑᒐᓗᐊᖅ ᑭᓯᐊᓂ ᐆᒥᖓ 

ᓇᓗᓇᐃᖅᓯᖁᓪᓗᑎᑦ ᑭᒡᒐᖅᑐᑕᒃᑲ ᐱᔾᔪᑎᒋᓪᓗᒋᑦ. ᑕᐃᒪ ᑕᑯᓯᒪᒋᕕᓰ ᓇᓕᐊ ᓄᓇᓕᒃ ᓄᓇᕗᒻᒥ ᐋᓐᓂᐊᕐᕕᒻᒧᑦ 

ᐃᓕᓴᕆᔭᐅᓯᒪᒻᒪᖔᖅ ᑕᒪᒃᑯᓄᐊ ᑐᐊᕕᕐᓇᖅᑐᓄ ᐋᖅᑭᒋᐊᕆᐊᖃᖅᑐᓄᓪᓘᓐᓃᑦ, ᐅᕝᕙᓘᓐᓂᑦ ᐃᓚᒋᐊᖃᖅᑐᓄᑦ, 

ᐃᓛᒃ ᐊᖏᒡᓕᒋᐊᕆᐊᖃᖅᑐᓄᑦ ᑕᒪᒃᑯᓂᖓ ᓇᓗᓇᐃᖅᓯᔪᓐᓇᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓂᒃᓴᑭᓐᓃᑦ ᐊᒻᒪ 

ᐋᓐᓂᐊᕐᕕᒋᔭᑦᑎᓐᓂᑦ ᖃᓄᐃᒍᑕᐅᕙᑦᑐᑦ ᐃᓱᒫᓗᓐᓇᕐᒪᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᓪᓗ, 

ᑕᐃᒪᐃᒻᒪᑦ ᓯᕗᒧᐊᕈᔾᔨᒋᐊᒃᑲᓐᓂᕈᒪᓚᕿᕗᒍ ᐱᓕᕆᐊᑦᓴᓂᑦ. 

 

ᑐᐊᕕᕐᓇᖅᑐᑦ ᓲᕐᓗ ᐅᖅᓱᐊᓗᖃᐅᑏᑦ ᓄᑖᙳᕆᐊᖅᑕᐅᓗᑎᑦ ᐃᒡᓗᓕᒻᒥᑦ, ᐃᒡᓗᓕ ᐋᓐᓂᐊᕕᖓᓂᒃ, 

ᑳᓐᑐᕌᖃᓕᕐᒥᔪᖅ ᑭᖑᕝᕕᖅᑕᐅᓂᔅᓴᖓᑕ ᐅᖅᓱᐊᓗᖃᐅᑎᐅᑉ ᑕᐃᑲᓂ. ᐅᖃᖅᑕᐅᓯᒪᒻᒪᑦ ᒪᓕᓗᐊᙱᓐᓂᖓᓂᒃ 

ᒪᓕᒋᐊᓕᓐᓂᒃ ᐊᑦᑑᕚ 2025 ᐱᐊᓂᑦᑕᐅᔪᒫᕐᓂᐊᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᐃᓐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’ ᓄᑖᖑᓂᖅᓴᐅᒐᓗᐊᕐᖏᓐᓇ ᐋᓐᓂᐊᕐᕕᒃ ᐃᒡᓗᓕᒻᒥ, 1990, 1986−ᒥ 

ᓴᓂᕋᔭᒃ. ᖃᓄᕐᓕᑭᐊᖅ ᑕᐃᒪ ᑕᑯᓪᓗᒋᑦ ᒪᑯᐊ ᐋᓐᓂᐊᕐᕕᖏᓐᓂᑦ ᐃᑭᔾᔪᑎᖃᑦᑕᖅᑐᐃᑦ ᑕᒪᐅᖓ ᓴᓂᑭᓗᐊᕐᒥᓪᓗ 

ᓄᑖᖑᓂᐊᖅᑐᑦ ᐋᓐᓂᐊᕐᕕᒃᓴᖅ ᕿᑭᖅᑕᕐᔪᐊᕐᒥ.  

 

ᓴᓂᕋᔭᖅ ᓯᕗᓪᓕᖅᐸᐅᖃᑕᐅᔪᓐᓇᕈᔪᖕᒪᖔᖅ, ᑭᐅᕌᓂᕋᑖᕋᓗᐊᖅᑖᖓ ᑭᒡᒐᖅᑐᖅᑕᒃᑲ ᐱᔾᔪᑎᒋᓗᒋᑦ 

ᒥᑭᓗᐊᖃᑦᑕᓕᕋᓗᐊᕐᒥᖕᒪᑦ, ᐅᖃᕋᑖᖅᑐᑎᑦ 2025-2026-ᒧᑦ ᐸᕐᓇᐅᑕᐅᓯᒪᔫᒐᓗᐊᖅ.  

ᖃᓄᒃᑲᓐᓂᖅᑐ ᑕᐃᒪ ᐋᖅᑭᒋᐊᑐᐃᓐᓇᖏᓪᓗᓂ ᐃᓚᒋᐊᖅᑕᐅᔾᔪᑎᒃᓴᖓᓂᒃ ᓴᓂᕐᕙᐃᔪᓐᓇᕋᔭᖅᐲᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᓴᓂᕋᔭᖅ ᐋᓐᓂᐊᕐᕕᖓ 7-ᖓᓐᓃᑦᑐᖅ 

ᓯᕗᓪᓕᐅᔾᔭᐅᓯᒪᔪᑦ ᓇᓕᖅᑲᖏᓐᓂᒃ, ᐊᑐᐃᓐᓇᖃᕈᓐᓇᕐᓂᖅ ᒪᑯᓄᖓ ᓄᑖᙳᕆᐊᕈᑎᑦᓴᓄᑦ ᑮᓇᐅᔭᓂᑦ 

ᐋᖅᑭᒋᐊᕆᕈᑎᑦᓴᓄᑦ ᐊᑦᓱᕉᑏᓐᓇᑎᐊᖅᑕᕗᑦ ᒐᕙᒪᑐᖃᒃᑯᓐᓂᒃ, ᐃᓄᓕᕆᔨᒃᑯᑦ ᐅᖃᐅᑎᕙᑦᑐᑎᒍᑦ. 

 

ᐃᒻᒪᖃ ᐋᓐᓂᐊᕐᕕᓕᐊᖅᐸᑦᑐᑦ ᐅᓄᙱᓂᖅᓴᐅᓕᕋᔭᖅᐳᑦ, ᑕᒪᒃᑯᐊ ᑮᓇᐅᔭᖅᑐᕈᑎᖃᕈᓐᓇᕈᑦᑕ ᐃᒡᓗᓂᒃ, ᐅᓪᓗᒥ 

ᑐᓴᕈᒥᓇᖅᑑᓯᒪᒐᓗᐊᖅᓱᑎᒃ ᑭᓯᐊᓂ ᖃᑦᓯᓂᒃ ᓇᕐᕚᕈᓐᓇᖅᑎᒋᓂᕗᑦ ᑮᓇᐅᔭᓂᒃ ᖃᖓᐅᔪᒃᑯᓪᓗ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᒃᑲᓐᓂᕈᒪᒐᓗᐊᖅᖢᖓ, ᑕᐃᒫᙱᒃᑲᓗᐊᖅᖢᖓ ᑭᓯᐊᓂ ᖃᐅᔨᓴᐅᑦ 

ᐃᓕᓴᕆᔪᒪᒡᓗ ᐃᒃᓯᕙᐅᑖᖅ, ᐃᒡᕕᖔᖅ ᐅᓂᒃᑳᕆᐊᖃᖁᓕᖅᖢᒍ ᕿᒥᕐᕈᓂᓵᖅᑕᕗᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐱᒋᐊᖅᑎᑦᑎᔪᖃᖅᓯᒪᒻᒪᑦ ᐱᕙᓪᓕᐊᓂᕗᑦ ᐅᓂᒃᑳᕆᖁᔭᐅᓕᖅᓱᒍ ᐊᐃᕙᕈᑕᐅᔪᓐᓇᙱᒻᒪᑦ, 

ᓈᒻᒪᓴᖅᑐᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᐱᒋᐊᖅᑎᑕᐅᔪᖅ ᑲᔪᓯᕗᖅ. ᓇᖏᖅᓯᕗᖓ ᐅᓂᒃᑳᕈᓐᓇᕐᓂᐊᓕᕋᑦᑕ ᐱᕙᓪᓕᐊᓂᑦᑎᓐᓂᒃ. ᐃᖅᓱᑦᑏ 

ᑖᒃᑯᐊ ᐊᓂᑎᒃᑭᑦ ᐱᓕᕆᔩᑦ. ᑖᒃᑯᐊ ᐱᓕᕆᔩᑦ ᐊᓂᒍᓐᓇᖅᓯᕗᑦ ᐊᐱᖅᓱᕐᕕᒻᒥ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᓂᑦ ᐅᓂᒃᑳᖏᑦ ᑲᑎᒪᔨᕋᓛᑦ, ᒥᓂᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔨ, ᑲᑎᒪᔨᑎ 61 ᒪᓕᒐᒃᓴᕐᔪᐊᒥᒃ ᕿᒥᕐᕈᓂᖃᖅᑲᐅᔪᑦ ᑭᓯᐊᓂ 

ᐅᓂᒃᑳᖑᓂᖓ ᐱᕙᓪᓕᐊᓂᑦᑎᓐᓂᑦ ᓅᒋᐊᖅᖢᒍ ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐱᖅᑕᐅᕙ? ᒥᓂᔅᑕ ᕼᐃᒃᔅ. ᐱᒋᐊᖅᑎᑕᐅᔪᖅ ᓈᒻᒪᒻᒪᑦ, ᓈᒻᒪᓴᖅᑐᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᑦ? ᐱᒋᐊᖅᑕᐅᔪᖅ ᑲᔪᓯᕗᖅ. ᑲᑎᒪᔾᔪᑎᓄᑦ 21 ᐱᖓᔪᐊᓂ ᐅᖃᓕᒫᖅᑕᐅᓂ 

ᐱᖁᔭᒃᓴᑦ 22, ᑲᑎᒪᔾᔪᑕ ᐅᓪᓗᒧ ᐊᓪᓚᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᕕᐱᕆ 4-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 51 

• ᒪᓕᒐᒃᓴᖅ 52 

• ᒪᓕᒐᒃᓴᖅ 53 

• ᒪᓕᒐᒃᓴᖅ 54 

• ᒪᓕᒐᒃᓴᖅ 55 

• ᒪᓕᒐᒃᓴᖅ 56 

• ᒪᓕᒐᒃᓴᖅ 58 

• ᒪᓕᒐᒃᑕᑦ 61 

• ᒪᓕᒐᒃᓴᖅ 65 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓪᓗ ᓄᖅᑲᖓᓂᐊᖅᐳ ᓇᒡᒐᔾᔭᙳᕋᓱᓂᖓᓐᓄ ᓅᕕᐱᕆ 4, 1:30. ᐃᖅᓱᑦᑏ. 

 

 

>>ᑲᑎᒪᓂᖅ ᓄᖅᑲᖅᑐᖅ 12:02ᒧᐊᖅᑎᓪᓗᒍ



 

 

 


